
დამოუკიდებელი აუდიტორის დასკვნა 

სს „საქართველოს განვითარების ფონდის“ მფლობელებსა და ხელმძღვანელობას: 

პირობითი მოსაზრება 

ჩვენ ჩავატარეთ სს „საქართველოს განვითარების ფონდის“ (შემდეგში „კომპანია“) ინდივიდუალური ფინანსური ანგარიშგების 
აუდიტი, რომელიც შედგება 2025 წლის 31 დეკემბრით დასრულებული ინდივიდუალური ფინანსური მდგომარეობის 
ანგარიშგებისგან, ამავე თარიღით დასრულებული წლის ინდივიდუალური მოგება-ზარალისა და სხვა სრული შემოსავლის 
ანგარიშგებისგან, ინდივიდუალური საკუთარი კაპიტალის ცვლილებებისა და ფულადი ნაკადების ანგარიშგებისგან, ასევე 
ინდივიდუალურ ფინანსურ ანგარიშგებაზე თანდართული შენიშვნებისგან, მათ შორის, ყველა არსებითი სააღრიცხვო პოლიტიკის 

მოკლე მიმოხილვისგან. 

ჩვენი აზრით, გარდა „პირობითი მოსაზრების საფუძველი“ აბზაცში განხილული საკითხებისა თანდართული ინდივიდუალური 
ფინანსური ანგარიშგება ყველა არსებითი ასპექტის გათვალისწინებით, სამართლიანად ასახავს კომპანიის ფინანსურ მდგომარეობას 
2025 წლის 31 დეკემბრის მდგომარეობით, აგრეთვე მისი საქმიანობის ფინანსურ შედეგებსა და ფულად ნაკადებს აღნიშნული თარიღით 
დასრულებული წლისთვის ინდივიდუალური ფინანსური ანგარიშგების საერთაშორისო სტანდარტების („ფასს“) შესაბამისად. 

პირობითი მოსაზრების საფუძველი 

როგორც წინამდებარე ინდივიდუალური ფინანსური ანგარიშგების მე-17 შენიშვნაშია წარმოდგენილი, 2023 წლის 6 სექტემბრით 
დათარიღებული აქციონერთა გადაწყვეტილების მიხედვით, ფონდის განთავსებული კაპიტალი 250,000 ათასი ლარით განისაზღვრა და 
გამოცხადდა როგორც „მთლიანად გადახდილი“. როგორც სხვა გარემოებათა პარაგრაფშია ნახსენები, ვინაიდან 2022 წლის 31 დეკემბრის 
და აღნიშნული თარიღით დასრულებული წლის ფონდის ინდივიდუალურ ფინანსურ ანგარიშგებაში „გადახდილი განთავსებული 
კაპიტალი“ 100,000 ათასი ლარის ოდენობით იყო აღრიცხული და 2023 წლის განმავლობაში არ განხორციელებულა კაპიტალის 
დამატებითი შენატანები, ფონდმა აღიარა 150,000 ათასი ლარის ოდენობით მოთხოვნა აქციონერის მიმართ, 2023 წლის 31 
დეკემბრისთვის (საწყისი ნაშთი და შესადარისი პერიოდის ინფორმაცია). ფონდს არ მიუმართავს აქციონერისთვის გამოცხადებულ 
გადახდილ განთავსებულ კაპიტალსა და განთავსებულ კაპიტალში ფაქტობრივად განხორციელებულ შენატანს შორის სხვაობასთან 
დაკავშირებით. ჩვენ ვერ დავადასტურეთ და ვერ შევამოწმეთ ალტერნატიული საშუალებებით აქციონერის მიმართ არსებული 
მოთხოვნის ამოღებადობა. შედეგად, ჩვენ ვერ დავადგინეთ იყო თუ არა საჭირო კორექტირებები აქციონერის მიმართ არსებულ 
მოთხოვნასთან და ინდივიდუალური ფინანსური ანგარიშგების დაკავშირებულ ელემენტებთან მიმართებაში 2025 წლის 31 
დეკემბრისთვის და აღნიშნული თარიღით დასრულებული წლისთვის. 

აუდიტს წარვმართავდით აუდიტის საერთაშორისო სტანდარტების (ასს) შესაბამისად. ამ სტანდარტებით განსაზღვრული ჩვენი 
პასუხისმგებლობები დეტალურადაა აღწერილი ჩვენი დასკვნის ნაწილში - „აუდიტორის პასუხისმგებლობა ინდივიდუალური 
ფინანსური ანგარიშგებების აუდიტზე“. 

ჩვენ დამოუკიდებლები ვართ კომპანიისგან ბუღალტერთა ეთიკის საერთაშორისო სტანდარტების საბჭოს (ბესსს) პროფესიონალი 
ბუღალტრების ეთიკის კოდექსისა და იმ ეთიკური ნორმების შესაბამისად, რომლებიც ეხება ჩვენ მიერ ჩატარებულ ინდივიდუალური 
ფინანსური ანგარიშგების აუდიტს საქართველოში. გარდა ამისა, შევასრულეთ ამ ნორმებითა და ბესსს-ის ეთიკის კოდექსით 

გათვალისწინებული სხვა ეთიკური ვალდებულებებიც. გვჯერა, რომ ჩვენ მიერ მოპოვებული  

აუდიტორული მტკიცებულებები საკმარისი და შესაფერისია ჩვენი პირობითი მოსაზრების გამოთქმისთვის აუცილებელი საფუძვლის 
შესაქმნელად. 

მნიშვნელოვან გარემოებათა ამსახველი აბზაცი 

ყურადღებას ვამახვილებთ ფინანსური ანგარიშგების მე-2 შენიშვნაზე, სადაც განმარტებულია, რომ 2026 წლის 1 მაისს „საქართველოს 
განვითარების ფონდის შესახებ“ საქართველოს კანონის გაუქმების შემდეგ, საქართველოს მთავრობას დაევალა ფონდის სალიკვიდაციო 
ღონისძიებების განხორციელების უზრუნველყოფა. როგორც აღნიშნულია მე-2 შენიშვნაში, ფინანსური ანგარიშგება მომზადებულია 
საქმიანობის ნებაყოფლობითი ლიკვიდაციის საფუძველზე და არა ფუნქციონირებადი საწარმოს პრინციპის დაშვებით. ამასთან, 
შესადარისი ინფორმაცია არ გადაანგარიშებულა აღნიშნული სააღრიცხვო საფუძვლის ასახვის მიზნით და, შესაბამისად, მიმდინარე 

წლისთვის წარმოდგენილი გარკვეული მაჩვენებლები სრულად შესადარისი არ არის წინა საანგარიშგებო პერიოდის მონაცემებთან. 

ჩვენი მოსაზრება არ არის მოდიფიცირებული ამ საკითხთან მიმართებაში 

სხვა ინფორმაცია - კომპანიის მმართველობის ანგარიშგება 

სხვა ინფორმაციაზე პასუხისმგებელია ხელმძღვანელობა. სხვა ინფორმაცია მოიცავს  კომპანიის მმართველობის ანგარიშგებას 2025 
წლის 31 დეკემბერს დასრულებული წლისთვის, მაგრამ არ მოიცავს ფინანსურ ანგარიშგებასა და ჩვენ მიერ მასზე გაცემულ აუდიტორის 
დასკვნას. ჩვენი მოსაზრება ინდივიდუალურ ფინანსურ ანგარიშგებაზე არ მოიცავს ზემოაღნიშნულ სხვა ინფორმაციას.  

ხელმძღვანელობა პასუხისმგებელია მმართველობის ანგარიშგების წარდგენაზე. მმართველობის ანგარიშგება მოიცავს ინფორმაციას 
კომპანიის საქმიანობის შესახებ, რისკების ანალიზს, სამომავლო გეგმებს და სხვა ინფორმაციას ბუღალტრული აღრიცხვის, 
ანგარიშგებისა და აუდიტის შესახებ საქართველოს კანონის მიხედვით. მმართველობითი ანგარიშგება ხელმისაწვდომია მხოლოდ 
ქართულ ენაზე. 

ჩვენ მიერ ჩატარებულ ინდივიდუალური ფინანსური ანგარიშგების აუდიტთან დაკავშირებით ჩვენი პასუხისმგებლობა იმაში 
მდგომარეობს, რომ გავეცნოთ ზემოაღნიშნულ მმართველობით ანგარიშგებას და განვიხილოთ, არის თუ არა მმართველობითი 
ანგარიშგება არსებითად შეუსაბამო ინდივიდუალურ ფინანსურ ანგარიშგებასთან, ან აუდიტის პროცესში ჩვენ მიერ მოპოვებულ 
ინფორმაციასთან, ან სხვა მხრივ ხომ არ ტოვებს ისეთ შთაბეჭდილებას, რომ არსებითად მცდარია და წარვადგინოთ შესაბამისი 
ანგარიში.  

დამატებით, ჩვენი ვალდებულებაა გამოვთქვათ მოსაზრება მომზადებულია თუ არა მმართველობითი ანგარიშგება “ბუღალტრული 
აღრიცხვის, ანგარიშგებისა და აუდიტის შესახებ” საქართველოს კანონის შესაბამისად და მოიცავს თუ არა ის ყველა მოთხოვნილ 
ინფორმაციას.  

თუ ჩატარებული პროცედურების საფუძველზე დავასკვნით, რომ მმართველობის ანგარიშგება მოიცავს არსებით უზუსტობებს, ჩვენ 
ვალდებულები ვართ განვაცხადოთ ამ ფაქტზე და უზუსტობის არსზე. ჩვენ არ გაგვაჩნია საფუძველი გავაკეთოთ მოხსენება ამ 
საკითხთან დაკავშირებით.  

დასკვნა სხვა საკანონმდებლო და მარეგულირებელ მოთხოვნებზე 

ჩვენი აზრით, აუდიტის ფარგლებში ჩატარებულ სამუშაოებზე დაყრდნობით, კომპანიის 2025 წლის მმართველობის ანგარიშგებაში 
წარმოდგენილი ინფორმაცია ყველა არსებითი ასპექტის გათვალისწინებით: 

• შეესაბამება 2025 წლის 31 დეკემბერს დასრულებული წლის ინდივიდუალურ ფინანსურ ანგარიშგებას; 

• შეიცავს იმ ინფორმაციას, რომელიც მოითხოვება საქართველოს კანონით „ბუღალტრული აღრიცხვის, ანგარიშგებისა და 
აუდიტის შესახებ“ და შესაბამისობაშია სათანადო მარეგულირებელ ნორმატიულ აქტებთან. 

ხელმძღვანელობისა და მეთვალყურეობაზე პასუხისმგებელ პირთა პასუხისმგებლობა ფინანსურ ანგარიშგებაზე  

ხელმძღვანელობა პასუხისმგებელია თანდართული ინდივიდუალური ფინანსური ანგარიშგების მომზადებასა და სამართლიან 
წარდგენაზე ფასს-ის შესაბამისად, ასევე შიდა კონტროლზე, რომელსაც იგი აუცილებლად მიიჩნევს ისეთი ფინანსური ანგარიშგების 
მოსამზადებლად, რომელიც არ შეიცავს თაღლითობით ან შეცდომით გამოწვეულ არსებით უზუსტობას.  

ინდივიდუალური ფინანსური ანგარიშგების მომზადების პროცესში ხელმძღვანელობა ვალდებულია შეაფასოს კომპანიის 
შესაძლებლობა გააგრძელოს საქმიანობა უწყვეტად და, საჭიროების შემთხვევაში, წარადგინოს ახსნა-განმარტებითი ინფორმაცია 
საწარმოს უწყვეტობასთან დაკავშირებით. ხელმძღვანელობა აგრეთვე ვალდებულია მოამზადოს ფინანსური ანგარიშგება საწარმოს 
უწყვეტობის დაშვების საფუძველზე, გარდა იმ შემთხვევისა, როდესაც ხელმძღვანელობა აპირებს კომპანიის ლიკვიდაციას ან 
საქმიანობის შეჩერებას, ან თუ კომპანიას არ აქვს სხვა რეალისტური არჩევანი. 

მეთვალყურეობაზე პასუხისმგებელი პირები პასუხისმგებელნი არიან მეთვალყურეობა გაუწიონ კომპანიის ინდივიდუალური 
ფინანსური ანგარიშების წარდგენის პროცესს. 

აუდიტორის პასუხისმგებლობა ინდივიდუალური ფინანსური ანგარიშგების აუდიტზე 

ჩვენი მიზანია, მოვიპოვოთ დასაბუთებული რწმუნება იმის თაობაზე, მოცემული ინდივიდუალური ფინანსური ანგარიშგება შეიცავს 

თუ არა თაღლითობით ან შეცდომით გამოწვეულ არსებით უზუსტობას და წარვადგინოთ ანგარიში, რომელიც მოიცავს ჩვენს  

მოსაზრებას აღნიშნულზე. დასაბუთებული რწმუნება არის მაღალი დონის რწმუნება, მაგრამ ის არ არის გარანტია იმისა, რომ აუდიტის 
საერთაშორისო სტანდარტებთან შესაბამისად ჩატარებული აუდიტი აუცილებლად გამოავლენს არსებით უზუსტობებს მათი 
არსებობის შემთხვევაში უზუსტობები შეიძლება გამოწვეული იყოს თაღლითობით ან შეცდომით და არსებითად მიიჩნევა იმ 
შემთხვევაში, თუ გონივრულ ფარგლებში, მოსალოდნელია, რომ ისინი, ცალ-ცალკე ან ერთობლივად, გავლენას მოახდენს იმ 
მომხმარებლების ეკონომიკურ გადაწყვეტილებებზე, რომლებიც დაეყრდნობიან მოცემულ ფინანსურ ანგარიშგებას. 

ასს-ის შესაბამისად აუდიტის მსვლელობისას, როგორც აუდიტის პროცესის შემადგენელი ნაწილი, ჩვენ ვიყენებთ პროფესიულ განსჯას 

და ვიცავთ პროფესიულ სკეპტიციზმს. გარდა ამისა, ჩვენ ასევე: 

► ვსაზღვრავთ და ვაფასებთ ფინანსურ ანგარიშგებაში თაღლითობით ან შეცდომით გამოწვეული არსებითი უზუსტობების 
არსებობის რისკებს, ვგეგმავთ და ვასრულებთ აუდიტორულ პროცედურებს ამგვარი რისკების საპასუხოდ და მოვიპოვებთ 
ჩვენი აუდიტორული მოსაზრების ჩამოსაყალიბებლად საკმარის და შესაფერის აუდიტორულ მტკიცებულებებს. 
თაღლითობით გამოწვეული არსებითი შეცდომების შეუმჩნევლობის რისკი შეცდომით გამოწვეული უზუსტობების 
შეუმჩნევლობის რისკზე მაღალია, რადგან თაღლითობა მოიცავს ისეთ ქმედებებს, როგორიცაა შეთქმულება, გაყალბება, 
განზრახ რაიმე ინფორმაციის გამოტოვება და არასრული სახით წარდგენა, ან შიდა კონტროლის არასწორი წარმართვა. 

► ვერკვევით კონტროლის სისტემის იმ ნაწილში, რომელიც მნიშვნელოვანია ჩვენი აუდიტის მიზნებისათვის, რათა დავგეგმოთ 
არსებული სიტუაციისათვის შესაფერისი აუდიტორული პროცედურები, მაგრამ არა იმ მიზნით, რომ გამოვხატოთ ჩვენი 
მოსაზრება შიდა კონტროლის ეფექტურობის შესახებ. 

► ვაფასებთ ინდივიდუალური ფინანსური ანგარიშგების მომზადებისთვის გამოყენებული სააღრიცხვო პოლიტიკების, 
ხელმძღვანელობის მიერ გაკეთებული სააღრიცხვო შეფასებების და ინდივიდუალური ფინანსური ანგარიშგების ახსნა-
განმარტებების შესაბამისობას.  

► განვიხილავთ რამდენად შესაფერისი იყო ხელმძღვანელობის მიერ ინდივიდუალური ფინანსური ანგარიშგების მომზადება 
საწარმოს საქმიანობის უწყვეტობის დაშვებაზე დაყრდნობით და, მოპოვებული აუდიტორული მტკიცებულებების 
საფუძველზე, ვაფასებთ, ხომ არ არის მნიშვნელოვანი განუსაზღვრელობა დაკავშირებული იმ მოვლენებთან და პირობებთან,  

რომლებსაც შეუძლიათ მნიშვნელოვანი ეჭვი გააჩინონ მომავალში კომპანიის მიერ საქმიანობის უწყვეტად გაგრძელების 
შესაძლებლობასთან დაკავშირებით. თუ ჩვენ დავასკვნით, რომ მნიშვნელოვანი განუსაზღვრელობა არსებობს, მაშინ ჩვენგან 
მოითხოვება აუდიტორულ დასკვნაში მივუთითოთ ინდივიდუალური ფინანსური ანგარიშგების შესაბამისი ახსნა-
განმარტებითი შენიშვნა, სადაც განხილულია აღნიშნული მნიშვნელოვანი განუსაზღვრელობა, ხოლო თუკი ფინანსურ 
ანგარიშგებაში აღნიშნული განუსაზღვრელობის არსებობა არ არის ადეკვატურად აღწერილი, მაშინ მოგვეთხოვება 
აუდიტორული დასკვნის მოდიფიცირება. ჩვენი მოსაზრებები დაფუძნებულია ჩვენ მიერ აუდიტორული დასკვნის 
ხელმოწერის თარიღამდე მოპოვებულ აუდიტორულ მტკიცებულებებზე. თუმცა მომავალში შესაძლოა მოხდეს ისეთი 
მოვლენები, რომლებსაც გავლენა ექნებათ კომპანიის ფუნქციონირების გაგრძელების შესაძლებლობაზე.  

► განვიხილავთ ინდივიდუალური ფინანსური ანგარიშგების სტრუქტურას და შინაარსს, განმარტებით შენიშვნებს და ვადგენთ, 
თუ რამდენად სამართლიანად არის ასახული მასში ტრანზაქციები და მოვლენები.  

მმართველობით უფლებამოსილებით აღჭურვილ პირებთან აუდიტის პროცესში გვქონდა კომუნიკაცია აუდიტის მასშტაბის, აუდიტის 
გეგმის და აუდიტის სხვა მნიშვნელოვან საკითხებზე, მათ შორის შიდა კონტროლის სისტემაში აუდიტის პროცესში გამოვლენილ 
მნიშვნელოვან სისუსტეებზე ასეთის არსებობის შემთხვევაში. 

 

ანა გაბედავა, გარიგების პარტნიორი (SARAS-A-518332) 

შპს „ნექსია ჯორჯია“ (SARAS-F-550338) 

თბილისი, საქართველო 

14 სექტემბერი 2026

ინდივიდუალური ფინანსური მდგომარეობის ანგარიშგება განიხილება შესაბამის შენიშვნებთან 
ერთად, რომლებიც წარმოადგენს ფინანსური ანგარიშგების განუყოფელ ნაწილს (გვ. 11-62). 

’000 ლარი  შენიშვნა 
31 დეკემბერი 

2025  
31 დეკემბერი 

2024 
აქტივები     
ძირითადი საშუალებები 9 -  5,841 
საინვესტიციო ქონება 10 -   44,241  
ინვესტიციები შვილობილ კომპანიებში 11 -  22,437  
ინვესტიციები მეკავშირე საწარმოებში 12 -   13,567  
სხვა ინვესტიციები 13 -   13,560  
სასესხო მოთხოვნები 14 -  45,783 
ვადიანი ანაბარი 15 -   2,000  
გრძელვადიანი აქტივები  -  147,429 
     
ძირითადი საშუალებები 9 11,785  - 
საინვესტიციო ქონება 10 129,570  - 
ინვესტიციები შვილობილ კომპანიებში 11 38,944  - 
ინვესტიციები მეკავშირე საწარმოებში 12 2,695  - 
სხვა ინვესტიციები 13 13,257  - 
სასესხო მოთხოვნები 14 53,362  6,382 
სხვა აქტივები  3,496   1,265  
მოთხოვნა აქციონერის მიმართ 17 150,000  150,000 
ვადიანი ანაბრები 15 21,780  12,000 
ფულადი სახსრების და მათი ეკვივალენტები 16 48,247  52,759 
მოკლევადიანი აქტივები  473,136  222,406 
სულ აქტივები  473,136  369,835 
     
კაპიტალი     
განთავსებული კაპიტალი 17(a) 250,000   250,000  
მესაკუთრის განაწილებები 17(b) (59,149)   (55,844) 
გაუნაწილებელი მოგება  282,178   174,157  
სულ კაპიტალი  473,029  368,313  
     
ვალდებულებები     
სხვა ვალდებულებები  107   1,522  
მოკლევადიანი ვალდებულებები  107   1,522  
სულ ვალდებულებები  107   1,522  
სულ კაპიტალი და ვალდებულებები  473,136  369,835 

მოგება-ზარალისა და სხვა სრული შემოსავლის ანგარიშგება განიხილება შესაბამის შენიშვნებთან 
ერთად, რომლებიც წარმოადგენს ფინანსური ანგარიშგების განუყოფელ ნაწილს (გვ. 11-62). 

’000 ლარი შენიშვნა 2025  2024 
საინვესტიციო შემოსავალი     
ზარალის წილი მეკავშირე საწარმოებში განხორციელებულ 
ინვესტიციებზე 12 (553)   (234) 
სხვა საინვესტიციო შემოსავალი 5 1,748   5,056  
სამართლიანი ღირებულებით მოგებაში ან ზარალში 
ასახვით შეფასებული ფინანსური აქტივები - სამართლიანი 
ღირებულების წმინდა ცვლილება 

 
(345)   768  

სულ საინვესტიციო შემოსავალი  850   5,590  
საოპერაციო ხარჯები     
ხელფასები და დასაქმებულთა სხვა გასამრჯელოები  (5,382)   (4,639) 
ცვეთის დარიცხვა 9,10 (299)   (286) 
გაუფასურების ზარალი ინვესტიციებზე შვილობილ 
კომპანიებში 11 (1,080)   (278) 
გაუფასურების ზარალი ინვესტიციებზე მეკავშირე 
საწარმოებში 

 
(70)  (553) 

სასესხო მოთხოვნასთან დაკავშირებული გაუფასურების 
აღდგენა/(ზარალი) 18(c) (5,408)  26,504  
არაფინანსური აქტივების სამართლიან ღირებულებამდე 
გადაფასებით მიღებული შემოსულობა 9,10 94,847  - 
შვილობილ კომპანიებში ინვესტიციების სამართლიან 
ღირებულებამდე გადაფასებით მიღებული შემოსულობა 11 16,960  - 
გაუფასურების ზარალი სხვა აქტივებზე  -  (2,044) 
სხვა საოპერაციო ხარჯები 7 (1,335)  (1,770) 
სხვა შემოსავალი  1,998  476 
საოპერაციო საქმიანობის შედეგები  101,081   23,000  
ფინანსური შემოსავალი 6 12,223   11,807  
ფინანსური ხარჯები 6 (5,431)   (1) 
წმინდა ფინანსური შემოსავალი  6,792   11,806  
მოგება მოგების გადასახადით დაბეგვრამდე  107,873  34,806  
მოგების გადასახადის ჩათვლა 8 148   1,038  
მთლიანი სრული შემოსავალი წლის განმავლობაში  108,021  35,844  
 
 
წინამდებარე ინდივიდუალური ფინანსური ანგარიშგება დამოწმებულია 
ხელმძღვანელობის მიერ 2026 წლის 14 სექტემბერს და მისი სახელით დოკუმენტს ხელს 
აწერენ: 
 
 
 
 
დავით კერესელიძე 

  
იოსებ მამუკელაშვილი 

აღმასრულებელი დირექტორის 
მოვალეობის შემსრულებელი                                

 აღმასრულებელი დირექტორის 
მოადგილის მოვალეობის შემსრულებელი 

 

 





სს „საქართველოს განვითარების ფონდი“ 
2025 წლის ინდივიდუალური საკუთარი კაპიტალის ცვლილებების ანგარიშგება 

ინდივიდუალური საკუთარი კაპიტალის ცვლილებების ანგარიშგება განიხილება შესაბამის 
შენიშვნებთან ერთად, რომელიც წარმოადგენს ფინანსური ანგარიშგების განუყოფელ ნაწილს 
(გვ. 11-62). 

’000 ლარი 
განთავსებული 

კაპიტალი  
მესაკუთრის 

განაწილებები  
გაუნაწილებელი 

მოგება  
სულ 

კაპიტალი 
        
ნაშთი 2023 წლის 31 დეკემბერს  250,000    (55,970)   138,313    332,343  
მთლიანი სრული შემოსავალი წლის 
განმავლობაში -  -  35,844  35,844 
პირდაპირ კაპიტალში ასახული 
ოპერაციები მესაკუთრეებთან        
არაფულადი აქტივების ზრდა -  126  -  126 
ნაშთი 2024 წლის 31 დეკემბერს 250,000  (55,844)  174,157  368,313 
        
ნაშთი 2025 წლის 1 იანვარს 250,000  (55,844)  174,157  368,313 
მთლიანი სრული შემოსავალი წლის 
განმავლობაში -  -  108,021  108,021 
პირდაპირ კაპიტალში ასახული        
ოპერაციები მესაკუთრეებთან        
არაფულადი აქტივების გატანა -  (3,305)  -  (3,305) 
ნაშთი 2025 წლის 31 დეკემბერს 250,000  (59,149)  282,178  473,029 

 



სს „საქართველოს განვითარების ფონდი“ 
2025 წლის ინდივიდუალური ფულადი ნაკადების ანგარიშგება 

ინდივიდუალური ფულადი ნაკადების ანგარიშგება განიხილება შესაბამის შენიშვნებთან 
ერთად, რომელიც წარმოადგენს ფინანსური ანგარიშგების განუყოფელ ნაწილს (გვ. 10-62). 

’000 ლარი შენიშვნა 2025  2024 
ფულადი ნაკადები საოპერაციო საქმიანობიდან     
მთლიანი სრული შემოსავალი წლის განმავლობაში  108,021  35,844 
კორექტირებები:     
ზარალის წილი მეკავშირე საწარმოებში განხორციელებულ ინვესტიციებზე 
(მოგების გადასახადის გამოკლებით) 12 553   234  
სხვა საინვესტიციო შემოსავალი 5 (1,748)   (5,056) 
სამართლიანი ღირებულებით მოგებაში ან ზარალში ასახვით შეფასებული 
ფინანსური აქტივები - სამართლიანი ღირებულების წმინდა ცვლილება  345   (768) 
ცვეთის დარიცხვა 9,10 298   286  
გაუფასურების ზარალი ინვესტიციებზე შვილობილ კომპანიებში 11 1,080   278  
მეკავშირე საწარმოებში ინვესტიციების გაუფასურების ზარალი 12 70  553 
სასესხო მოთხოვნასთან დაკავშირებული გაუფასურების ზარალი/(აღდგენა) 18(c) 5,408  (26,504) 
არაფინანსური აქტივების სამართლიან ღირებულებამდე გადაფასებით 
მიღებული შემოსულობა 9,10 (94,846)  - 
შვილობილ კომპანიებში ინვესტიციების სამართლიან ღირებულებამდე 
გადაფასებით მიღებული შემოსულობა 11 (16,960)  - 
წმინდა ფინანსური შემოსავალი 6 (6,792)  (11,806) 
მოგების გადასახადის ჩათვლა 8 (148)   (1,038) 
გაუფასურების ზარალი სხვა აქტივებზე  -  2,044 
  (4,719)   (5,933) 
ცვლილებები:     
სხვა აქტივებში  188   199  
სხვა ვალდებულებებში  (1,415)   318  
სხვა მოთხოვნებში  (2,231)  1,668 
საოპერაციო საქმიანობებში გამოყენებული ფულადი ნაკადები მოგების 
გადასახადისა და პროცენტის გადახდამდე  (8,177)   (3,748) 
გადახდილი პროცენტი  -  - 
საოპერაციო საქმიანობაში გამოყენებული წმინდა ფულადი სახსრები  (8,177)  (3,748) 
     
ფულადი ნაკადები საინვესტიციო საქმიანობებიდან     
მიღებული პროცენტი  8,288   4,659  
გაცემული სესხების დაფარვა  3,693   3,211  
გაცემული სესხი  (10,609)  (13,674) 
ვადიანი ანაბრების (გატანა)/განთავსება  (7,780)   2,755  
შვილობილ კომპანიებში ინვესტიციების ზრდა 11 (627)   (470) 
მეკავშირე საწარმოებში ინვესტიციების გაყიდვიდან მიღებული ანაზღაურება 5,12(c) 11,119   4,343  
მეკავშირე კომპანიების განაწილებიდან მიღებული ანაზღაურება  879   6,071  
სხვა ინვესტიციების ზრდა  (80)   (189) 
ძირითადი საშუალებების შეძენა 9 (30)   (94) 
ფინანსური აქტივის განაწილებიდან მიღებული ანაზღაურება  37  - 
მეკავშირე საწარმოებში ინვესტიციების ზრდა 12 -   (9,409) 
საინვესტიციო საქმიანობიდან მიღებული/(გამოყენებული) წმინდა ფულადი 
სახსრები  4,890  (2,797) 
     
ფულადი ნაკადები ფინანსური საქმიანობიდან  -   -    
     
ფულადი სახსრებისა და მათი ეკვივალენტების წმინდა ზრდა  (3,287)   (6,545) 
ფულადი სახსრები და მათი ეკვივალენტები 1 იანვარს 16 52,759   57,876  
გაცვლითი კურსის ცვლილების გავლენა ფულად სახსრებსა და მათ 
ეკვივალენტებზე  (1,225)   1,428  
ფულადი სახსრები და მათი ეკვივალენტები 31 დეკემბერს 16 48,247   52,759  

1. ანგარიშვალდებული საწარმო 
 

(a) ბიზნესის გარემო 
 

ფონდის საქმიანობა ძირითადად ხორციელდება საქართველოში. შესაბამისად, ფონდზე 
გავლენა აქვს საქართველოში არსებულ ეკონომიკურ ფაქტორებს და ფინანსურ ბაზრებს, 
რომლებიც განვითარებადი ბაზრის თვისებებით ხასიათდება. საკანონმდებლო, 
საგადასახადო და მარეგულირებელი ნორმები განაგრძობენ განვითარებას, თუმცა ისინი 
განსხვავებულ ინტერპრეტაციებს ექვემდებარებიან და განიცდიან ხშირ ცვლილებებს, 
რაც სხვა საკანონმდებლო სირთულეებთან ერთად, საქართველოში მოქმედი 
ორგანიზაციებისთვის გარკვეულ გამოწვევებს წარმოქმნის. 
 

საქართველოს ეკონომიკა 2025 წელს დაახლოებით 7.5%-ით გაიზარდა, რაც შედარებით 
ზომიერი ტემპით მიმდინარე მდგრად ეკონომიკურ აქტივობაზე მიუთითებს. გარე 
რისკებისა და განუსაზღვრელობების მიუხედავად, ეს იმაზე მიუთითებს, რომ ეკონომიკა 
ზრდას აგრძელებს, თუმცა მგრძნობიარე რჩება გლობალური და რეგიონული 
მოვლენების მიმართ. მთლიანი შიდა პროდუქტის რეალური ზრდა ძირითადად 
განპირობებული იყო გაზრდილი ექსპორტით, ტურიზმიდან მიღებული შემოსავლებით 
და ფულადი გზავნილების დაჩქარებით, რაც უკავშირდება მიგრანტებისა და 
ტურისტების შემოდინებას. ქართული ლარის კურსმა 2025 წელს შედარებითი 
სტაბილურობა შეინარჩუნა და აშშ დოლართან მიმართებაში 3.98%-ით გამყარდა (2024: -
4.37%). წყაროები: www.geostat.ge; www.nbg.gov.ge. 
 

წინამდებარე ინდივიდუალური ფინანსური ანგარიშგება ასახავს ხელმძღვანელობის 
მიერ საქართველოს ბიზნეს გარემოს გავლენის შეფასებას ფონდის ოპერაციებსა და 
ფინანსურ მდგომარეობაზე. მომავალი ბიზნეს გარემო შეიძლება განსხვავდებოდეს 
ხელმძღვანელობის შეფასებებისაგან. 
 

(b) ორგანიზაცია და ოპერაციები 
 

სს „საქართველოს განვითარების ფონდი“ წარმოადგენს სააქციო საზოგადოებას, 
რომელიც მდებარეობს საქართველოში. რეორგანიზაციის შედეგად, ყოფილმა სს 
„საპარტნიორო ფონდმა“ შეიცვალა სახელი და 2023 წლის სექტემბრიდან გახდა სს 
„საქართველოს განვითარების ფონდი“. 

ფონდი დაფუძნდა 2011 წლის 28 ივნისს, როგორც მთლიანად სახელმწიფოს 
საკუთრებაში არსებული საწარმო „სს საპარტნიორო ფონდის შესახებ“ საქართველოს 
კანონის საფუძველზე. სახელწოდების ცვლილების შემდეგ, ფონდი რეგულირდებოდა 
„სს საქართველოს განვითარების ფონდის შესახებ“ საქართველოს კანონით 2026 წლის 1 
მაისამდე, როდესაც აღნიშნული კანონი ძალადაკარგულად გამოცხადდა. ფონდი 
წარმოადგენს საჯარო სექტორში მოქმედ სპეციალიზირებულ საწარმოს, რომელიც 
დაფუძნებულია საქართველოს სახელმწიფოს მიერ; მის მმართველობით ორგანოებს 
წარმოადგენენ სამეთვალყურეო საბჭო და დირექტორთა საბჭო. იგი შეიქმნა 
საქართველოს ეკონომიკაში ნაკლებად განვითარებულ დარგებში ინვესტიციების 
ხელშეწყობისა და ქვეყანაში ახალი სამუშაო ადგილების შექმნის მიზნით. 

ფონდის ძირითადი საქმიანობა მოიცავდა კაპიტალისა და სესხის სახით დაფინანსებას 
და გარანტიების გაცემას საქართველოში მოქმედი კერძო და საჯარო სექტორის 
კომპანიებისთვის, პრიორიტეტით ენერგეტიკის, სოფლის მეურნეობის, წარმოებისა და 
უძრავი ქონების სექტორებში განხორციელებულ პროექტებზე. თუმცა, ფონდის 

http://www.geostat.ge/
http://www.nbg.gov.ge/

რეორგანიზაციის შედეგად, რომელიც 2023 წლის სექტემბერში დასრულდა, ძირითადი 
საქმიანობის არეალი მნიშვნელოვნად გაფართოვდა და მოიცავს ინოვაციურ წარმოებასა 
და სტარტაპებს, მაღალტექნოლოგიურ და ეკომეგობრულ წარმოებას, ექსპორტზე 
ორიენტირებულ საწარმოებს, ასევე ადგილობრივ წარმოებას მაღალი იმპორტის 
ჩანაცვლების პოტენციალით და სხვა მიმართულებებს. ამჟამად, ფონდი გასცემს ისეთ 
ფინანსურ ინსტრუმენტებს, როგორიცაა წილობრივი მონაწილეობა, უპირატესი სესხი, 
სუბორდინირებული სესხი, მეზანინის ტიპის დაფინანსება, სინდიცირებული სესხი და 
გარანტიები. 

ფონდის იურიდიული მისამართია: ვუკოლ ბერიძის ქ. N6, 0108, თბილისი, საქართველო. 
ფონდის საიდენტიფიკაციო ნომერია 404404550. 

ფონდი მთლიანად საქართველოს სახელმწიფოს საკუთრებაშია, რომელსაც 
საქართველოს მთავრობა („მშობელი კომპანია“, „მესაკუთრე“) წარმოადგენს. ოპერაციები 
დაკავშირებულ მხარეებთან განხილულია მე-20 შენიშვნაში. 
 

(c) ფონდის საინვესტიციო პორტფელი 
 
2025 და 2024 წლების 31 დეკემბრის მდგომარეობით, ფონდს პირდაპირი და 
არაპირდაპირი წილები ჰქონდა შემდეგ ორგანიზაციებში: 
 

    2025  2024   

სახელი 

 რეგისტრაციის 
და საქმიანობის 

ქვეყანა  

საკუთრება
/ ხმის 

უფლება  

საკუთრება/ 
ხმის 

უფლება 

 

 ძირითადი საქმიანობა 

შპს „პროექტი“ 
 

საქართველო  100%  100% 
 თვითმფრინავებისთვის 

სათადარიგო ნაწილების 
წარმოება. 

სს „აერო-სტრუქტურების 
ტექნოლოგიები (ციკლონი)“ 

 
საქართველო  66%  66% 

 თვითმფრინავებისთვის 
სათადარიგო ნაწილების 

წარმოება. 
შპს „თბილისის ლოგისტიკის 
ცენტრი“ და მისი შვილობილი 
კომპანიები 

 
     

 
 

შპს „თბილისის ლოგისტიკის 
ცენტრი“ 

 
საქართველო  100%  100% 

 
კვების მომსახურება. 

შპს „საქართველოს ხილისა და 
ბოსტნეულის ექსპორტის 
კომპანია“ 

 
საქართველო  100%  100% 

 
ხილისა და ბოსტნეულის 

ექსპორტი. 

შპს „საქართველოს პროდუქტი“  საქართველო  100%  100%  ტურიზმის განვითარება. 
შპს „საქართველოს შავი ზღვის 
პორტი“ 

 
საქართველო  100%  100% 

 პორტის მშენებლობა და 
ექსპლუატაცია. 

შპს „ლაგოდეხის სავაჭრო ცენტრი“ 
 

საქართველო  100%  100% 
 ლაგოდეხის სავაჭრო ცენტრის 

მშენებლობა და იჯარით 
გაცემა. 

შპს „რუხის სავაჭრო ცენტრი“ 
 

საქართველო  100%  100% 
 სავაჭრო ცენტრის მშენებლობა 

და იჯარით გაცემა. 
შპს „სტარტაპ საქართველო“  საქართველო  100%  100%  ვენჩურული კაპიტალი. 

შპს „იმერეთი გრინერი“ 
 

საქართველო  100%  100% 
 სოფლის 

მეურნეობა/მეურნეობა. 

Caucasus Clean Energy I LLP 
 გაერთიანებულ 

ი სამეფო 
 8%  8% 

 
საინვესტიციო ფონდი. 

    2025  2024   

სახელი 

 რეგისტრაციის 
და საქმიანობის 

ქვეყანა  

საკუთრება
/ ხმის 

უფლება  

საკუთრება/ 
ხმის 

უფლება 

 

 ძირითადი საქმიანობა 

შპს „ლიკანის რეზიდენცია“ 
 

საქართველო  100%  100% 
 რომანოვების სასახლის 

განახლება ლიკანში. 
შპს „გლობალ ბრენდი“  საქართველო  100%  100%  ღვინის ექსპორტი აშშ – ში. 
შპს „ინფრასტრუქტურის 
განვითარების საპარტნიორო 
კომპანია“ 

 
საქართველო  100%  100% 

 
საინვესტიციო კომპანია. 

Gazelle Fund LP 

 

კანადა  29.11%  29.11% 

 საერთაშორისო 
საინვესტიციო კომპანია 

წარმოდგენილი 
საქართველოში და 

სომხეთში. 
შპს „საპარტნიორო ფონდი-მწვანე 
განვითარება“ და მისი 
შვილობილი კომპანიები 

 
     

 
 

შპს „საპარტნიორო ფონდი - მწვანე 
განვითარება 

 
საქართველო  100%  100% 

 უძრავი ქონების 
განვითარება. 

შპს „ჯინო გრინ სიტი 
კორპორაცია“ 

 
საქართველო  49%  49% 

 უძრავი ქონების 
განვითარება. 

შპს „ისთ ვესთ ბრიჯი" და მისი 
შვილობილი კომპანიები 

 
     

 
 

შპს „ისთ ვესთ ბრიჯი" 
 

საქართველო  100%  100% 
 საინვესტიციო ფონდის 

ფლობა. 
შპს „საქართველოს მშენებლობის 
ეროვნული ფონდი“ 

 
საქართველო  49%  49% 

 
არა-აქტიური კომპანია. 

სს "ნენსკრა ჰიდრო" 

 

საქართველო  7.38%  7.38% 

 სვანეთში (საქართველო) 
ჰიდროელექტროსადგურის 
განვითარება, მშენებლობა 

და ექსპლუატაცია. 
შპს „კსჰ კავკასიან სუს ჰერითიჯ“  საქართველო  49.90%  49.90%  ღორების ფერმა. 

სს "ნენსკრა" 
 

საქართველო  100%  100% 
 ჰიდროელექტროსადგურის 

მშენებლობა და 
ექსპლუატაცია. 

სს „ბორჯომი ლიკანი 
ინტერნეიშენალი“ 

 
საქართველო  100%  100% 

 სასტუმროს მშენებლობა და 
მართვა. 

შპს „ბორჯომი ლიკანი“ 
 

საქართველო  100%  100% 
 უძრავი ქონების 

განვითარება. 
შპს „ნიუ ტექნოლოჯი იმპექს“  საქართველო  10%  10%  არა-აქტიური კომპანია. 

Georgian Natural Products LLC 
 

ბელარუსია  100%  100% 
 ღვინისა და სასოფლო 

სამეურნეო ნაწარმის 
ექსპორტი. 

შპს „აღობილი“ 
 

საქართველო  -  49% 
 სასტუმროს მშენებლობა და 

მართვა. 
მშვიდობის ფონდი უკეთესი 
მომავლისთვის (ააიპ) 

 
საქართველო  33.33%  33.33% 

 
საინვესტიციო კომპანია. 

 
ფონდის ყველა მნიშვნელოვანი შვილობილი კომპანია და მეკავშირე საწარმო 
წარმოადგენს ქართულ სააქციო საზოგადოებას და შეზღუდული პასუხისმგებლობის 
საზოგადოებას „მეწარმეთა შესახებ“ საქართველოს კანონის შესაბამისად.  

2. აღრიცხვის საფუძველი 

(a) შესაბამისობა 

წინამდებარე ინდივიდუალური ფინანსური ანგარიშგება მომზადებულია 
ბუღალტრული აღრიცხვის საერთაშორისო სტანდარტების საბჭოს მიერ გამოცემული 
ფინანსური ანგარიშგების საერთაშორისო სტანდარტებთან („ფასს აღრიცხვის 
სტანდარტები“) სრულ შესაბამისობაში. ფონდი ამზადებს კონსოლიდირებულ ფასს 
აღრიცხვის სტანდარტების შესაბამის ფინანსურ ანგარიშგებას 2025 წლისთვის და 
აღნიშნული თარიღით დასრულებული წლისთვის. კონსოლიდირებული ფინანსური 
ანგარიშგება საჯაროდ ხელმისაწვდომი იქნება შემდეგ ვებგვერდებზე: www.fund.ge; 
www.reportal.ge. 

მომხმარებლები უნდა გაეცნონ წინამდებარე ინდივიდუალურ ფინანსურ ანგარიშგებას 
2025 წლის 31 დეკემბრის მდგომარეობით და აღნიშნული თარიღით დასრულებული 
წლისთვის მომზადებულ კონსოლიდირებულ ფინანსურ ანგარიშგებასთან ერთად, 
რათა მოიპოვონ სრული ინფორმაცია ფონდისა და მისი შვილობილი კომპანიების 
ზოგად ფინანსურ მდგომარეობაზე, საქმიანობის შედეგებსა და ფინანსური 
მდგომარეობის ცვლილებებზე. აღნიშნული კონსოლიდირებული ფინანსური 
ანგარიშგების მიღება შესაძლებელია შემდეგ მისამართზე: საქართველო, თბილისი, ვ. 
ბერიძის ქ. N6 ან ელექტრონულად www.fund.ge. 

(b) მომზადების საფუძველი - საწარმოს გეგმაზომიერი დაშლა 

2026 წლის 1 მაისს, ამავე წლის თებერვალში საქართველოს მთავრობის მიერ 
ინიცირებული ღონისძიებების შედეგად, „სს საქართველოს განვითარების ფონდის 
შესახებ“ საქართველოს კანონი ძალადაკარგულად გამოცხადდა და საქართველოს 
მთავრობამ განახორციელა სტრუქტურული ღონისძიებები ფონდის საქმიანობის 
დაგეგმილ შეწყვეტასთან დაკავშირებით. აღნიშნული ღონისძიებები მოიცავდა 
ცვლილებებს ფონდის მმართველობით ორგანოებსა და ხელმძღვანელობაში, ასევე 
ხელმძღვანელი ორგანოს წევრები განისაზღვრნენ ლიკვიდატორებად ფორმალური 
ლიკვიდაციის პროცესის დაწყებისთანავე. საქართველოს ეკონომიკისა და მდგრადი 
განვითარების სამინისტროს ასევე დაევალა ფონდის ლიკვიდაციის გეგმის მომზადება 
და წარდგენა. დამატებითი ინფორმაცია აღნიშნულ და საანგარიშგებო თარიღის 
შემდგომ მომხდარ სხვა მოვლენებზე წარმოდგენილია 24-ე შენიშვნაში. 

მთავრობის გადაწყვეტილებები და ქმედებები, რომლებიც განხორციელდა 
წინამდებარე ინდივიდუალური ფინანსური ანგარიშგების გამოცემაზე, ადასტურებს 
მის განზრახვას ფონდის საქმიანობის შეწყვეტასთან დაკავშირებით. შესაბამისად, 
ხელმძღვანელობამ დაასკვნა, რომ ფუნქციონირებადი საწარმოს დაშვების საფუძველი 
აღარ არის შესაფერისი. 

ბასს 10 „საანგარიშგებო პერიოდის შემდგომი მოვლენები“ მოითხოვს, რომ საწარმომ არ 
მოამზადოს ფინანსური ანგარიშგება უწყვეტობის დაშვების საფუძველზე, როდესაც 
საანგარიშგებო პერიოდის შემდეგ, მაგრამ ფინანსური ანგარიშგების გამოცემამდე, 
ხელმძღვანელობა დაადგენს, რომ იგი აპირებს საწარმოს ლიკვიდაციას ან საქმიანობის 
შეწყვეტას, ან არ აქვს სხვა რეალისტური არჩევანი. ბასს 10 ასევე ითვალისწინებს, რომ 
ამგვარ გარემოებებში გავლენა იმდენად ყოვლისმომცველია, რომ საჭიროებს აღრიცხვის 
საფუძვლის ფუნდამენტურ ცვლილებას და არა უწყვეტობის დაშვების საფუძველზე 
აღიარებული თანხების კორექტირებას. შესაბამისად, წინამდებარე ინდივიდუალური 

http://www.fund.ge/
http://www.reportal.ge/
http://www.fund.ge/

ფინანსური ანგარიშგება 2025 წლის 31 დეკემბრით დასრულებული წლისთვის 
მომზადებულია საწარმოს გეგმაზომიერი დაშლის საფუძველზე („გეგმაზომიერი 
დაშლის საფუძველი“). 

ფასს აღრიცხვის სტანდარტები არ განსაზღვრავს კონკრეტულ „ლიკვიდაციის 
აღრიცხვის საფუძველს“ ან სხვა კონკრეტულ შეფასების საფუძველს, რომელიც უნდა 
იქნეს გამოყენებული მაშინ, როდესაც უწყვეტობის დაშვება აღარ არის შესაფერისი. 
კონკრეტული მოთხოვნების არარსებობის პირობებში, ხელმძღვანელობამ შეიმუშავა 
გეგმაზომიერი დაშლის საფუძველზე გამოსაყენებელი სააღრიცხვო პოლიტიკები ბასს 8-
ით მოთხოვნილი მსჯელობის გამოყენებით, იმ მიზნით, რომ წარმოდგენილი 
ყოფილიყო ინფორმაცია, რომელიც შესაბამისია და უტყუარად ასახავს ფონდის 
ფინანსურ მდგომარეობასა და ფინანსურ შედეგებს არსებულ გარემოებებში. 

მომზადების შესაფერისი საფუძვლის განსაზღვრისას, ხელმძღვანელობამ 
გაითვალისწინა დაგეგმილი შეწყვეტის გარემოებები, მათ შორის ის, რომ: 

• ლიკვიდაცია გამომდინარეობს ფონდის აქციონერის გადაწყვეტილებიდან და არ 
არის გამოწვეული ფინანსური სირთულეებით ან გადახდისუუნარობით. 

• ფონდს გააჩნია საკმარისი ფინანსური რესურსები თავისი ვალდებულებების 
დასაფარად და არ არის საჭირო მისი აქტივების რეალიზაცია იძულებითი ან არა-
მომგებიანი გარიგებების გზით. 

• შეწყვეტის პროცესი ხორციელდება კონტროლირებადი და მოწესრიგებული 
ფორმით, საქართველოს მთავრობის ზედამხედველობით. 

• ფონდის აქტივების გადაცემა და/ან რეალიზაცია მოსალოდნელია განხორციელდეს 
შესაბამისი პერიოდის განმავლობაში და არა იძულებითი გაყიდვების გზით. 

შესაბამისად, ხელმძღვანელობამ დაასკვნა, რომ საწარმოს გეგმაზომიერი დაშლის 
საფუძველი, და არა იძულებითი ლიკვიდაციის ან „სწრაფი გაყიდვის“ საფუძველი, 
უზრუნველყოფს ფონდის ფინანსური მდგომარეობის ყველაზე შესაბამის და უტყუარ 
წარდგენას 2025 წლის 31 დეკემბრის მდგომარეობით. 

(c) შეფასება გეგმაზომიერი დაშლის საფუძველზე 

გეგმაზომიერი დაშლის საფუძველზე, ფონდის აქტივები შეფასებულია მათი 
სამართლიანი ღირებულებით 2025 წლის 31 დეკემბრის მდგომარეობით, რაც ასახავს იმ 
თანხებს, რომლებიც მიიღებოდა შეფასების თარიღისთვის ბაზრის მონაწილეებს შორის 
დადებულ სტანდარტულ ოპერაციაში და არა იმ თანხებს, რომლებიც წარმოიშობოდა 
იძულებითი ან სწრაფი გაყიდვების შედეგად. 

სამართლიანი ღირებულების შეფასება განხორციელდა ფასს 13 „სამართლიანი 
ღირებულების შეფასების“ პრინციპების შესაბამისად. ფინანსური ანგარიშგების 
მნიშვნელოვანი მუხლებისთვის - ძირითადი საშუალებები და საინვესტიციო ქონება - 
სამართლიანი ღირებულებები 2025 წლის 31 დეკემბრის მდგომარეობით განისაზღვრა 
დამოუკიდებელი პროფესიონალი შემფასებლების მიერ ჩატარებულ შეფასებებზე 
დაყრდნობით. სხვაობა ამ აქტივების საბალანსო ღირებულებებს (გეგმაზომიერი 
დაშლის საფუძვლის გამოყენებამდე) და მათ სამართლიან ღირებულებებს შორის 2025 
წლის 31 დეკემბრისთვის აღიარებულია მოგების ან ზარალის ანგარიშგებაში, როგორც 
არაფინანსური აქტივების სამართლიან ღირებულებამდე გადაფასებით მიღებული 
მოგება. კიდევ ერთი არსებითი მუხლისთვის, ინვესტიციებისთვის განისაზღვრა 
სამართლიანი ღირებულებები და შესაბამისად, შვილობილ კომპანიებში 

ინვესტიციების სამართლიან ღირებულებამდე ხელახალი შეფასებით მიღებული 
მოგება იქნა აღიარებული მოგების ან ზარალის ანგარიშგებაში 2025 წლის 31 
დეკემბრისთვის. ზემოაღნიშნული ინფორმაციის დეტალები იხილეთ მე-9 და მე-10 
შენიშვნებში. 

ფინანსური აქტივები და ვალდებულებები, ასევე სხვა აქტივები და ვალდებულებები, 
შეფასებულია 22-ე შენიშვნაში აღწერილი სააღრიცხვო პოლიტიკების შესაბამისად, 
საჭიროების შემთხვევაში გეგმაზომიერი დაშლის საფუძვლის ასახვის მიზნით 
მოდიფიცირებული სახით. 

სამართლიანი ღირებულების შეფასება არ გულისხმობს ფონდის აქტივების 
დაუყოვნებლივ ან იძულებით გაყიდვას. ფასს 13 სამართლიან ღირებულებას 
განმარტავს შეფასების თარიღისთვის ბაზრის მონაწილეებს შორის დადებულ 
სტანდარტულ ოპერაციაზე მითითებით და ფონდის მიერ გამოყენებული შეფასებები 
სწორედ ამ საფუძველზე მომზადდა. 

(d) შესადარისი ინფორმაცია 

შესადარისი ინფორმაცია 2024 წლის 31 დეკემბრის მდგომარეობით და აღნიშნული 
თარიღით დასრულებული წლისთვის ადრე მომზადებული იყო უწყვეტობის დაშვების 
საფუძველზე. იგი ხელახლა არ არის წარდგენილი 2025 წლის ინდივიდუალური 
ფინანსური ანგარიშგების მომზადებისას გამოყენებული გეგმაზომიერი დაშლის 
საფუძვლის ასახვის მიზნით. 

შესაბამისად, 2025 წლის 31 დეკემბრის მდგომარეობით აქტივებსა და ვალდებულებებზე 
გამოყენებული ზოგიერთი შეფასების საფუძველი და სააღრიცხვო პოლიტიკა 
განსხვავდება 2024 წლის 31 დეკემბრის შესადარის თანხებზე გამოყენებულისგან და 
შესაბამისად, ზოგიერთი შესადარისი თანხა უშუალოდ შესადარებელი არ არის. 
 
 

3. სამუშაო და წარდგენის ვალუტა 
 

საქართველოს ეროვნული ვალუტა არის ქართული ლარი, რომელიც ამავდროულად 
წარმოადგენს ფონდის სამუშაო ვალუტას და ვალუტას, რომელშიც წარმოდგენილია 
წინამდებარე ინდივიდუალური ფინანსური ანგარიშგება. ლარში წარმოდგენილი ყველა 
ფინანსური ინფორმაცია დამრგვალებულია უახლოეს ათასეულამდე, გარდა 
სხვაგვარად მითითებული შემთხვევებისა. 
 
 

4. შეფასებებისა და მსჯელობის გამოყენება  
 

ფასს აღრიცხვის სტანდარტებთან შესაბამისი ინდივიდუალური ფინანსური 
ანგარიშგების მომზადება ხელმძღვანელობისგან მოითხოვს მსჯელობებს, შეფასებებსა 
და დაშვებებს, რომლებიც გავლენას ახდენენ სააღრიცხვო პოლიტიკის გამოყენებაზე და 
წარმოდგენილი აქტივების, ვალდებულებების, შემოსავლებისა და ხარჯების 
ოდენობებზე. ფაქტობრივი შედეგები შეიძლება განსხვავდებოდეს ამ შეფასებებისაგან. 

შეფასებებისა და ძირითადი დაშვებების გადახედვა მუდმივად ხორციელდება. 
სააღრიცხვო შეფასებების გადახედვის შედეგები აღიარდება იმ პერიოდში, რომელშიც 
მოხდა მათი გადახედვა და ნებისმიერ შემდგომ პერიოდში, რომელზეც მათ ექნებათ 
გავლენა. 

მომზადების საფუძველი 

როგორც მე-2 შენიშვნაშია აღწერილი, საანგარიშგებო თარიღის შემდეგ და 
ინდივიდუალური ფინანსური ანგარიშგების გამოცემამდე საქართველოს მთავრობის 
მიერ მიღებული გადაწყვეტილებების შედეგად, ხელმძღვანელობამ დაასკვნა, რომ 
უწყვეტობის დაშვების საფუძველი აღარ იყო შესაფერისი. ფასს აღრიცხვის 
სტანდარტები არ განსაზღვრავს კონკრეტულ აღრიცხვის საფუძველს, რომელიც უნდა 
გამოიყენოს საწარმომ, როდესაც იგი აღარ არის ფუნქციონირებადი საწარმო. 
შესაბამისად, ხელმძღვანელობამ გამოიყენა მსჯელობა მომზადების შესაფერისი 
საფუძვლის განსაზღვრისას, ფონდის დაგეგმილი შეწყვეტის გარემოებების 
გათვალისწინებით. აღნიშნული შეფასებისას, ხელმძღვანელობამ სხვა ფაქტორებთან 
ერთად გაითვალისწინა, რომ შეწყვეტის პროცესი ინიცირებულია აქციონერის მიერ, არ 
არის გამოწვეული ფინანსური სირთულეებით ან გადახდისუუნარობით, 
ხორციელდება კონტროლირებადი ფორმით და არ საჭიროებს ფონდის აქტივების 
იძულებითი გარიგებების გზით რეალიზაციას. 

შესაბამისად, ხელმძღვანელობამ დაასკვნა, რომ ინდივიდუალური ფინანსური 
ანგარიშგების მომზადება საწარმოს გეგმაზომიერი დაშლის საფუძველზე, როგორც ეს 
აღწერილია მე-2 შენიშვნაში, უზრუნველყოფს შესაბამის და უტყუარად წარმოდგენილ 
ინფორმაციას არსებულ გარემოებებში. 
 

სამართლიანი ღირებულების განსაზღვრა გეგმაზომიერი დაშლის საფუძველზე 

ხელმძღვანელობამ გამოიყენა მსჯელობა გეგმაზომიერი დაშლის საფუძველზე 
გამოსაყენებელი შეფასების პრინციპების განსაზღვრისას, მათ შორის იმის დადგენისას, 
წარმოადგენს თუ არა აქტივების მოსალოდნელი რეალიზაცია ან გადაცემა 
სტანდარტულ ოპერაციას და არა იძულებით გაყიდვას. აღნიშნული შეფასებისას, 
ხელმძღვანელობამ გაითვალისწინა აქტივების რეალიზაციის ან გადაცემის 
მოსალოდნელი ფორმა და ვადები, ფონდის ფინანსური რესურსები, დაუყოვნებლივ 
გასხვისების ზეწოლის არარსებობა და აქციონერის მიერ დაგეგმილი შეწყვეტის 
პროცესის ხასიათი. 

შედეგად, ძირითადი საშუალებები, საინვესტიციო ქონება, ინვესტიციები და სხვა 
აქტივები შეფასდა სამართლიანი ღირებულებით 2025 წლის 31 დეკემბრის 
მდგომარეობით, ბაზრის მონაწილეებს შორის დადებულ სტანდარტულ ოპერაციებზე 
დაყრდნობით და იძულებით ან სწრაფ გაყიდვებთან დაკავშირებული ფასდაკლებების 
გამოყენების გარეშე. 

ინფორმაცია კრიტიკული მსჯელობების შესახებ, რომლებიც გამოიყენება სააღრიცხვო 
პოლიტიკების შემუშავებისას და რომელთაც აქვთ ყველაზე მნიშვნელოვანი გავლენა 
ინდივიდუალურ ფინანსურ ანგარიშგებაში აღიარებულ თანხებზე, განსაზღვრულია 
შემდეგ შენიშვნებში: 
− შენიშვნა 9 და შენიშვნა 10 – სამართლიანი ღირებულების განსაზღვრა, მათ შორის 

ძირითადი საშუალებებისა და საინვესტიციო ქონების შეფასების მეთოდები და 
მნიშვნელოვანი არაემპირიული ამოსავალი მონაცემები, აგრეთვე საბაზრო 
შესადარისი მონაცემების კორექტირებები ქონების ადგილმდებარეობის, ზომის, 
მდგომარეობისა და სხვა მახასიათებლების განსხვავებებზე; 

− შენიშვნა 11 და შენიშვნა 12 – გაუფასურების დარიცხვის ინდიკატორების არსებობა 
და სამართლიან ღირებულებამდე ხელახალი შეფასებით მიღებული 
მოგება/(ზარალი) მეკავშირე საწარმოებსა და შვილობილ კომპანიებში 

განხორციელებული ინვესტიციებისთვის; 
− შენიშვნა 18(c) – საკრედიტო რისკის მნიშვნელოვანი ზრდის შეფასება და 

მოსალოდნელი საკრედიტო ზარალის რეზერვის შეფასება სასესხო 
მოთხოვნებისთვის. 

ინფორმაცია იმ დაშვებებსა და შეფასებებთან დაკავშირებული განუსაზღვრელობების 
შესახებ, რომლებიც მომდევნო ფინანსური წლის განმავლობაში არსებითი 
კორექტირების გამოწვევის მნიშვნელოვან რისკს შეიცავს, მოცემულია შემდეგ 
შენიშვნებში: 
− შენიშვნა 11 და შენიშვნა 12 – გაუფასურების დარიცხვის ინდიკატორების არსებობა 

და სამართლიან ღირებულებამდე ხელახალი შეფასებით მიღებული 
მოგება/(ზარალი) მეკავშირე საწარმოებსა და შვილობილ კომპანიებში 
განხორციელებული ინვესტიციებისთვის; 

− შენიშვნა 18(c) – საკრედიტო რისკის მნიშვნელოვანი ზრდის შეფასება და 
მოსალოდნელი საკრედიტო ზარალის რეზერვის შეფასება სასესხო 
მოთხოვნებისთვის. 

 

სამართლიანი ღირებულებების შეფასება 

ფონდის რამდენიმე სააღრიცხვო პოლიტიკა და განმარტება მოითხოვს ფინანსური და 
არაფინანსური აქტივებისა და ვალდებულებების სამართლიანი ღირებულების 
განსაზღვრას. 

აქტივის ან ვალდებულების სამართლიანი ღირებულების შეფასებისას, ფონდი 
შეძლებისდაგვარად იყენებს ბაზრის დაკვირვებად მონაცემებს. სამართლიანი 
ღირებულება, შეფასების ტექნიკაში გამოყენებულ მონაცემებზე დაყრდნობით, იყოფა 
სამართლიანი ღირებულების იერარქიის შემდეგ დონეებად: 
− დონე 1: აქტიურ ბაზრებზე კოტირებული ფასები (დაუკორექტირებელი) იდენტური 

აქტივებისა ან ვალდებულებებისთვის; 
− დონე 2: ამოსავალი მონაცემები აქტივისა ან ვალდებულებისთვის, გარდა 1-ელ 

დონეში შეტანილი კოტირებული ფასებისა, რომლებიც ემპირიულია პირდაპირ 
(მაგ. ფასები) ან არაპირდაპირ (მაგ. ფასებისგან წარმოებული); 

− დონე 3: ამოსავალი მონაცემები აქტივისა ან ვალდებულებისთვის, რომლებიც არ 
ეფუძნება დაკვირვებად საბაზრო მონაცემებს (არაემპირიული ამოსავალი 
მონაცემები). 

თუ აქტივის ან ვალდებულების სამართლიანი ღირებულების შესაფასებლად 
გამოყენებული ამოსავალი მონაცემების კატეგორიებად დაყოფა შესაძლებელია 
სამართლიანი ღირებულების იერარქიის სხვადასხვა დონის ფარგლებში, მთლიანად 
სამართლიანი ღირებულების შეფასება სამართლიანი ღირებულების იერარქიის იმავე 
დონეს მიეკუთვნება, რომელსაც მიეკუთვნება ყველაზე დაბალი დონის ამოსავალი 
მონაცემები, რაც მნიშვნელოვანია მთლიანი შეფასებისთვის. 

ფონდი ახდენს სამართლიანი ღირებულების იერარქიის დონეებს შორის გადასვლის 
აღიარებას იმ საანგარიშგებო პერიოდის ბოლოს, რომლის განმავლობაშიც ადგილი 
ჰქონდა ცვლილებას. 

ფინანსური აქტივებისა და ვალდებულებების სამართლიანი ღირებულების შეფასების 
შესახებ დამატებითი ინფორმაცია მოცემულია შენიშვნაში 18(a) – ფინანსური 
აქტივებისა და ვალდებულებების სამართლიანი ღირებულებები. 

5. სხვა საინვესტიციო შემოსავლები 
 

წილის გასხვისება შპს „აღობილში“ 

2025 წლის 18 აგვისტოს, პარტნიორთა შეთანხმების („PA“) პირობების შესაბამისად, შპს 
„აღობილში“ მაკონტროლებელი წილის მფლობელმა შეიძინა  ფონდის არა-
მაკონტროლებელი წილი. ფონდმა, რომელიც შპს „აღობილში“ 49% წილს ფლობდა, 
ანაზღაურების სახით მიიღო 4,117 ათასი აშშ დოლარი. აღნიშნული გარიგების შედეგად, 
მოგების ან ზარალის ანგარიშგებაში აღიარებულ იქნა სხვა საინვესტიციო შემოსავალი 
1,748 ათასი ლარის ოდენობით. 
 

დივიდენდები 

2025 და 2024 წლებში დივიდენდები არ გამოცხადებულა და არ მიღებულა. 

 

6. ფინანსური შემოსავლები და ფინანსური ხარჯები 
 
’000 ლარი  2025  2024 
აღიარებული მოგებაში ან ზარალში     
საპროცენტო შემოსავალი ეფექტური პროცენტის 
მეთოდის მიხედვით  12,223  11,001 
საკურსო სხვაობით განპირობებული წმინდა 
შემოსულობა  -  806 
ფინანსური შემოსავალი  12,223  11,807 
     
საპროცენტო ხარჯი ეფექტური პროცენტის მეთოდის 
მიხედვით  

(1) 
 

(1) 

საკურსო სხვაობით განპირობებული წმინდა ზარალი  (4,961)  - 
მოდიფიცირებით განპირობებული ზარალი ფინანსურ 
აქტივზე  (469)  - 
ფინანსური ხარჯები  (5,431)  (1) 
მოგების ან ზარალის ანგარიშგებაში აღიარებული 
წმინდა ფინანსური შემოსავალი  6,792  11,806 

 
 

7. სხვა საოპერაციო ხარჯები 
 
სხვა საოპერაციო ხარჯები მოიცავს პროფესიული მომსახურების ხარჯებს, 
ქონების გადასახადს, კომუნალურ ხარჯებს, უსაფრთხოების ხარჯებს, 
მივლინების ხარჯებს და სხვა საოპერაციო ხარჯებს. 
 
პროფესიული მომსახურების ხარჯები მოიცავს აუდიტორული მომსახურების 
საფასურს 84 ათასი ლარის ოდენობით 2025 წლისთვის (2024: 132 ათასი ლარი). 
 
 
 



სს „საქართველოს განვითარების ფონდი“ 
2025 წლის 31 დეკემბრით დასრულებული წლის ინდივიდუალური ფინანსური ანგარიშგების 

განმარტებითი შენიშვნები 
 

20 

8. მოგების გადასახადის აღდგენა/(ხარჯი) 
 
ფონდი იხდის მოგების გადასახადს საქართველოს გარეთ დაფუძნებულ 
საწარმოებში განხორციელებულ ინვესტიციებთან დაკავშირებით, საქართველოს 
საგადასახადო კოდექსის შესაბამისად. შესაბამისად, გადასახადის 
გადახდისთანავე, მოგების გადასახადის ხარჯი აღიარდება მოგების ან ზარალის 
ანგარიშგებაში. საგადასახადო კანონმდებლობის შესაბამისად, როდესაც 
ინვესტიციის ობიექტისგან მიღებულია კაპიტალის განაწილება ან 
დივიდენდები, ფონდი უფლებამოსილია პროპორციულად დაიბრუნოს ადრე 
გადახდილი მოგების გადასახადი. ასეთი დაბრუნებები აღიარდება, როგორც 
დადებითი მოგების გადასახადის ხარჯი მოგების ან ზარალის ანგარიშგებაში იმ 
პერიოდში, როდესაც წარმოიშობა დაბრუნების უფლება. 
 
2025 წლის 31 დეკემბრით დასრულებული წლისთვის ფონდმა აღიარა მოგების 
გადასახადის აღდგენა 148 ათასი ლარის ოდენობით (2024: 1,038 ათასი ლარი). 
 
 

9. ძირითადი საშუალებები  
 

’000 ლარი 
მიწა და შენობა-

ნაგებობები 
 

სხვა 
 

სულ 
თვითღირებულება ან დასაშვები 
საწყისი ღირებულება      
ნაშთი 2024 წლის 1 იანვარს 6,478  2,156  8,634 
დამატებები -  94  94 
ნაშთი 2024 წლის 31 დეკემბერს 6,478  2,250  8,728 
      
ნაშთი 2025 წლის 1 იანვარს 6,478  2,250  8,728 
დამატებები -  30  30 
ქონების გადაფასებით მიღებული 
შემოსულობა 5,793  351  6,144 
ნაშთი 2025 წლის 31 დეკემბერს 12,271  2,631  14,902 
      
ცვეთა და გაუფასურების ზარალები      
ნაშთი 2024 წლის 1 იანვარს (837)  (1,842)  (2,679) 
წლის ცვეთა (128)  (80)  (208) 
ნაშთი 2024 წლის 31 დეკემბერს (965)  (1,922)  (2,887) 
      
ნაშთი 2025 წლის 1 იანვარს (965)  (1,922)  (2,887) 
წლის ცვეთა (128)  (102)  (230) 
ნაშთი 2025 წლის 31 დეკემბერს (1,093)  (2,024)  (3,117) 
      
საბალანსო ღირებულება      
2024 წლის 31 დეკემბერს 5,513  328  5,841 
2025 წლის 31 დეკემბერს 11,178  607  11,785 
 
როგორც მე-2 და 21-ე შენიშვნებშია აღწერილი, 2025 წლის 31 დეკემბრით 
დასრულებული წლის ინდივიდუალური ფინანსური ანგარიშგება მომზადებულია 

საწარმოს გეგმაზომიერი დაშლის საფუძველზე. აღნიშნული საფუძვლის გამოყენებისას, 
ფონდის ქონება ხელახლა შეფასდა სამართლიან ღირებულებამდე 2025 წლის 31 
დეკემბრის მდგომარეობით. ქონების სამართლიანი ღირებულება განისაზღვრა 
დამოუკიდებელი პროფესიონალი შემფასებლის მიერ, შეფასების საერთაშორისო 
სტანდარტებისა და ფასს 13 „სამართლიანი ღირებულების შეფასება“-ს შესაბამისად. 
შესაბამისად, ხელახალ შეფასებამდე შენობის საბალანსო ღირებულებასა და მის 
სამართლიან ღირებულებას შორის სხვაობა 6,144 ათასი ლარის ოდენობით აღიარებულ 
იქნა მოგების ან ზარალის ანგარიშგებაში, როგორც არაფინანსური აქტივების 
სამართლიან ღირებულებამდე ხელახალი შეფასებით მიღებული მოგება. ხელახალი 
შეფასება გამომდინარეობს მე-2 შენიშვნაში აღწერილი მომზადების საფუძვლის 
ცვლილებიდან და არ წარმოადგენს ფონდის მიერ ბასს 16-ით გათვალისწინებული 
გადაფასების მოდელის გამოყენების არჩევანს. 

2025 წლის 31 დეკემბრის მდგომარეობით, „მიწა და შენობა-ნაგებობებში“ შესული მიწის 
ღირებულება შეადგენდა 3,800 ათას ლარს. 

ფონდის უძრავი ქონება არ არის დატვირთული იპოთეკით მესამე პირის სასარგებლოდ. 

(a) ძირითადი საშუალებების სამართლიანი ღირებულების შეფასება 

მიწისა და შენობის სამართლიანი ღირებულების შეფასება კლასიფიცირებულია 
სამართლიანი ღირებულების იერარქიის მე-3 დონეში, ვინაიდან შეფასება მოიცავს 
მნიშვნელოვან კორექტირებებს ბაზარზე დაკვირვებად შესადარისი ქონების 
ინფორმაციასთან მიმართებაში. 

გამოყენებული მნიშვნელოვანი შეფასების მეთოდი და ამოსავალი მონაცემები იყო 
შემდეგი: 

ქონება  შეფასების მეთოდი და მნიშვნელოვანი ამოსავალი მონაცემები 
საქართველოშ
ი მდებარე 
მიწა და 
შენობა 

 

გაყიდვების შედარების მიდგომა. შესადარისი საოფისე ფართების 
მოთხოვნილი ფასები; კორექტირებები მოლაპარაკების, ადგილმდებარეობის, 
ქონების ზომის, მდგომარეობისა და დახურული პარკინგის 
გათვალისწინებით; საბაზრო პირობების კორექტირება საანგარიშგებო 
თარიღისთვის. შეფასების ანგარიშში გამოყენებულია ბაზარზე არსებული 
შესადარისი ქონებები და შესადარისი ფასები დაკორექტირდა ისეთი 
ფაქტორების გათვალისწინებით, როგორიცაა ადგილმდებარეობა და ზომა. 
მიღებული ღირებულების დასადგენად გამოყენებულია დაახლოებით 10%–
20% კორექტირება და შეწონილი შესადარისი მონაცემები. 

10. საინვესტიციო ქონება 
 

’000 ლარი  2025  2024 
ნაშთი 1 იანვარს  44,241  44,261 
დამატებები  -  58 
წლის ცვეთა  (69)  (78) 
გატანა  (3,305)  - 
საინვესტიციო ქონების სამართლიან ღირებულებამდე 
გადაფასებით მიღებული მოგება  

88,703 
 

 

ნაშთი 31 დეკემბერს  129,570  44,241 
 
 

2025 და 2024 წლების 31 დეკემბრის მდგომარეობით, საინვესტიციო ქონება 
წარმოდგენილია მიწის ნაკვეთებით, შენობითა და მშენებარე ქონებით, რომელიც 
მფლობელობაშია განუსაზღვრელი სამომავლო გამოყენებისთვის. 

2025 წლის 11 სექტემბერს გამოცემული განკარგულების საფუძველზე, საქართველოს 
მთავრობას გადაეცა მიწა, რომლის საბალანსო ღირებულება შეადგენდა 3,305 ათას ლარს. 
გადაცემის თანხა განისაზღვრა ისტორიული ღირებულების საფუძველზე. 

როგორც მე-2 და 21-ე შენიშვნებშია აღწერილი, საწარმოს გეგმაზომიერი დაშლის 
საფუძველზე გადასვლის შედეგად, ფონდის საინვესტიციო ქონება ხელახლა შეფასდა 
სამართლიან ღირებულებამდე 2025 წლის 31 დეკემბრის მდგომარეობით. ხელახალ 
შეფასებამდე საბალანსო ღირებულებებსა და საანგარიშგებო თარიღისთვის სამართლიან 
ღირებულებებს შორის სხვაობა — არაფინანსური აქტივების სამართლიან 
ღირებულებამდე ხელახალი შეფასებით მიღებული მოგება 88,703 ათასი ლარის 
ოდენობით — აღიარებულ იქნა მოგების ან ზარალის ანგარიშგებაში. 2024 წლის 31 
დეკემბრის შესადარისი თანხები შეფასებული იყო თვითღირებულების მოდელით და 
ხელახლა არ არის წარდგენილი 2025 წლის 31 დეკემბრისთვის გამოყენებულ შეფასების 
საფუძველზე. 
 

(a) საინვესტიციო ქონების სამართლიანი ღირებულება 
 

ფონდის საინვესტიციო ქონების სამართლიანი ღირებულებები 2025 წლის 31 დეკემბრის 
მდგომარეობით განისაზღვრა დამოუკიდებელი პროფესიონალი შემფასებლების მიერ, 
რომლებსაც აქვთ შესაბამისი კვალიფიკაცია და გამოცდილება შეფასებული ქონების 
ადგილმდებარეობისა და კატეგორიის მიხედვით. 

შეფასებები მომზადდა ფინანსური ანგარიშგების მიზნებისთვის, შეფასების ეფექტური 
თარიღით 2025 წლის 31 დეკემბერი და განისაზღვრა ფასს 13 „სამართლიანი 
ღირებულების შეფასება“-ს პრინციპების გამოყენებით. სამართლიანი ღირებულება 
ასახავს იმ ფასს, რომელიც მიიღებოდა აქტივის გაყიდვიდან შეფასების თარიღისთვის 
ბაზრის მონაწილეებს შორის დადებულ სტანდარტულ ოპერაციაში და არ ასახავს 
იძულებითი გაყიდვის ღირებულებებს. 

იმ შემთხვევაში, როდესაც შეფასების პროცესში გამოყენებულია საანგარიშგებო თარიღის 
შემდეგ მოპოვებული საბაზრო ინფორმაცია, ასეთი ინფორმაცია გათვალისწინებულ იქნა 
მხოლოდ იმ ფარგლებში, რამდენადაც იგი წარმოადგენდა 2025 წლის 31 დეკემბრისთვის 
არსებული საბაზრო პირობებისა და გარემოებების მტკიცებულებას. 

2025 წლის 31 დეკემბრის მდგომარეობით, საინვესტიციო ქონების საბალანსო 
ღირებულება შეადგენდა 129,570 ათას ლარს და შეფასებულია სამართლიანი 

ღირებულებით გეგმაზომიერი დაშლის საფუძველზე. 2024 წლის 31 დეკემბრის 
მდგომარეობით აღიარებული შესადარისი საბალანსო ღირებულება შეადგენდა 44,241 
ათას ლარს, ვინაიდან საინვესტიციო ქონება აღირიცხებოდა თვითღირებულების 
მოდელით. 2024 წლის 31 დეკემბრის მდგომარეობით გამჟღავნებული საინვესტიციო 
ქონების სამართლიანი ღირებულება შეადგენდა 159,060 ათას ლარს. 

შემდეგ ცხრილში წარმოდგენილია მიწის სამართლიანი ღირებულების შეფასებისას 
გამოყენებული შეფასების მეთოდები, ასევე გამოყენებული არსებითი არაემპირიული 
ამოსავალი მონაცემები: 
 
ქონება  შეფასების მეთოდი 
საქართველოშ
ი მდებარე 
მიწა და 
შენობები 

 

სამართლიანი ღირებულების განსაზღვრა მოხდა მსგავსი ქონებების (მსგავს 
ადგილმდებარეობაზე და მსგავს ფიზიკურ მდგომარეობაში) გამოცხადებულ 
მოთხოვნილ ფასებზე დაყრდნობით. მნიშვნელოვანი არაემპირიული 
ამოსავალი მონაცემები უკავშირდება სხვაობებს მიწისა და შენობების 
მახასიათებლებში, როგორიცაა ზომა, ადგილმდებარეობა, ქონებაზე წვდომა 
და მოლაპარაკების გზით მიღწეული ფასდაკლება, რისთვისაც 
ხელმძღვანელობამ გამოიყენა 0%-დან 35%-მდე კორექტირებები დაკვირვებად 
მოთხოვნილ ფასებზე. 

11. ინვესტიციები შვილობილ კომპანიებში  
  
შვილობილ კომპანიებში განხორციელებული ინვესტიციები 2025 და 2024 წლების 31 დეკემბრის მდგომარეობით წარმოდგენილია ქვემოთ: 
 

‘000 ლარი 

საკუთრება 
2025  

საკუთრება 
2024  ბიზნესის საქმიანობა 

 

ნაშთი 2024 
წლის 31 

დეკემბერს 

 

შენატანი 

 

გაუფასუ-
რება 

 შვილობილ კომპანიებში 
ინვესტიციების სამართლიან 

ღირებულებამდე გადაფასებით 
მიღებული 

შემოსულობა/(ზარალი) 

 

ნაშთი 2025 
წლის 31 

დეკემბერს შვილობილი კომპანია 
შპს „საპარტნიორო ფონდი-
მწვანე განვითარება“ 

100%  100%  
უძრავი ქონების 

განვითარება 
 

20,385  -  -  2,804  23,189 

შპს „თბილისის 
ლოგისტიკის ცენტრი“ 

100%  100%  კვების მომსახურება 
 

 -     312  (312)  13,403  13,403 

შპს „რუხის სავაჭრო 
ცენტრი“  

100%  100%  
სავაჭრო ცენტრის 
მშენებლობა და 
იჯარით გაცემა 

 
-  -  -  1,109  1,109 

შპს სტარტაპ საქართველო“ 100%  100%  ვენჩურული კაპიტალი  -  -  -  776  776 

შპს „გლობალ ბრენდი“ 100%  100%  
ღვინის წარმოება და 

ექსპორტი აშშ-ში 
 

-  -  -  467  467 

შპს „ლიკანის რეზიდენცია“ 100%  100%  
ლიკანში რომანოვების 

სასახლის 
რეაბილიტაცია 

 
1,225  315  -  (1,540)  - 

შპს „Georgian Natural 
Products“ 

100%  100%  

ღვინისა და სასოფლო-
სამეურნეო 

პროდუქციის 
ექსპორტი 

 

768  -  (768)  -  - 

სს „აერო-სტრუქტურების 
ტექნოლოგიები (ციკლონი)“ 

66%  66%  
თვითმფრინავებისთვი

ს სათადარიგო 
ნაწილების წარმოება 

 
 59   -  -  (59)  - 

სულ       22,437  627  (1,080)  16,960  38,944 

როგორც მე-2 და 21-ე შენიშვნებშია აღწერილი, 2025 წლის 31 დეკემბრით 
დასრულებული წლის ინდივიდუალური ფინანსური ანგარიშგება მომზადებულია 
გეგმაზომიერი დაშლის საფუძველზე. აღნიშნული საფუძვლის გამოყენებისას, 
შვილობილ კომპანიებში ინვესტიციები ხელახლა შეფასდა მათ შესაბამის სამართლიან 
ღირებულებებამდე 2025 წლის 31 დეკემბრის მდგომარეობით. სამართლიანი 
ღირებულებები განისაზღვრა შესაბამისი ბიზნესებისა და აქტივების ხასიათის 
შესაფერისი შეფასების მეთოდების გამოყენებით და ასახავს იმ დაშვებებს, რომლებსაც 
ბაზრის მონაწილეები გამოიყენებდნენ ინვესტიციების ფასწარმოქმნისას საანგარიშგებო 
თარიღისთვის. ხელახალ შეფასებამდე ინვესტიციების საბალანსო ღირებულებებსა და 
2025 წლის 31 დეკემბრისთვის მათ სამართლიან ღირებულებებს შორის სხვაობამ 
შეადგინა 16,960 ათასი ლარი და აღიარებულ იქნა მოგების ან ზარალის ანგარიშგებაში, 
როგორც შვილობილ კომპანიებში ინვესტიციების სამართლიან ღირებულებამდე 
ხელახალი შეფასებით მიღებული მოგება. 

გადაფასება გამომდინარეობს მე-2 შენიშვნაში აღწერილი მომზადების საფუძვლის 
ცვლილებიდან და არ წარმოადგენს ბასს 27-ის მიხედვით შვილობილ კომპანიებში 
ინვესტიციების აღრიცხვის ფონდის სააღრიცხვო პოლიტიკის ზოგად ცვლილებას. 

 

(a) მნიშვნელოვანი შვილობილი კომპანიები 
 

სს „აერო-სტრუქტურების ტექნოლოგიები (ციკლონი)“ — 2015 წლის მარტში, ფონდმა, 
შპს „პროექტმა“ (ფონდის 100%-იან საკუთრებაში არსებული) და „Elbit Systems - Cyclone 
Ltd“-მ დააფუძნეს ახალი შვილობილი კომპანია საქართველოში — სს „აერო-
სტრუქტურების ტექნოლოგიები (ციკლონი)“ შესაბამისად 33.33%, 33.33% და 33.34% 
წილობრივი მონაწილეობით. მხარეები შეთანხმდნენ შვილობილი კომპანიის 
დაფუძნებაზე 60,000 ათასი აშშ დოლარის ოდენობით განაცხადებული სააქციო 
კაპიტალით. 

აქციონერთა შეთანხმების თანახმად, კონკრეტული გადაწყვეტილებების მიღება 
საჭიროებს ერთსულოვან თანხმობას. ხელმძღვანელობამ დაასკვნა, რომ ფონდი 
აკონტროლებს შვილობილ კომპანიას, რადგან იგი ექვემდებარება (აქვს უფლება) 
ცვალებად ამონაგებს შვილობილ კომპანიაში მისი ჩართულობიდან და მას შესწევს 
უნარი გავლენა იქონიოს ამგვარ ამონაგებზე შვილობილ კომპანიაზე მისი 
უფლებამოსილების გამოყენების გზით. დასკვნა ეფუძნება საკუთრების წილის 
პროცენტულ მაჩვენებელს და შვილობილი კომპანიის აქციონერთა შეთანხმებით 
განსაზღვრული იმ გადაწყვეტილებების მნიშვნელობას, რომლებისთვისაც ხმების 
უმრავლესობა მოითხოვება. შვილობილი კომპანია დაფუძნდა კომერციული 
(სამოქალაქო) ბაზრისთვის კომპოზიტური აერო-სტრუქტურული პროდუქტების 
შემუშავების, წარმოების, გაყიდვისა და მხარდაჭერის მიზნით. 

როგორც მე-2 და 21-ე შენიშვნებშია აღწერილი, გეგმაზომიერი დაშლის საფუძველზე 
გადასვლის შედეგად, ფონდმა ხელახლა შეაფასა სს „აერო-სტრუქტურების 
ტექნოლოგიები (ციკლონი)“-ში ინვესტიციის საბალანსო ღირებულება 2025 წლის 31 
დეკემბრის მდგომარეობით. საანგარიშგებო თარიღისთვის ჩატარებული სამართლიანი 
ღირებულების შეფასების საფუძველზე, ინვესტიციის სამართლიანი ღირებულება 
განისაზღვრა ნულის ტოლი ოდენობით. შედეგად, არ გამოვლენილა ისეთი 
ინდიკატორები, რომლებიც გამოიწვევდა ადრე აღიარებული გაუფასურების ზარალის 
აღდგენას ან ინვესტიციის სამართლიან ღირებულებამდე ხელახალი შეფასებით მოგების 
აღიარებას. 



სს „საქართველოს განვითარების ფონდი“ 

2019 წლის განმავლობაში, ფონდმა გამოიტანა აქტივები 46,346 ათასი ლარის ოდენობით 
მისი შვილობილი საწარმოდან — სს „ბორჯომი ლიკანი ინტერნეიშენალიდან“. 
ხელმძღვანელობამ დაასკვნა, რომ ეს უკანასკნელი გარიგება წარმოადგენდა 
გაუფასურების ინდიკატორს და 2019 წლის 31 დეკემბრისთვის აღნიშნულ შვილობილ 
კომპანიაში ინვესტიციის გაუფასურებაზე ტესტირება ჩაატარა. გაუფასურებაზე 
ტესტირების შედეგად, ინდივიდუალურ მოგების ან ზარალის და სხვა სრული 
შემოსავლის ანგარიშგებაში აღიარებულ იქნა გაუფასურების ზარალი 13,273 ათასი 
ლარის ოდენობით და სს „ბორჯომი ლიკანი ინტერნეიშენალში“ ინვესტიციის საბალანსო 
ღირებულება 2019 წლის 31 დეკემბრისთვის შემცირდა ნულამდე. 2025 წლის 31 
დეკემბრის მდგომარეობით, ხელმძღვანელობამ ხელახლა შეაფასა ინვესტიცია, მათ 
შორის ის, არსებობდა თუ არა ინდიკატორები, რომ წინა პერიოდებში აღიარებული 
გაუფასურების ზარალი უნდა აღდგენილიყო. შეფასებისა და საანგარიშგებო 
თარიღისთვის ხელმისაწვდომი ინფორმაციის საფუძველზე, ხელმძღვანელობამ 
დაასკვნა, რომ ადრე აღიარებული გაუფასურების ზარალის აღდგენის ან ხელახალი 
შეფასებით მოგების აღიარების პირობები არ იყო დაკმაყოფილებული. შესაბამისად, სს 
„ბორჯომი ლიკანი ინტერნეიშენალში“ ინვესტიციის საბალანსო ღირებულება 2025 წლის 
31 დეკემბრის მდგომარეობით დარჩა ნულის ტოლი. 

საანგარიშგებო თარიღის შემდეგ, ფონდის საკუთრების წილი სს „ბორჯომი ლიკანი 
ინტერნეიშენალში“ გადაეცა საქართველოს სახელმწიფოს გეგმაზომიერი დაშლის 
პროცესის ფარგლებში. დამატებითი ინფორმაცია წარმოდგენილია შენიშვნაში 24(c). 
 

(b) ნაკლებად მნიშვნელოვანი შვილობილი კომპანიები 

წინა პერიოდებში აღიარებულ იქნა გაუფასურების ზარალები ზოგიერთ შვილობილ 
კომპანიაში განხორციელებულ ინვესტიციებთან მიმართებაში მათი ფინანსური 
შედეგებისა და მოსალოდნელი სამომავლო ფულადი ნაკადების გაუარესების შედეგად, 
რის გამოც ზოგიერთი ინვესტიციის ღირებულება ნულამდე შემცირდა. 2025 წლის 
განმავლობაში, ფონდმა განახორციელა დამატებითი შენატანები შპს „თბილისის 
ლოგისტიკის ცენტრსა“ და შპს „ლიკანის რეზიდენციაში“ 627 ათასი ლარის ოდენობით. 
წლის განმავლობაში აღიარებულ იქნა გაუფასურების ზარალი 1,080 ათასი ლარის 
ოდენობით იმ შენატანებთან და საბალანსო ღირებულებებთან მიმართებაში, რომლებიც 
არაამოღებადად იქნა მიჩნეული გეგმაზომიერი დაშლის საფუძვლის გამოყენებამდე. 

როგორც მე-2 და 21-ე შენიშვნებშია აღწერილი, გეგმაზომიერი დაშლის საფუძველზე 
გადასვლის შემდეგ, ფონდმა ხელახლა შეაფასა შვილობილ კომპანიებში ინვესტიციები 
მათ შესაბამის სამართლიან ღირებულებებამდე 2025 წლის 31 დეკემბრის 
მდგომარეობით. ხელახალი შეფასებით მიღებულმა წმინდა მოგებამ შეადგინა 16,960 
ათასი ლარი. 

გადაფასების შედეგად მოგება წარმოიშვა შემდეგ კომპანიებთან მიმართებაში: შპს 
„საპარტნიორო ფონდი-მწვანე განვითარება“, შპს „თბილისის ლოგისტიკის ცენტრი“, შპს 
„რუხის სავაჭრო ცენტრი“, შპს „სტარტაპ საქართველო“, შპს „გლობალ ბრენდი“ და შპს 
„აერო-სტრუქტურების ტექნოლოგიები (ციკლონი)“, ხოლო შპს „ლიკანის 
რეზიდენციაში“ გადაფასების შედეგად წარმოიშვა ზარალი. ზემოაღნიშნული 
გაუფასურებისა და სამართლიანი ღირებულებით ხელახალი შეფასების 
კორექტირებების შემდეგ, შვილობილ კომპანიებში ინვესტიციების საბალანსო 
ღირებულებამ 2025 წლის 31 დეკემბრის მდგომარეობით შეადგინა 38,944 ათასი ლარი 
(2024 წლის 31 დეკემბერი: 22,437 ათასი ლარი). 



სს „საქართველოს განვითარების ფონდი“ 

12. ინვესტიციები მეკავშირე საწარმოებში 
 
’000 ლარი  2025  2024 
ნაშთი1 იანვარს  13,567  11,016 
შენატანი სააქციო კაპიტალში  -  9,409 
კაპიტალის განაწილება  (879)  (6,071) 
ფონდის ზარალის წილი მეკავშირე საწარმოებში 
განხორციელებულ ინვესტიციებზე (მოგების გადასახადის 
გამოკლებით), აღიარებული მოგებაში ან ზარალში  (553)  (234) 
გაუფასურების ზარალი  (70)  (553) 
მეკავშირე საწარმოში ინვესტიციის გასხვისება  (9,370)  - 
ნაშთი 31 დეკემბერს  2,695  13,567 
 



სს „საქართველოს განვითარების ფონდი“ 
2025 წლის 31 დეკემბრით დასრულებული წლის ინდივიდუალური ფინანსური ანგარიშგების განმარტებითი შენიშვნები 

 
 

28 

ფონდის არცერთი ინვესტიცია მეკავშირე საწარმოში არ წარმოადგენს საჯარო საწარმოს და შესაბამისად, ისინი არ აქვეყნებენ ფასების 
კოტირებას. 
 

‘000 ლარი 
 

საკუთრება 
2025 

 

საკუთრება 
2024 

 

ბიზნეს საქმიანობა 

 
ნაშთო 2024 

წლის 31 
დეკემბერს 

 
კაპიტალის 

განაწილება/ 
გასხვისება 

 ფონდზე 
მიკუთვნებადი 
(ზარალი)/მოგ

ება 

 

გაუფასურების 
ზარალი 

 
ნაშთი 2025 

წლის 31 
დეკემბერს მეკავშირე საწარმო 

სს „ნენსკრა ჰიდრო“ 

 

7.38%  7.38%  

სვანეთში (საქართველო) 
ჰიდროელექტროსადგურის 

განვითარება, მშენებლობა და 
ექსპლუატაცია 

  
 -    

 

-     -     -     -    

Gazelle Fund LP 
 

29.11%  29.11%  
საერთაშორისო საინვესტიციო 

კომპანია, წარმოდგენილი 
საქართველოში 

 
4,197  (879)  (553)  (70)  2,695 

შპს „აღობილი“  49%  49%  სასტუმრო აბასთუმანში  9,370  (9,370)  -  -  - 
        13,567  (10,249)  (553)  (70)  2,695 

 

პირველ შენიშვნაში წარმოდგენილი მეკავშირე საწარმოები, რომლებიც ზემოთ არ არის გამჟღავნებული, წარმოადგენენ არა-აქტიურ საწარმოებს, 
რომლებიც არ ახორციელებენ საოპერაციო საქმიანობას და არ წარმოქმნიან შემოსავალს. 

2025 წლის განმავლობაში, მეკავშირე საწარმოებში ინვესტიციების საბალანსო ღირებულება შემცირდა 13,567 ათასი ლარიდან 2,695 ათას ლარამდე. 
კლება ძირითადად განპირობებული იყო შპს „აღობილში“ ფონდის წილის გასხვისებით 9,370 ათასი ლარის ოდენობით (დამატებითი 
ინფორმაციისთვის იხილეთ შენიშვნა 12(c)), Gazelle Fund LP-სგან მიღებული კაპიტალის განაწილებით 879 ათასი ლარის ოდენობით, მეკავშირე 
საწარმოების ზარალში ფონდის წილით 553 ათასი ლარის ოდენობით და Gazelle Fund LP-სთან მიმართებაში აღიარებული გაუფასურების 
ზარალით 70 ათასი ლარის ოდენობით. 

მიუხედავად იმისა, რომ ფონდი ფლობდა სს „ნენსკრა ჰიდროს“ (საწარმო) ხმის უფლების 20%-ზე ნაკლებს, ფონდის ხელმძღვანელობამ დაასკვნა, 
რომ საწარმოს მმართველ ორგანოში არსებითი წარმომადგენლობის გამო (საწარმოს სამეთვალყურეო საბჭო შედგება 6 წევრისგან, საიდანაც ოთხი 
დანიშნულია K-water-ის მიერ და ორი წევრი — ფონდის მიერ), ფონდს ჰქონდა უფლებამოსილება მონაწილეობა მიეღო საწარმოს ფინანსური და 
საოპერაციო პოლიტიკის შესახებ გადაწყვეტილებების მიღებაში და შესაბამისად, 2025 და 2024 წლების 31 დეკემბრის მდგომარეობით, ჰქონდა 
საწარმოზე არსებითი გავლენის მოხდენის უნარი. 

 
. 

(a) სს „ნენსკრა ჰიდროში“ განხორციელებული ინვესტიციის გაუფასურება 
 
სს „ნენსკრა ჰიდროში“ განხორციელებული ინვესტიციის საბალანსო ღირებულება 2025 
წლის 31 დეკემბრის მდგომარეობით დარჩა ნულის ტოლი (2024 წლის 31 დეკემბერი: 
ნული), წინა პერიოდებში აღიარებული გაუფასურების ზარალების შედეგად. 
ხელმძღვანელობამ ხელახლა შეაფასა ინვესტიციასთან დაკავშირებული გარემოებები 
2025 წლის 31 დეკემბრის მდგომარეობით და დაასკვნა, რომ დამატებითი კორექტირება 
არ იყო შესაფერისი. 
 

(b) ინვესტიცია საწარმოში Gazelle Fund LP 
 

2025 წლის განმავლობაში, ფონდმა Gazelle Fund LP-სგან მიიღო კაპიტალის განაწილება 
879 ათასი ლარის ოდენობით. ფონდმა მოგებაში ან ზარალში აღიარა Gazelle Fund LP-ს 
წლის ზარალში მისი წილი 553 ათასი ლარის ოდენობით და გაუფასურების ზარალი 70 
ათასი ლარის ოდენობით. შედეგად, Gazelle Fund LP-ში ფონდის 29.11%-იანი წილის 
საბალანსო ღირებულება შემცირდა 4,197 ათასი ლარიდან (2024 წლის 31 დეკემბერი) 
2,695 ათას ლარამდე (2025 წლის 31 დეკემბერი). 

გაუფასურების ზარალი აღიარდა ხელმძღვანელობის მიერ 2025 წლის 31 დეკემბრის 
მდგომარეობით ინვესტიციის ანაზღაურებადი ღირებულების შეფასების შედეგად. 
 

(c) ინვესტიცია შპს „აღობილში“ 
 
2025 წლის განმავლობაში, პარტნიორთა შეთანხმების პირობების შესაბამისად, 
მაკონტროლებელი წილის მფლობელმა შეიძინა შპს „აღობილში“ ფონდის არა-
მაკონტროლებელი წილი. გასხვისებამდე ინვესტიციის საბალანსო ღირებულება 
შეადგენდა 9,370 ათას ლარს და გარიგების დასრულებისთანავე შეწყდა მისი აღიარება. 
დამატებითი ინფორმაცია გასხვისებისა და შედეგად მიღებული საინვესტიციო 
შემოსავლის შესახებ წარმოდგენილია მე-5 შენიშვნაში. 
 
 

13. სხვა ინვესტიციები 
 
სხვა ინვესტიციები მოიცავს წილს „Caucasus Clean Energy I LLP“-ში, რომელიც 
რეგისტრირებულია გაერთიანებულ სამეფოში. აღნიშნული ინვესტიცია წარმოადგენს 
ფინანსურ ინსტრუმენტს და აღირიცხება სამართლიანი ღირებულებით მოგებაში ან 
ზარალში ასახვით. 
 

’000 ლარი 
  

31 
დეკემბერი 

2025 

 31 
დეკემბერი 

2024 
ფინანსური ინსტრუმენტი   13,257  13,560 
სულ სხვა ინვესტიციები   13,257  13,560 

14. სასესხო მოთხოვნები 
 

’000 ლარი 
  

31 
დეკემბერი 

2025 

 31 
დეკემბერი 

2024 
გრძელვადიანი აქტივები      
სასესხო მოთხოვნა შვილობილი კომპანიის მიმართ   -  32,377 
სასესხო მოთხოვნა მესამე პირის მიმართ   -  13,406 
სულ გრძელვადიანი   -  45,783 
      
მოკლევადიანი აქტივები      
სასესხო მოთხოვნა შვილობილი კომპანიის მიმართ   29,054  - 
სასესხო მოთხოვნა მესამე პირის მიმართ   23,326  - 
მესამე პირის მიმართ სასესხო მოთხოვნის 
მოკლევადიანი ნაწილი  

 
982  6,382 

სულ მოკლევადიანი   53,362  6,382 

   53,362  52,165 
 
სასესხო მოთხოვნების პირობები და გრაფიკი შემდეგია: 
 
       31 დეკემბერი2025  31 დეკემბერი 2024 

’000 ლარი  ვალუტა 

 ნომინალური 
საპროცენტო 

განაკვეთი 

 
ვადამოსუ

ლობა 

 
ნომინალური 
ღირებულება 

 
საბალანსო 

ღირებულება 

 
ნომინალური 
ღირებულება 

 
საბალანსო 

ღირებულება 
არაუზრუნველყოფილი 
სესხები:      

 
       

უზრუნველყოფის გარეშე 
გაცემული სესხი 
შვილობილ კომპანიაზე 

აშშ 
დოლარი  9.19%  2039 

 

29,054  29,054  32,377  32,377 
უზრუნველყოფის გარეშე 
გაცემული სესხი 
შვილობილ კომპანიაზე 

აშშ 
დოლარი  

10.75%+6M 
SOFR  2027 

 

23,926  -  24,918  - 
უზრუნველყოფილი 
სესხები:      

 
       

უზრუნველყოფილი 
სესხი გაცემული მესამე 
პირის მიმართ 

აშშ 
დოლარი  

8.69%+6M 
SOFR  2031 

 

13,751  13,376  14,251  14,251 
უზრუნველყოფილი 
სესხი გაცემული მესამე 
პირის მიმართ  ლარი  

8.5%+ სებ-ის 
რეფინან. 

განაკვეთი  2032 

 

6,765  6,765  -  - 
უზრუნველყოფილი 
სესხი გაცემული მესამე 
პირის მიმართ  

აშშ 
დოლარი  13%  2032 

 

4,167  4,167     
უზრუნველყოფილი 
სესხი გაცემული მესამე 
პირის მიმართ 

აშშ 
დოლარი  11%  2027 

 

6,696  -  7,200  5,537 
სულ სასესხო მოთხოვნები      84,359  53,362  78,746  52,165 
 
 

ფონდის დამოკიდებულება საკრედიტო და სავალუტო რისკებზე და სასესხო 
მოთხოვნებთან დაკავშირებული გაუფასურების ზარალები განხილულია შენიშვნაში 
18(c). 

მიუხედავად იმისა, რომ ზოგიერთი სესხის სახელშეკრულებო ვადა 2027-2039 წლებზეა 
გაწერილი, სესხები კლასიფიცირებულია მოკლევადიან აქტივებად გეგმაზომიერი 
დაშლის საფუძვლის გამოყენების გამო. აღნიშნული საფუძვლის მიხედვით, 
ხელმძღვანელობა ვარაუდობს, რომ ეს აქტივები რეალიზდება, გადაეცემა, დაიფარება ან 

სხვაგვარად ამოღებულ იქნება ლიკვიდაციის პროცესის ფარგლებში და შესაბამისად, 
ისინი წარმოდგენილია მოკლევადიან აქტივებად მათი სახელშეკრულებო დაფარვის 
ვადის მიუხედავად. 
 
 

15. ვადიანი ანაბარი 
 

’000 ლარი  დეპოზიტარი ვალუტა  
31 დეკემბერი 

2025 
 31 დეკემბერი 

2024 
სადეპოზიტო სერტიფიკატი  კომერციული ბანკი ლარი  11,000  7,000 

სადეპოზიტო სერტიფიკატი  
კომერციული ბანკი 

აშშ 
დოლარი 

 
10,780  - 

დეპოზიტი  კომერციული ბანკი ლარი  -  5,000 
სულ მიმდინარე ვადიანი 
ანაბარი 

 
  

 
21,780  12,000 

        
დეპოზიტი  კომერციული ბანკი ლარი  -  2,000 
სულ გრძელვადიანი ვადიანი 
ანაბარი 

 
  

 -  2,000 

        
სულ ვადიანი ანაბარი     21,780  14,000 
 
დეპოზიტები და სადეპოზიტო სერტიფიკატები განთავსებულია საქართველოს 
კომერციულ ბანკებში. 
 
 

16. ფულადი სახსრები და მათი ეკვივალენტები 
 

’000 ლარი   

31 დეკემბერი 
2025 

 31 
დეკემბერი 

2024 
საბანკო ნაშთები   23,969  23,515 
მოთხოვნამდე დეპოზიტები   24,278  29,244 
სულ ფულადი სახსრები და მათი ეკვივალენტები   48,247  52,759 
 
ფონდის დამოკიდებულება საპროცენტო განაკვეთის რისკზე და ფინანსური აქტივებისა 
და ვალდებულებების მგრძნობელობის ანალიზი განხილულია შენიშვნაში 18(e). 
 
 
 
 
 
 
 
 
 
 
 
 
 
 

17. კაპიტალი 

(a) სააქციო კაპიტალი 

 

ჩვეულებრივი აქციების მფლობელები უფლებამოსილი არიან პერიოდულად მიიღონ 
გამოცხადებული დივიდენდები და ფონდის ერთი აქცია მფლობელს ერთი ხმის 
უფლებას ანიჭებს. 

საქართველოს მთავრობის 2012 წლის 8 მაისის დადგენილების საფუძველზე, ფონდის 
სააქციო კაპიტალი განისაზღვრა 100,000,000 ჩვეულებრივი აქციით, თითოეულის 
ნომინალური ღირებულებით 1 ლარი. 

2023 წლის 6 სექტემბრით დათარიღებული აქციონერის გადაწყვეტილების საფუძველზე, 
ფონდის განთავსებული კაპიტალი განისაზღვრა 250,000 ათასი ლარის ოდენობით და 
გამოცხადდა, როგორც შევსებული. ვინაიდან ფონდის 2022 წლის 31 დეკემბრის 
მდგომარეობით და აღნიშნული თარიღით დასრულებული წლის ფინანსურ 
ანგარიშგებაში აღრიცხული იყო გადახდილი განთავსებული კაპიტალი 100,000 ათასი 
ლარის ოდენობით და 2023 წლის განმავლობაში დამატებითი კაპიტალის შენატანები არ 
განხორციელებულა, ფონდმა აღიარა მოთხოვნა აქციონერის მიმართ 150,000 ათასი 
ლარის ოდენობით 2025 და 2024 წლების 31 დეკემბრის მდგომარეობით. 
 

(b) მესაკუთრის შენატანები 
 

საქართველოს მთავრობის 2025 წლის 11 სექტემბრის განკარგულების შესაბამისად, 
საქართველოს მთავრობას გადაეცა მიწა, რომლის საბალანსო ღირებულება შეადგენდა 
3,305 ათას ლარს. შესაბამისად, „მესაკუთრის შენატანები“ შემცირდა აღნიშნული 
ოდენობით (იხილეთ შენიშვნა 10). 

2024 წლის 31 დეკემბრის მდგომარეობით, „მესაკუთრის შენატანები“ გაიზარდა 126 
ათასი ლარით. 

 
 

18. სამართლიანი ღირებულებები და რისკის მართვა 
 

(a) ფინანსური აქტივებისა და ვალდებულებების სამართლიანი ღირებულებები 
 

სამართლიანი ღირებულების შეფასების მიზანია შეფასების თარიღისთვის ბაზრის 
მონაწილეებს შორის დადებულ სტანდარტულ ოპერაციაში აქტივის გაყიდვიდან 
მისაღები ან ვალდებულების გადაცემისთვის გადასახდელი ფასის მიახლოებით 
განსაზღვრა. 

როგორც მე-2 და 21-ე შენიშვნებშია აღწერილი, საწარმოს გეგმაზომიერი დაშლის 
საფუძველზე გადასვლის შედეგად, ზოგიერთი არაფინანსური აქტივი, მათ შორის 
ძირითადი საშუალებები და საინვესტიციო ქონება, შეფასებულია სამართლიანი 
ღირებულებით 2025 წლის 31 დეკემბრის მდგომარეობით. დამატებითი ინფორმაცია ამ 
აქტივებზე გამოყენებული შეფასების მეთოდების, მნიშვნელოვანი ამოსავალი 
მონაცემებისა და სამართლიანი ღირებულების იერარქიის შესახებ წარმოდგენილია მე-9 
და მე-10 შენიშვნებში. 

ფონდის ფინანსური აქტივებისა და ფინანსური ვალდებულებების სამართლიანი 

ღირებულებები განისაზღვრა შესაბამისი ინსტრუმენტების ხასიათისა და 
მახასიათებლების შესაფერისი შეფასების მეთოდების გამოყენებით. საჭიროების 
შემთხვევაში გამოყენებულია დისკონტირებული ფულადი ნაკადების მეთოდი, 
რომელიც ეფუძნება მომავალი სახელშეკრულებო ფულადი ნაკადების შეფასებას, 
დისკონტირებულს საანგარიშგებო თარიღისთვის მოქმედი საბაზრო საპროცენტო 
განაკვეთებით. 

მოკლევადიანი ფინანსური ინსტრუმენტებისთვის, ან იმ ინსტრუმენტებისთვის, 
რომელთა სახელშეკრულებო საპროცენტო განაკვეთები საბაზრო განაკვეთებს 
უახლოვდება, ხელმძღვანელობა მიიჩნევს, რომ მათი საბალანსო ღირებულებები 
მიახლოებულია მათ სამართლიან ღირებულებებთან. 

 
(b) ფინანსური რისკის მართვა 

 
ფინანსური ინსტრუმენტების გამოყენებით ფონდი დგას შემდეგი რისკების წინაშე: 
− საკრედიტო რისკი (იხილეთ შენიშვნა 18(c)); 
− ლიკვიდურობის რისკი (იხილეთ შენიშვნა 18(d)); 
− საბაზრო რისკი (იხილეთ შენიშვნა 18(e)). 
 
წინამდებარე შენიშვნაში წარმოდგენილია ინფორმაცია ფონდის თითოეულ 
ზემოაღნიშნულ რისკზე დაქვემდებარების შესახებ, ფონდის მიზნების, პოლიტიკებისა 
და რისკების შეფასებისა და მართვის პროცესების შესახებ, ასევე ფონდის კაპიტალის 
მართვის შესახებ. დამატებითი რაოდენობრივი ინფორმაცია მოცემულია წინამდებარე 
ინდივიდუალურ ფინანსურ ანგარიშგებაში. 
 

 რისკის მართვის სტრუქტურა 

ფონდის რისკების მართვის პოლიტიკები განისაზღვრება მის წინაშე არსებული 
რისკების იდენტიფიცირებისა და ანალიზისთვის, შესაბამისი რისკების ზღვრებისა და 
საკონტროლო მექანიზმების დასადგენად და რისკებისა და ზღვრებთან შესაბამისობის 
მონიტორინგისთვის. რისკების მართვის პოლიტიკები და სისტემები რეგულარულად 
გადაიხედება ბაზრის პირობებისა და ფონდის საქმიანობაში ცვლილებების ასახვის 
მიზნით. სასწავლო და მართვის სტანდარტებისა და პროცედურების გამოყენებით 
ფონდის მიზანს წარმოადგენს დისციპლინირებული და კონსტრუქციული კონტროლის 
გარემოს შექმნა, რომელშიც ყველა თანამშრომელს გააზრებული ექნება თავისი ფუნქცია 
და ვალდებულება. 

ფონდი ექვემდებარება მისი ფინანსური ინსტრუმენტებიდან წარმოშობილ საკრედიტო, 
ლიკვიდურობისა და საბაზრო რისკებს. როგორც მე-2 შენიშვნაშია აღწერილი, 
ინდივიდუალური ფინანსური ანგარიშგება მომზადებულია საწარმოს გეგმაზომიერი 
დაშლის საფუძველზე. შესაბამისად, ფინანსური რისკის მართვის მიზნები ხელახლა 
შეფასდა, რათა ასახოს ფინანსური აქტივების მოსალოდნელი რეალიზაცია, ამოღება ან 
გადაცემა და ვალდებულებების დაფარვა გეგმაზომიერი დაშლის პროცესის 
განმავლობაში. ფონდის რისკის მართვის ძირითად მიზანს წარმოადგენს მისი 
ფინანსური აქტივების ღირებულების შენარჩუნება, საკმარისი ლიკვიდურობის 
შენარჩუნება ვალდებულებების დასაფარად მათი დაფარვის ვადის დადგომისას და 
საკრედიტო, სავალუტო და საპროცენტო განაკვეთის რისკებზე დაქვემდებარების 
მართვა გეგმაზომიერი დაშლის პროცესის განმავლობაში. 

ფონდის სამეთვალყურეო საბჭოს აქვს მთლიანი პასუხისმგებლობა ფონდის რისკების 

მართვის სტრუქტურის დადგენასა და მიმოხილვაზე. სამეთვალყურეო საბჭო 
ზედამხედველობს, თუ როგორ აკონტროლებს ხელმძღვანელობა ფონდის რისკების 
მართვის პოლიტიკებთან და პროცედურებთან შესაბამისობას და განიხილავს რისკების 
მართვის სტრუქტურის ადეკვატურობას იმ რისკებთან მიმართებაში, რომელთა წინაშეც 
დგას ფონდი. 

 
(c) საკრედიტო რისკი 

 

საკრედიტო რისკი წარმოადგენს ფონდის ფინანსური ზარალის რისკს, თუ ფინანსური 
ინსტრუმენტის კონტრაჰენტი ვერ შეასრულებს მის სახელშეკრულებო ვალდებულებებს 
და ამგვარი რისკი ძირითადად წარმოიშობა ფონდის სასესხო მოთხოვნებთან და ფულად 
სახსრებსა და მათ ეკვივალენტებთან მიმართებაში. 
 

(i) საკრედიტო რისკზე დაქვემდებარება 
 

ფინანსური აქტივების საბალანსო ღირებულება წარმოადგენს მაქსიმალურ საკრედიტო 
რისკს. მაქსიმალური დაქვემდებარება საკრედიტო რისკზე საანგარიშგებო 
თარიღისთვის იყო შემდეგი: 
 
 შენიშვნა  საბალანსო ღირებულება 
’000 ლარი   31 დეკემბერი 2025  31 დეკემბერი 2024 
სასესხო მოთხოვნები 14  53,362  52,165 
ვადიანი ანაბარი 15  21,780  14,000 
ფულადი სახსრები და მათი 
ეკვივალენტები 16  48,247  52,759 
   123,389  118,924 
 

მოგებაში ან ზარალში აღიარებული გაუფასურების ზარალი ან აღდგენა ფინანსურ 
აქტივებზე იყო შემდეგი: 
 
’000 ლარი  2025  2024 
სასესხო მოთხოვნასთან დაკავშირებული 
გაუფასურების (ზარალი)/აღდგენა  (5,408) 

 
26,504 

 

(ii) სასესხო მოთხოვნები 

2025 და 2024 წლების 31 დეკემბრის მდგომარეობით, ფონდს აქვს სასესხო მოთხოვნები 
დაკავშირებული მხარეებისა და მესამე პირების მიმართ. 

2025 წლის 31 დეკემბრისთვის მოსალოდნელი საკრედიტო ზარალის შეფასებისას, 
ხელმძღვანელობამ გაითვალისწინა საანგარიშგებო თარიღისთვის ხელმისაწვდომი 
გონივრული და დამხმარე ინფორმაცია თითოეული მსესხებლის ფინანსური 
მდგომარეობის, მოსალოდნელი ფულადი ნაკადების, სახელშეკრულებო დაფარვის 
პირობებისა და არსებული უზრუნველყოფის შესახებ, შესაბამის სამომავლოზე 
ორიენტირებულ მაკროეკონომიკურ ინფორმაციასთან ერთად. ფონდის დაგეგმილი 
გეგმაზომიერი დაშლა თავისთავად არ წარმოადგენს მსესხებლების საკრედიტო 
ხარისხის გაუარესებას; თუმცა ხელმძღვანელობამ განიხილა, ახდენს თუ არა გავლენას 
ცალკეული სასესხო მოთხოვნების ამოღების ან გადაცემის მოსალოდნელი ფორმა და 
ვადები მოსალოდნელი ფულადი დანაკლისების შეფასებაზე. შემდეგი ცხრილი ასახავს 
ინფორმაციას საკრედიტო რისკზე დაქვემდებარებისა და მოსალოდნელი საკრედიტო 
ზარალის შესახებ სასესხო მოთხოვნებისთვის 2025 და 2024 წლების 31 დეკემბრის 

მდგომარეობით: 

 31 დეკემბერი 2025 

’000 ლარი 

12-თვიანი 
მოსალოდნელი 

საკრედიტო 
ზარალი 

 არსებობის 
მანძილზე 

მოსალოდნელი 
საკრედიტო 
ზარალი - არ 

არის საკრედიტო 
რისკით 

გაუფასურებული 

 არსებობის 
მანძილზე 

მოსალოდნელი 
საკრედიტო 
ზარალი - 

საკრედიტო 
რისკით 

გაუფასურებული 

 

სულ 
        
მომხმარებლის საკრედიტო 
რისკის ხარისხი        
დაბალი რისკი 10,932  -  -  10,932 
საშუალო რისკი -  13,751    13,751 
მაღალი რისკი -  29,054  30,622  59,676 
სულ მთლიანი საბალანსო 
ღირებულება 10,932  42,805  

30,622 
 84,359 

ზარალის რეზერვი -  (375)  (30,622)  (30,997) 
საბალანსო ღირებულება 10,932  42,430  -  53,362 
 
 31 დეკემბერი 2024 

’000 ლარი 

12-თვიანი 
მოსალოდნელი 

საკრედიტო 
ზარალი 

 არსებობის 
მანძილზე 

მოსალოდნელი 
საკრედიტო 
ზარალი - არ 

არის საკრედიტო 
რისკით 

გაუფასურებული 

 არსებობის 
მანძილზე 

მოსალოდნელი 
საკრედიტო 
ზარალი - 

საკრედიტო 
რისკით 

გაუფასურებული 

 

სულ 
        
მომხმარებლის საკრედიტო 
რისკის ხარისხი        
დაბალი რისკი 14,251  -  -  14,251 
საშუალო რისკი -  7,200  -  7,200 
მაღალი რისკი -  32,377  24,918  57,295 
სულ მთლიანი საბალანსო 
ღირებულება 14,251  39,577  24,918  78,746 
ზარალის რეზერვი -  (1,663)  (24,918)  (26,581) 
საბალანსო ღირებულება 14,251  37,914  -  52,165 
 

ხელმძღვანელობამ შეაფასა სესხების გაუფასურება თითოეული იურიდიული პირის 
ინდივიდუალური მახასიათებლების მიხედვით. თითოეულ კომპანიას გააჩნია 
საკუთარი დეფოლტის ალბათობა მისი ფინანსური მდგომარეობისა და მომავალში 
განსახორციელებელი გადახდების მოლოდინების მიხედვით. 

ფონდი თითოეულ დაქვემდებარებას ანაწილებს საკრედიტო რისკის ხარისხის 
მიხედვით იმ მონაცემების საფუძველზე, რომლებიც ზარალის რისკის საპროგნოზო 
მონაცემებად არის მიჩნეული (რაც მოიცავს, მაგრამ არ შემოიფარგლება, გარე 
რეიტინგებს, აუდიტირებულ ფინანსურ ანგარიშგებებს, მმართველობით ანგარიშებს, 
ფულადი ნაკადების პროგნოზებს და კონტრაჰენტების შესახებ ხელმისაწვდომ საჯარო 

ინფორმაციას) და კლიენტის ქცევის შესახებ გამოცდილი საკრედიტო მსჯელობის 
გამოყენებით. საკრედიტო რისკის ხარისხები განისაზღვრება ხარისხობრივი და 
რაოდენობრივი ფაქტორების გამოყენებით, რომლებიც მიანიშნებს დეფოლტის რისკზე 
და შესაბამისობაშია სარეიტინგო სააგენტოების გარე საკრედიტო რეიტინგების 
განმარტებებთან. 

მოსალოდნელი საკრედიტო ზარალის განაკვეთი გამოითვლება თითოეული 
კონტრაჰენტისთვის კონტრაჰენტის ვადაგადაცილების სტატუსის, გარე საკრედიტო 
რეიტინგის, მიმდინარე პირობების მიხედვით და ფონდის ხედვის მიხედვით იმის 
შესახებ, თუ როგორი იქნება ეკონომიკური პირობები სასესხო მოთხოვნების 
მოსალოდნელი არსებობის ვადის განმავლობაში და მათი დაფარვის გზები. 

მოსალოდნელი საკრედიტო ზარალის შეფასებისას გამოყენებული ძირითადი 
ამოსავალი მონაცემები ეფუძნება შემდეგი ცვლადების ვადიანობის სტრუქტურას: 
− დეფოლტის ალბათობა (PD); 
− ზარალი დეფოლტის შემთხვევაში (LGD); 
− დეფოლტს დაქვემდებარებული თანხები (EAD). 

პირველი ეტაპის დაქვემდებარებებისთვის მოსალოდნელი საკრედიტო ზარალი 
გამოითვლება 12-თვიანი „დეფოლტის ალბათობის“, „ზარალი დეფოლტის 
შემთხვევაში“ და „დეფოლტს დაქვემდებარებული თანხების“ გადამრავლებით. 
არსებობის მანძილზე მოსალოდნელი საკრედიტო ზარალი გამოითვლება არსებობის 
მანძილზე დეფოლტის ალბათობის, ზარალი დეფოლტის შემთხვევაში და დეფოლტს 
დაქვემდებარებული თანხების გადამრავლების გზით. 

გაუფასურების ზარალი 
 

’000 ლარი 
  31 დეკემბერი 

2025 
 31 დეკემბერი 

2024 
მთლიანი საბალანსო ღირებულება   84,359  78,746 
ზარალის რეზერვი   (30,997)  (26,581) 
   53,362  52,165 
 
მოძრაობა სასესხო მოთხოვნების გაუფასურების რეზერვში 
 
მოძრაობა სასესხო მოთხოვნების გაუფასურების რეზერვში წლის განმავლობაში იყო 
შემდეგი:  
 
’000 ლარი   2025  2024 
ნაშთი 1 იანვარს   26,581  74,925 
ზრდა/(კლება) წლის განმავლობაში   4,416  (48,344) 
ნაშთი 31 დეკემბერს   30,997  26,581 
 

(iii) ფულადი სახსრები და მათი ეკვივალენტები და ვადიანი ანაბრები  
 

ფონდი, როგორც წესი, თანხებს ინახავს კარგი საკრედიტო რეიტინგის მქონე ბანკებში. 
2025 წლის 31 დეკემბრის მდგომარეობით, საბანკო ნაშთების დაახლოებით 78% (2024 
წლის 31 დეკემბერი: 87%) ინახება საქართველოს უმსხვილეს ბანკებში, რომლებსაც Fitch 
Ratings-ის მიერ მინიჭებული აქვთ მოკლევადიანი დეფოლტის რეიტინგი B-დან B+-მდე. 
არცერთი ნაშთი არ არის ვადაგადაცილებული ან გაუფასურებული. 

ფულად სახსრებსა და მათ ეკვივალენტებზე და ვადიანი ანაბრების ნაშთებზე 
გაუფასურება შეფასებულია 12-თვიანი მოსალოდნელი ზარალის საფუძველზე და 
ასახავს დაქვემდებარებების მოკლე ვადიანობას. ფონდი მიიჩნევს, რომ მის ფულად 
სახსრებსა და მათ ეკვივალენტებსა და ვადიან ანაბრებს აქვს დაბალი საკრედიტო რისკი 
მისი კონტრაჰენტების გარე საკრედიტო რეიტინგებზე დაყრდნობით. 

2025 და 2024 წლების განმავლობაში ფონდს გაუფასურების რეზერვი არ აღუარებია. 

ფონდი არ მოელის, რომ რომელიმე კონტრაჰენტი ვერ შეასრულებს ნაკისრ 
ვალდებულებებს. 

 
(d) ლიკვიდურობის რისკი 

 

ლიკვიდურობის რისკი არის რისკი, რომლის დროსაც ფონდს შეექმნება სირთულეები 
ნაკისრი ფინანსური ვალდებულებების შესრულებაში მათი დაფარვის ვადის 
დადგომისას. 

მე-2 შენიშვნაში აღწერილი მომზადების საფუძვლის ცვლილების შემდეგ, ფონდის 
მიდგომა ლიკვიდურობის მართვასთან დაკავშირებით ორიენტირებულია საკმარისი 
ლიკვიდური რესურსების შენარჩუნებაზე არსებული ვალდებულებების დასაფარად და 
გეგმაზომიერი დაშლის პროცესის აუცილებელი ხარჯების დასაფარად მათი 
დადგომისთანავე. 

ხელმძღვანელობა რეგულარულად ადგენს მოსალოდნელი ფულადი შემოდინებებისა 
და გადინებების პროგნოზს, მათ შორის ფინანსური აქტივებიდან ამოღებების, 
ვალდებულებების დაფარვისა და გეგმაზომიერი დაშლის პროცესის 
ადმინისტრირებისთვის საჭირო ხარჯების ჩათვლით. ფონდი ინარჩუნებს 
მნიშვნელოვან ფულად და სადეპოზიტო ნაშთებს და მისი მიმდინარე ლიკვიდურობის 
მდგომარეობისა და მოსალოდნელი ფულადი მოთხოვნილებების გათვალისწინებით, 
ხელმძღვანელობა არ ვარაუდობს, რომ ფონდს დასჭირდება აქტივების რეალიზაცია 
იძულებითი გარიგებების გზით თავისი ფინანსური ვალდებულებების 
შესასრულებლად. 

 
ლიკვიდურობის რისკზე დაქვემდებარება 

ქვემოთ მოცემულია ფინანსური ვალდებულებების ნარჩენი სახელშეკრულებო 
დაფარვის ვადები საანგარიშგებო თარიღისთვის, სავარაუდო საპროცენტო გადახდების 
ჩათვლით და ურთიერთგადაფარვის ხელშეკრულებების გავლენის გამოკლებით. არ 
არის მოსალოდნელი, რომ დაფარვის ვადების ანალიზში შესულ ფულად ნაკადებს 
ადგილი ექნებათ არსებითად ადრე, ან არსებითად განსხვავებული ოდენობებით. 

 
31 დეკემბერი 2025  სახელშეკრულებო ფულადი ნაკადები 

’000 ლარი 
საბალანსო 

ღირებულება 
 

სულ 
 0-6  

თვე 
 6-12  

თვე 
 1-5  

წელი 
არაწარმოებული ფინანსური 
ვალდებულებები  

 
 
 

 
 

 
 

 
სხვა ვალდებულებები 107  107  107  -  - 
 107  107  107  -  - 

31 დეკემბერი 2024  სახელშეკრულებო ფულადი ნაკადები 

’000 ლარი 
საბალანსო 

ღირებულება 
 

სულ 
 0-6  

თვე 
 6-12  

თვე 
 1-5  

წელი 
არაწარმოებული ფინანსური 
ვალდებულებები  

 
 
 

 
 

 
 

 
სხვა ვალდებულებები 1,522  1,522  1,522  -  - 
 1,522  1,522  1,522  -  - 
 

(e) საბაზრო რისკი 
 

საბაზრო რისკი არის რისკი, რომ საბაზრო ფასების ცვლილება, როგორიცაა ვალუტის 
გაცვლითი კურსები, საპროცენტო განაკვეთები და აქციების ფასები, გავლენას მოახდენს 
ფონდის შემოსავალზე ან მის მფლობელობაში არსებული ფინანსური ინსტრუმენტების 
ღირებულებაზე. გეგმაზომიერი დაშლის პროცესის განმავლობაში საბაზრო რისკის 
მართვის მიზანს წარმოადგენს ვალუტის გაცვლითი კურსების, საპროცენტო 
განაკვეთებისა და სხვა საბაზრო ფასების ცვლილებებზე დაქვემდებარების 
მონიტორინგი და მართვა, რომლებმაც შეიძლება უარყოფითი გავლენა იქონიონ ფონდის 
ფინანსური აქტივებიდან მოსალოდნელ ასანაზღაურებელ თანხებზე ან მისი 
ვალდებულებების დასაფარად საჭირო თანხებზე. 

ფონდი არ იყენებს ჰეჯირების აღრიცხვას მოგებაში ან ზარალში მერყეობის მართვის 
მიზნით. 
 

(i) სავალუტო რისკი 
 

ფონდი ექვემდებარება სავალუტო რისკს, რომელიც უკავშირდება ლარის გარდა სხვა 
ვალუტაში დენომინირებულ გაცემულ სესხებს, ფულად სახსრებსა და მათ 
ეკვივალენტებს და ნასესხებ სახსრებს. ვალუტა, რომელშიც ძირითადად 
დენომინირებულია ეს ოპერაციები, არის აშშ დოლარი და ევრო. 
 
სავალუტო რისკზე დაქვემდებარება 
 

ფონდის დაქვემდებარება უცხოური ვალუტის რისკზე იყო შემდეგი: 
 

’000 ლარი 

აშშ დოლარში 
დენომინირებუ

ლი 

 აშშ დოლარში 
დენომინირებუ

ლი 

 ევროში 
დენომინირებუ

ლი 

 ევროში 
დენომინირებუ

ლი 
 2025  2024  2025  2024 
ფულადი სახსრები და მათი 
ეკვივალენტები 

30,645  29,662  595  537 

ვადიანი ანაბარი 10,780  -  -  - 
სასესხო მოთხოვნები 46,597  52,165  -  - 
წმინდა დაქვემდებარება 88,022  81,827  595  537 
 
წლის განმავლობაში გამოყენებულია შემდეგი მნიშვნელოვანი გაცვლითი კურსები: 
 

ლარში საშუალო კურსი 
 საანგარიშგებო თარიღის 

სპოტ-კურსი 
 2025  2024  2025  2024 
1 აშშ დოლარი 2.7422  2.7208  2.6951  2.8068 
1 ევრო 3.0960  2.9440  3.1737  2.9306 



სს „საქართველოს განვითარების ფონდი“ 
2025 წლის 31 დეკემბრით დასრულებული წლის ინდივიდუალური ფინანსური ანგარიშგების 

განმარტებითი შენიშვნები 
 

39 

მგრძნობელობის ანალიზი 
 

ლარის კურსის გონივრულად შესაძლებელი შესუსტება, ქვემოთ მითითებულის 
შესაბამისად, აშშ დოლართან და ევროსთან მიმართებაში 2025 და 2024 წლების 31 
დეკემბრის მდგომარეობით, გავლენას მოახდენდა უცხოურ ვალუტაში 
დენომინირებული ფინანსური ინსტრუმენტების შეფასებაზე და გავლენას მოახდენდა 
კაპიტალსა და მოგებაზე ან ზარალზე ქვემოთ წარმოდგენილი ოდენობებით. ანალიზი 
ეფუძნება დაშვებას, რომ ყველა სხვა ცვლადი, კერძოდ საპროცენტო განაკვეთები, 
უცვლელი დარჩება. 
 
’000 ლარი მოგება ან ზარალი 
31 დეკემბერი 2025  
აშშ დოლარი (10%) 8,802 
ევრო (10%) 60 
  
31 დეკემბერი 2024  
აშშ დოლარი (10%) 8,183 
ევრო (10%) 54 
 

ლარის გამყარებას ზემოთ მითითებულ ვალუტებთან მიმართებაში 2025 და 2024 წლების 
31 დეკემბრის მდგომარეობით ექნებოდა იგივე, მაგრამ საპირისპირო გავლენა 
მითითებული ოდენობებით, იმ დაშვებით, რომ ყველა სხვა ცვლადი უცვლელი რჩება. 
 

(ii) საპროცენტო განაკვეთის რისკი 
 

საპროცენტო განაკვეთების ცვლილება, პირველ რიგში, გავლენას ახდენს სესხებსა და 
ნასესხებ სახსრებზე მათი სამართლიანი ღირებულების (ფიქსირებულგანაკვეთიანი 
ვალი) ან მომავალი ფულადი ნაკადების (ცვლადგანაკვეთიანი ვალი) ცვლილების გზით. 
ხელმძღვანელობას არ აქვს ფორმალური პოლიტიკა იმის განსასაზღვრად, თუ რამდენად 
უნდა იყოს ფონდი დამოკიდებული ფიქსირებულ ან ცვლად განაკვეთებზე. 

გეგმაზომიერი დაშლის პროცესის განმავლობაში, ხელმძღვანელობა აკონტროლებს 
ფონდის დაქვემდებარებას საპროცენტო განაკვეთების ცვლილებებზე იმ ფარგლებში, 
რამდენადაც ასეთმა ცვლილებებმა შეიძლება გავლენა მოახდინოს მომავალ საპროცენტო 
ფულად ნაკადებზე და ამოსაღები ან გადასაცემი ფინანსური აქტივების სამართლიან 
ღირებულებაზე ან ანაზღაურებად ღირებულებაზე. 
 

საპროცენტო განაკვეთის რისკზე დაქვემდებარება 
 

საანგარიშგებო თარიღისთვის ფონდის პროცენტიანი ფინანსური ინსტრუმენტების 
საპროცენტო განაკვეთის სტრუქტურა შემდეგია: 
 
’000 ლარი საბალანსო ღირებულება 
 2025  2024 
ფიქსირებულ-განაკვეთიანი ინსტრუმენტები    
ფინანსური აქტივები 61,697  51,474 
  61,697  51,474 
ცვლად-განაკვეთიანი ინსტრუმენტები    
ფინანსური აქტივები 44,442  14,251 
  44,442  38,519 

ფულადი ნაკადების მგრძნობელობის ანალიზი ცვლად-განაკვეთიანი 
ინსტრუმენტებისთვის 
 

საპროცენტო განაკვეთების 100 საბაზისო პუნქტით გონივრულად შესაძლებელი 
ცვლილება საანგარიშგებო თარიღისთვის გაზრდიდა (შეამცირებდა) კაპიტალსა და 
მოგებას ან ზარალს ქვემოთ წარმოდგენილი ოდენობებით. ანალიზი ეფუძნება დაშვებას, 
რომ ყველა სხვა ცვლადი, კერძოდ უცხოური ვალუტის კურსები, უცვლელი დარჩება.  
 

 მოგება ან ზარალი 

’000 ლარი 
100 საბაზისო 

პუნქტით ზრდა 
 100 საბაზისო 

პუნქტით კლება 
2025    
ცვლადგანაკვეთიანი ინსტრუმენტი 444  (444) 
ფულადი ნაკადების მგრძნობელობა 444  (444) 
2024    
ცვლადგანაკვეთიანი ინსტრუმენტი 143  (143) 
ფულადი ნაკადების მგრძნობელობა 143  (143) 
 

(f) კაპიტალის მართვა 

მე-2 შენიშვნაში აღწერილი მომზადების საფუძვლის ცვლილების შემდეგ, ფონდის 
კაპიტალის მართვის მიზნები აღარ არის ორიენტირებული საქმიანობის უწყვეტად 
გაგრძელების უნარის შენარჩუნებაზე ან სამომავლო ბიზნეს განვითარების 
დაფინანსებაზე. გეგმაზომიერი დაშლის პროცესის განმავლობაში ფონდის კაპიტალის 
მართვის მიზნებია: შეინარჩუნოს საკმარისი ფინანსური რესურსები ვალდებულებების 
დასაფარად მათი დაფარვის ვადის დადგომისას, შეინარჩუნოს აქტივების ღირებულება 
მათ რეალიზაციამდე ან გადაცემამდე, დააფინანსოს გეგმაზომიერი დაშლის პროცესის 
აუცილებელი ხარჯები და ხელი შეუწყოს ფონდის დარჩენილი წმინდა აქტივების 
მოწესრიგებულ გადაცემას ან განაწილებას მისი აქციონერისთვის. 

ფონდი მთლიანად საქართველოს სახელმწიფოს საკუთრებაშია და ძირითადად 
ფინანსდება საკუთარი კაპიტალით. ხელმძღვანელობა აკონტროლებს ხელმისაწვდომ 
ფულად რესურსებს, დაუფარავ ვალდებულებებს და მოსალოდნელ ფულად 
მოთხოვნილებებს შეწყვეტის პროცესის განმავლობაში. ფონდის ვალის კაპიტალთან 
თანაფარდობის კოეფიციენტი საანგარიშგებო პერიოდის ბოლოს შემდეგია: 

’000 ლარი 2025  2024 
სულ სესხები და კრედიტები -  - 
გამოკლებული: ფულადი სახსრები და ვადიანი ანაბრები (48,247)  (52,759) 
გამოკლებული: ვადიანი ანაბრები (21,780)  (14,000) 
წმინდა ვალი (70,027)  (66,759) 
    
სულ კაპიტალი 473,029  368,313 
ვალის კაპიტალთან თანაფარდობა 31 დეკემბერს (0.15)  (0.18) 
 

ფონდი წარმოადგენს მთლიანად სახელმწიფო საკუთრებაში არსებულ საწარმოს და 
მისი საქმიანობა ძირითადად ფინანსდება საკუთარი კაპიტალით. 

ფონდის კაპიტალის მართვის მიდგომაში წლის განმავლობაში ცვლილებები არ 
განხორციელებულა. 

ფონდი არ ექვემდებარება გარედან დაწესებულ კაპიტალთან დაკავშირებულ 
მოთხოვნებს. 

19. პირობითი ვალდებულებები 
 

(a) დაზღვევა 
 
სადაზღვევო ინდუსტრია საქართველოში განვითარების პროცესშია და მსოფლიოს სხვა 
ნაწილებში გავრცელებული სადაზღვევო დაცვის მრავალი ფორმა ჯერ ხელმისაწვდომი 
არ არის. ფონდს არ აქვს სრული სადაზღვევო დაფარვა მისი ობიექტების, საქმიანობის 
შეფერხების, ან მესამე პირის წინაშე პასუხისმგებლობის მიმართ ქონებრივ ან გარემოს 
დაზიანებასთან დაკავშირებით, რომელიც წარმოიშობა ფონდის ქონებასთან ან მის 
ოპერაციებთან დაკავშირებული უბედური შემთხვევებიდან. სანამ ფონდი არ მოიპოვებს 
ადეკვატურ სადაზღვევო დაფარვას, არსებობს რისკი, რომ კონკრეტული აქტივების 
დაკარგვამ ან განადგურებამ შესაძლოა არსებითი უარყოფითი გავლენა იქონიოს ფონდის 
საქმიანობასა და ფინანსურ მდგომარეობაზე. 
 

(b) სასამართლო დავები 
 

ბიზნესის ჩვეულებრივი მიმდინარეობისას, ფონდი ექვემდებარება სამართლებრივ 
ქმედებებს, სასამართლო დავებსა და საჩივრებს. ხელმძღვანელობას მიაჩნია, რომ ამგვარი 
ქმედებებიდან ან საჩივრებიდან წარმოშობილი საბოლოო ვალდებულება, ასეთის 
არსებობის შემთხვევაში, არსებით უარყოფით გავლენას არ იქონიებს ფინანსურ 
მდგომარეობაზე ან სამომავლო საქმიანობის შედეგებზე. 

ხელმძღვანელობამ ასევე შეაფასა ფონდის დაგეგმილი გეგმაზომიერი დაშლის 
სახელშეკრულებო და სამართლებრივი შედეგები, მათ შორის არსებული 
ხელშეკრულებებიდან და სხვა ვალდებულებებიდან წარმოშობილი ვალდებულებები. 
დამატებითი ანარიცხი არ აღიარებულა მხოლოდ დაგეგმილი შეწყვეტის შედეგად, 
გარდა იმ ვალდებულებებისა, რომლებიც აკმაყოფილებს ბასს 37-ის აღიარების 
კრიტერიუმებს საანგარიშგებო თარიღისთვის. 
 
 

(c) პირობითი საგადასახადო ვალდებულებები 
 

საქართველოში საგადასახადო სისტემა შედარებით ახალია და ახასიათებს ხშირი 
საკანონმდებლო ცვლილებები, ოფიციალური განცხადებები და სასამართლო 
გადაწყვეტილებები, რომლებიც ზოგჯერ გაურკვეველი და ურთიერთგამომრიცხავია და 
ერთმანეთისაგან განსხვავებული ინტერპრეტაციის საშუალებას იძლევა. საგადასახადო 
კანონმდებლობის დარღვევის შემთხვევაში, საგადასახადო ორგანოს არ შეუძლია 
დააკისროს დამატებითი გადასახადები, ჯარიმები ან საურავები, თუ 
სამართალდარღვევის შემცველი წლის დასრულებიდან გასულია სამი წელი. 

ეს გარემოებები ქმნის საგადასახადო რისკებს, რომლებიც სხვა ქვეყნებთან შედარებით 
საქართველოში უფრო მნიშვნელოვანია. ხელმძღვანელობას მიაჩნია, რომ მან 
ადეკვატურად გაითვალისწინა საგადასახადო ვალდებულებები მოქმედი ქართული 
საგადასახადო კანონმდებლობის, ოფიციალური განცხადებებისა და სასამართლო 
გადაწყვეტილებების მისეული ინტერპრეტაციის საფუძველზე. თუმცა, შესაბამისი 
ორგანოების ინტერპრეტაცია შესაძლოა განსხვავდებოდეს და მისი აღსრულების 
შემთხვევაში გავლენა წინამდებარე ინდივიდუალურ ფინანსურ ანგარიშგებაზე 
შესაძლოა მნიშვნელოვანი იყოს. 

20. დაკავშირებული მხარეები 
 

(a) მშობელი კომპანია და საბოლოო მაკონტროლებელი მხარე 
 

2025 და 2024 წლების 31 დეკემბრის მდგომარეობით, ფონდი მთლიანად ეკუთვნის და 
საბოლოოდ კონტროლდება საქართველოს მთავრობის მიერ. 
 

(b) ოპერაციები უმაღლესი რანგის ხელმძღვანელობასთან 
 

(i) უმაღლესი რანგის ხელმძღვანელობის ანაზღაურება 
 
უმაღლესი რანგის ხელმძღვანელობამ წლის განმავლობაში მიიღო შემდეგი 
ანაზღაურება, რომელიც შესულია ხელფასებსა და დასაქმებულთა სხვა 
გასამრჯელოებში: 
 
’000 ლარი 2025  2024 
ხელფასები და ბონუსები 1,358  1,280 
 

(c) ოპერაციები მთავრობასთან დაკავშირებულ საწარმოებთან 
 

ფონდი ყოველდღიურ საქმიანობაში ოპერაციებს ახორციელებს მთელ რიგ 
საწარმოებთან, რომლებიც კონტროლდება, ერთობლივად კონტროლდება ან იმყოფება 
საქართველოს მთავრობის მნიშვნელოვანი გავლენის ქვეშ. ფონდმა აირჩია ბასს 24 
„ინფორმაცია დაკავშირებული მხარეების შესახებ“-ით გათვალისწინებული 
გამონაკლისის გამოყენება, რომელიც იძლევა მთავრობასთან დაკავშირებულ 
საწარმოებთან განხორციელებული ოპერაციების შესახებ ინფორმაციის შემცირებული 
სახით წარდგენის ნებართვას. 

სახელმწიფოს მიერ კონტროლირებულ ან მისი არსებითი გავლენის ქვეშ მყოფ 
საწარმოებთან განხორციელებული მნიშვნელოვანი ოპერაციები და აღნიშნული 
ოპერაციების ნაშთები წარმოდგენილია ქვემოთ. ხელმძღვანელობის შეფასებით, ყველა 
სხვა შემოსავლისა და ხარჯის და მთავრობასთან დაკავშირებულ საწარმოებთან 
არსებული შესაბამისი ნაშთების ჯამური ოდენობები საანგარიშგებო თარიღისთვის არ 
არის მნიშვნელოვანი.  

 
(i) სესხები 

 

’000 ლარი გარიგების ღირებულება  
დაუფარავი ნაშთი 31 

დეკემბერს 
 2025  2024  2025  2024 
სასესხო მოთხოვნები:        
შვილობილი კომპანიები და 
სახელმწიფოს მიერ 
კონტროლირებული საწარმოები 2,983  23,163  29,054  32,377 

 31 დეკემბერი 
2025 

 31 დეკემბერი 
2024 

’000 ლარი ვალუტა 

 
ნომინალური 
საპროცენტო 
განაკვეთი 

 

ვადამოსულ
ობა 

 ნომინალ
რი 
ღირებუ
ბა 

 

საბალანსო 
ღირებულე  

 ნომინალ
რი 
ღირებუ
ბა 

 

საბალანსო 
ღირებულე  

სასესხო მოთხოვნები 
შვილობილი კომპანიების 
მიმართ      

 

       
სს „ბორჯომი ლიკანი 
ინტერნეიშენალი“ 

აშშ 
დოლარი  9.19%  2039 

 
29,054  29,054  32,377  32,377 

სს „აერო-
სტრუქტურების 
ტექნოლოგიები 
(ციკლონი)“ 

აშშ 
დოლარი  

10.75%+ 
6 თვის SOFR  2027 

 

23,926  -  24,918  - 
       52,980  29,054  57,295  32,377 
 

2025 წლის განმავლობაში აღიარებულ იქნა საპროცენტო შემოსავალი 2,983 ათასი ლარის 
ოდენობით (2024: 4,196 ათასი ლარი). 2024 წლის განმავლობაში დაკავშირებულ 
მხარეებზე გაცემულ სესხებთან მიმართებაში მოგებაში ან ზარალში აღიარებულ იქნა 
გაუფასურების ზარალი 7,559 ათასი ლარის ოდენობით და გაუფასურების აღდგენა 
31,017 ათასი ლარის ოდენობით. 
 
 

21. შეფასების საფუძველი 
 

ინდივიდუალური ფინანსური ანგარიშგება მომზადებულია საწარმოს გეგმაზომიერი 
დაშლის საფუძველზე, როგორც ეს აღწერილია მე-2 შენიშვნაში და შესაბამისად, იგი არ 
არის მომზადებული საწარმოს უწყვეტობის დაშვების საფუძველზე. 

გეგმაზომიერი დაშლის საფუძველზე, ძირითადი საშუალებები და საინვესტიციო ქონება 
ხელახლა შეფასდა მათ შესაბამის სამართლიან ღირებულებებამდე 2025 წლის 31 
დეკემბრის მდგომარეობით. სამართლიანი ღირებულებები განისაზღვრა ფასს 13 
„სამართლიანი ღირებულების შეფასება“-ს შეფასების პრინციპების შესაბამისად და, 
შესაბამის შემთხვევებში, დამოუკიდებელი პროფესიონალი შემფასებლების მიერ 
ჩატარებულ შეფასებებზე დაყრდნობით. 

სხვაობები ძირითადი საშუალებებისა და საინვესტიციო ქონების საბალანსო 
ღირებულებებს (უშუალოდ ხელახალ შეფასებამდე) და 2025 წლის 31 დეკემბრისთვის 
მათ შესაბამის სამართლიან ღირებულებებს შორის აღიარებულია მოგებაში ან ზარალში, 
როგორც არაფინანსური აქტივების სამართლიან ღირებულებამდე ხელახალი შეფასებით 
მიღებული მოგება/(ზარალი). 

სამართლიანი ღირებულების შეფასება ასახავს იმ ფასს, რომელიც მიიღებოდა აქტივის 
გაყიდვიდან შეფასების თარიღისთვის ბაზრის მონაწილეებს შორის დადებულ 
სტანდარტულ ოპერაციაში და არ ასახავს იმ თანხებს, რომლებიც წარმოიშობოდა 
იძულებითი გაყიდვების შედეგად. 

სხვა აქტივები და ვალდებულებები შეფასებულია შესაბამისი ფასს აღრიცხვის 
სტანდარტების მოთხოვნებისა და 22-ე შენიშვნაში აღწერილი არსებითი სააღრიცხვო 
პოლიტიკების შესაბამისად. შესაბამისად, გეგმაზომიერი დაშლის საფუძველზე 
გადასვლა თავისთავად არ იწვევს ყველა აქტივისა და ვალდებულების სამართლიანი 

ღირებულებით შეფასებას. კერძოდ: 

− ფინანსური აქტივები და ფინანსური ვალდებულებები ფასდება ფასს 9 „ფინანსური 
ინსტრუმენტები“-ს შესაბამისად, მათ შორის ამორტიზებული ღირებულებით ან 
სამართლიანი ღირებულებით მოგებაში ან ზარალში ასახვით, შესაბამისობის 
მიხედვით. 

− ინვესტიციები მეკავშირე და ერთობლივ საწარმოებში აღირიცხება კაპიტალის 
მეთოდით ბასს 28 „ინვესტიციები მეკავშირე და ერთობლივ საწარმოებში“-ს 
შესაბამისად, გაუფასურების შესაბამისი მოთხოვნების გათვალისწინებით. 

− მარაგები ფასდება თვითღირებულებასა და წმინდა სარეალიზაციო ღირებულებას 
შორის უმცირესით, ბასს 2 „მარაგები“-ს შესაბამისად. 

− არამატერიალური აქტივები ფასდება თვითღირებულებით, დაგროვილი 
ამორტიზაციისა და გაუფასურების ზარალების გამოკლებით, ბასს 38 
„არამატერიალური აქტივები“-ს შესაბამისად. 

− ანარიცხები და სხვა ვალდებულებები აღიარდება და ფასდება შესაბამისი ფასს 
აღრიცხვის სტანდარტების მიხედვით. 

 
 

22. არსებითი ინფორმაცია სააღრიცხვო პოლიტიკის შესახებ 
 

ქვემოთ მოცემული სააღრიცხვო პოლიტიკები თანმიმდევრულად იქნა გამოყენებული 
წინამდებარე ინდივიდუალურ ფინანსურ ანგარიშგებაში წარმოდგენილი ყველა 
პერიოდისთვის. 

როგორც მე-2 შენიშვნაშია აღწერილი, 2025 წლის 31 დეკემბრით დასრულებული წლის 
ინდივიდუალური ფინანსური ანგარიშგება მომზადებულია საწარმოს გეგმაზომიერი 
დაშლის საფუძველზე, ხოლო შესადარისი ინფორმაცია 2024 წლის 31 დეკემბრის 
მდგომარეობით და აღნიშნული თარიღით დასრულებული წლისთვის მომზადებული 
იყო უწყვეტობის დაშვების საფუძველზე. შესაბამისად, 2025 წელს გამოყენებული 
ზოგიერთი შეფასების საფუძველი, ძირითადად ძირითად საშუალებებთან და 
საინვესტიციო ქონებასთან დაკავშირებული, განსხვავდება შესადარის ინფორმაციაზე 
გამოყენებულისგან. 

ქვემოთ მოცემული სააღრიცხვო პოლიტიკები უნდა განიხილებოდეს მე-2 და 21-ე 
შენიშვნებთან ერთად. 
 

(a) ინვესტიციები შვილობილ კომპანიებში 

შვილობილი კომპანიები არის ფონდის მიერ კონტროლირებადი საწარმოები. ფონდი 
აკონტროლებს საწარმოს, როდესაც იგი ექვემდებარება (აქვს უფლება) ცვალებად 
ამონაგებს ამ საწარმოში მისი ჩართულობიდან და შესწევს უნარი გავლენა იქონიოს 
ამგვარ ამონაგებზე საწარმოზე მისი უფლებამოსილების გამოყენების გზით. 
ინდივიდუალურ ფინანსურ ანგარიშგებაში შვილობილ კომპანიებში ინვესტიციები 
აღირიცხება თვითღირებულებით იმ თარიღიდან, როდესაც ფაქტობრივად იწყება 
კონტროლი, იმ თარიღამდე, როდესაც კონტროლი ფაქტობრივად წყდება. 

შვილობილ კომპანიებში ინვესტიციები აღირიცხება თვითღირებულებით, 
გაუფასურების ზარალების გამოკლებით. 

(b) ინვესტიციები მეკავშირე და ერთობლივ საწარმოებში (კაპიტალის მეთოდით 
აღრიცხული ინვესტიციები) 

ფონდის წილები კაპიტალის მეთოდით აღრიცხულ ინვესტიციებში მოიცავს წილებს 
მეკავშირე და ერთობლივ საწარმოებში. 

მეკავშირე საწარმოები არის ის საწარმოები, რომლებზეც ფონდს აქვს მნიშვნელოვანი 
გავლენა, მაგრამ არა კონტროლი ან ერთობლივი კონტროლი მათ ფინანსურ და 
საოპერაციო პოლიტიკაზე. მნიშვნელოვანი გავლენის არსებობა ივარაუდება, როდესაც 
ფონდი ფლობს სხვა საწარმოს ხმის უფლების 20%-დან 50%-მდე. ერთობლივი საწარმო 
არის შეთანხმება, რომელშიც ფონდს აქვს ერთობლივი კონტროლი, რითაც ფონდს აქვს 
უფლებები შეთანხმების წმინდა აქტივებზე და არა უფლებები მის აქტივებზე და 
ვალდებულებები მის ვალდებულებებზე. 

წილები მეკავშირე და ერთობლივ საწარმოებში აღირიცხება კაპიტალის მეთოდის 
გამოყენებით და თავდაპირველად აღიარდება თვითღირებულებით ან ფონდის 
კუთვნილი წმინდა აქტივების საბალანსო ღირებულებით, რომელიც აღიარებულია 
კაპიტალის მეთოდით აღრიცხული ინვესტიციის ობიექტის ფინანსურ ანგარიშგებაში 
მისი შეძენის თარიღისთვის, თუ ამგვარი შეძენა ხდება საერთო კონტროლის ქვეშ მყოფი 
საწარმოდან. ინვესტიციის თვითღირებულება მოიცავს გარიგების ხარჯებს. 

ინდივიდუალური ფინანსური ანგარიშგება მოიცავს ფონდის წილს კაპიტალის 
მეთოდით აღრიცხული ინვესტიციის ობიექტების მოგებაში ან ზარალში და სხვა სრულ 
შემოსავალში, ფონდის სააღრიცხვო პოლიტიკებთან შესაბამისობაში მოყვანის მიზნით 
კორექტირებების განხორციელების შემდეგ, იმ თარიღიდან, როდესაც იწყება 
მნიშვნელოვანი გავლენა ან ერთობლივი კონტროლი, ამ უკანასკნელის დასრულებამდე. 

როდესაც ფონდის ზარალის წილი აჭარბებს მის წილს კაპიტალის მეთოდით აღრიცხულ 
ინვესტიციაში, აღნიშნული წილის საბალანსო ღირებულება, ნებისმიერი გრძელვადიანი 
ინვესტიციების ჩათვლით, მცირდება ნულამდე და შემდგომი ზარალის აღიარება 
წყდება, გარდა იმ შემთხვევებისა, როდესაც ფონდს აქვს ვალდებულება ან აქვს 
განხორციელებული გადახდები ინვესტიციის ობიექტის სახელით. 
 

(i) ერთობლივი ოპერაციები 
 
ერთობლივი ოპერაცია წარმოადგენს თითოეული საწარმოს მიერ საკუთარი აქტივების 
გამოყენებით განხორციელებულ შეთანხმებას ერთობლივი ოპერაციების 
განსახორციელებლად. ინდივიდუალური ფინანსური ანგარიშგება მოიცავს აქტივებს, 
რომლებსაც აკონტროლებს ფონდი და ვალდებულებებს, რომლებსაც იგი კისრულობს 
ერთობლივი ოპერაციის განხორციელების პროცესში, ასევე ხარჯებს, რომლებსაც გასწევს 
ფონდი და მისი შემოსავლის წილს, რომელსაც იგი ერთობლივი ოპერაციიდან მიიღებს. 
 

(c) შემოსავალი დივიდენდებიდან 
 
დივიდენდებიდან მიღებული შემოსავალი აღიარდება მაშინ, როდესაც დადგინდება 
ფონდის უფლება მიიღოს აღნიშნული ოდენობა. 
 

(d) ხარჯები 
 
ხარჯების აღიარება ხდება დარიცხვის პრინციპის საფუძველზე იმ სააღრიცხვო 

პერიოდში, რომელშიც ხდება შესაბამისი მომსახურების გაწევა. 
 

(e) ფინანსური შემოსავალი და ხარჯები 

ფონდის ფინანსური შემოსავალი და ფინანსური ხარჯები მოიცავს შემდეგს: 

− საპროცენტო შემოსავალი საბანკო ანაბრებზე და სასესხო მოთხოვნებზე; 

− საპროცენტო ხარჯი ფინანსურ ვალდებულებებზე; 

− ფინანსური ინსტრუმენტების სახელშეკრულებო პირობების მოდიფიცირებაზე 
აღიარებული შემოსულობა ან ზარალი; 

− გაუფასურების ზარალი სხვა ფინანსურ აქტივებზე; 

− ვალუტის კურსის ცვლილებით განპირობებული შემოსულობა ან ზარალი ფინანსურ 
აქტივებსა და ფინანსურ ვალდებულებებზე. 

საპროცენტო შემოსავლისა და ხარჯის გამოთვლისას, ეფექტური საპროცენტო განაკვეთი 
გამოიყენება აქტივის მთლიან საბალანსო ღირებულებაზე (როდესაც აქტივი არ არის 
გაუფასურებული საკრედიტო რისკით) ან ვალდებულების ამორტიზებულ 
ღირებულებაზე. თუმცა, ფინანსური აქტივებისთვის, რომლებიც თავდაპირველი 
აღიარების შემდეგ გაუფასურდა საკრედიტო რისკით, საპროცენტო შემოსავალი 
ანგარიშდება ეფექტური საპროცენტო განაკვეთის ფინანსური აქტივის ამორტიზებულ 
ღირებულებაზე გამოყენებით. თუ აქტივი აღარ არის საკრედიტო რისკით 
გაუფასურებული, მაშინ საპროცენტო შემოსავლის გამოთვლა უბრუნდება მთლიან 
საბალანსო ღირებულებაზე დათვლის მეთოდს. 

ნასესხებ სახსრებთან დაკავშირებული დანახარჯები, რომლებიც პირდაპირ არ 
უკავშირდება განსაკუთრებული აქტივის შესყიდვას, მშენებლობას ან წარმოებას, 
აღიარდება მოგებაში ან ზარალში ეფექტური პროცენტის მეთოდის გამოყენებით. 
 

(f) ოპერაციები უცხოურ ვალუტაში 

უცხოური ვალუტით შესრულებული ოპერაციები გადაყვანილია ფონდის შესაბამის 
სამუშაო ვალუტაში ოპერაციების თარიღისთვის არსებული გაცვლითი კურსით. 

უცხოურ ვალუტაში დენომინირებული ფულადი აქტივებისა და ვალდებულებების 
კონვერტირება ხდება საანგარიშგებო თარიღისთვის არსებული გაცვლითი კურსით 
ფონდის სამუშაო ვალუტაში. უცხოური ვალუტის კურსის ცვლილებით განპირობებული 
შემოსულობა ან ზარალი ფულად მუხლებზე წარმოადგენს სხვაობას პერიოდის 
დასაწყისში არსებულ სამუშაო ვალუტაში დენომინირებულ ამორტიზებულ 
ღირებულებას (კორექტირებული ეფექტური პროცენტით და გადახდებით პერიოდის 
განმავლობაში) და უცხოურ ვალუტაში დენომინირებულ ამორტიზებულ ღირებულებას 
შორის, რომელიც კონვერტირებულია საანგარიშგებო პერიოდის ბოლოს არსებული 
გაცვლითი კურსით. 

უცხოურ ვალუტაში დენომინირებული არაფულადი ერთეულები, რომლებიც ფასდება 
პირვანდელი ღირებულებით, კონვერტირდება გარიგების განხორციელების 
თარიღისთვის არსებული გაცვლითი კურსით. 

უცხოური ვალუტის კონვერტაციით გამოწვეული სხვაობა აღიარდება მოგებაში ან 
ზარალში. 

(g) დასაქმებულთა მოკლევადიანი გასამრჯელოები 
 
დასაქმებულთა მოკლევადიანი გასამრჯელოები ფასდება არადისკონტირებულ 
საფუძველზე და ხარჯად აღირიცხება შესაბამისი მომსახურების გაწევისას. 
ვალდებულება აღიარდება იმ ოდენობით, რომლის გადახდაც მოსალოდნელია 
მოკლევადიანი ფულადი ბონუსის ან მოგების განაწილების გეგმების ფარგლებში, თუ 
ფონდს აქვს მიმდინარე სამართლებრივი ან კონსტრუქციული ვალდებულება 
გადაიხადოს ეს თანხა დაქირავებული პირის მიერ წარსულში გაწეული მომსახურების 
შედეგად და როდესაც ამგვარი ვალდებულება საიმედოდ შეიძლება იყოს შეფასებული. 
 

(h) მოგების გადასახადი 

მოგების გადასახადის ხარჯი მოიცავს მიმდინარე გადასახადს. მიმდინარე გადასახადი 
აღიარდება მოგებაში ან ზარალში, გარდა იმ შემთხვევისა, როდესაც იგი უკავშირდება 
საწარმოთა შერწყმას ან პირდაპირ კაპიტალში ან სხვა სრულ შემოსავალში აღიარებულ 
ერთეულებს. 

 
(i) მიმდინარე გადასახადი 

მიმდინარე გადასახადი არის აღნიშნული წლის დასაბეგრი მოგების ან ზარალის 
საფუძველზე წარმოქმნილი მოსალოდნელი საგადასახადო ვალდებულება ან მოთხოვნა, 
საანგარიშგებო თარიღისთვის მოქმედი ან არსებითად მოქმედი საგადასახადო 
განაკვეთების გამოყენებით, ასევე წინა წლების საგადასახადო ვალდებულებებთან 
დაკავშირებული ნებისმიერი კორექტირება. გადასახდელი მიმდინარე გადასახადი ასევე 
მოიცავს დივიდენდებიდან წარმოშობილ ნებისმიერ საგადასახადო ვალდებულებას. 

2016 წლის 13 მაისს საქართველოს პარლამენტმა მიიღო კანონპროექტი მოგების 
გადასახადის რეფორმის შესახებ (რომელიც ასევე ცნობილია, როგორც კორპორაციული 
დაბეგვრის ესტონური მოდელი), რომელიც ძირითადად გადასახადით დაბეგვრის 
მომენტს გადაიტანს დასაბეგრი მოგების მიღების მომენტიდან მისი განაწილების 
მომენტზე. კანონი ძალაში შევიდა 2016 წელს და მოქმედებს 2017 წლის 1 იანვრის შემდეგ 
დაწყებული საგადასახადო პერიოდებისთვის ყველა საწარმოსთვის, გარდა ფინანსური 
ინსტიტუტებისა (როგორიცაა ბანკები, სადაზღვევო კომპანიები, მიკროსაფინანსო 
ორგანიზაციები, ლომბარდები), რომლებისთვისაც კანონი ძალაში შევა უფრო გვიან. 

მოგების გადასახადით დაბეგვრის ახალი სისტემა არ გულისხმობს მოგების 
გადასახადისგან გათავისუფლებას, არამედ გადასახადით დაბეგვრა გადატანილია 
მოგების მიღების მომენტიდან მისი განაწილების მომენტზე, ე.ი. დაბეგვრის ძირითად 
ობიექტს წარმოადგენს განაწილებული მოგება. საქართველოს საგადასახადო კოდექსი 
განსაზღვრავს განაწილებულ მოგებას (DE), როგორც აქციონერზე დივიდენდის სახით 
განაწილებულ მოგებას. თუმცა, ზოგიერთი სხვა ოპერაციაც განიხილება განაწილებულ 
მოგებად, მაგალითად, დაკავშირებულ მხარეებთან და/ან გადასახადისგან 
გათავისუფლებულ პირებთან განხორციელებული არასაბაზრო პირობებით დადებული 
ტრანსსასაზღვრო ოპერაციები ასევე განიხილება განაწილებულ მოგებად მოგების 
გადასახადის მიზნებისთვის. 

დივიდენდების გადახდიდან წარმოშობილი მოგების გადასახადი აღირიცხება ხარჯად 
დივიდენდების გამოცხადების პერიოდში, მიუხედავად გადახდის ფაქტობრივი 
თარიღისა ან იმ პერიოდისა, რომლისთვისაც ხდება დივიდენდების გადახდა. 
დივიდენდის განაწილებაზე გადასახდელი გადასახადის ოდენობა გამოითვლება, 

როგორც წმინდა განაწილებული თანხის 15/85. 

გამოცხადებულ და გადახდილ დივიდენდებზე გადასახდელი გადასახადის ჩათვლა 
შესაძლებელია 2008-2016 წლებში განუაწილებელ მოგებაზე გადახდილი მოგების 
გადასახადის ოდენობით, თუ აღნიშნული მოგება განაწილდება 2017 წელს ან შემდგომ 
წლებში. 

საქართველოს საგადასახადო კოდექსი ითვალისწინებს მოგების გადასახადით 
დაბეგვრას ზოგიერთ ისეთ ოპერაციაზე, რომლებიც არ უკავშირდება საწარმოს 
ეკონომიკურ საქმიანობას, ასევე უსასყიდლო მიწოდებებსა და დაშვებულ ზღვარს 
ზემოთ გაწეულ წარმომადგენლობით ხარჯებზე. ფონდი ამგვარი ოპერაციების 
დაბეგვრას განიხილავს ბასს 12 „მოგების გადასახადები“-ს მოქმედების სფეროს გარეთ 
და ასეთ ერთეულებზე გადასახადს აღრიცხავს, როგორც მოგების გადასახადისგან 
განსხვავებულ გადასახადს. 

 
(i) ძირითადი საშუალებები 

 
(i) აღიარება და შეფასება 

ძირითადი საშუალებების ერთეულები თავდაპირველად აღიარდება 
თვითღირებულებით. საწარმოს გეგმაზომიერი დაშლის საფუძვლის გამოყენებამდე, 
ძირითადი საშუალებები შემდგომში ფასდებოდა თვითღირებულებით, დაგროვილი 
ცვეთისა და გაუფასურების ზარალების გამოკლებით. როგორც მე-2 და 21-ე შენიშვნებშია 
აღწერილი, საწარმოს გეგმაზომიერი დაშლის საფუძველზე გადასვლის შედეგად, 
ძირითადი საშუალებები ხელახლა შეფასდა სამართლიან ღირებულებამდე 2025 წლის 31 
დეკემბრის მდგომარეობით. სამართლიანი ღირებულება განისაზღვრა ფასს 13 
„სამართლიანი ღირებულების შეფასება“-ს შესაბამისად, შესაბამის შემთხვევებში 
დამოუკიდებელი პროფესიონალი შემფასებლების მიერ ჩატარებულ შეფასებებზე 
დაყრდნობით. 

სხვაობა ძირითადი საშუალებების საბალანსო ღირებულებას (უშუალოდ ხელახალ 
შეფასებამდე) და მის სამართლიან ღირებულებას შორის 2025 წლის 31 დეკემბრისთვის 
აღიარდება მოგებაში ან ზარალში, როგორც არაფინანსური აქტივების სამართლიან 
ღირებულებამდე ხელახალი შეფასებით მიღებული მოგების/(ზარალის) ნაწილი. 
ხელახალი შეფასება გამომდინარეობს მე-2 შენიშვნაში აღწერილი მომზადების 
საფუძვლის ცვლილებიდან და არ წარმოადგენს ბასს 16-ით გათვალისწინებული 
გადაფასების მოდელის გამოყენების არჩევანს. 

დამატებითი ინფორმაცია სამართლიანი ღირებულების შეფასების შესახებ 
წარმოდგენილია მე-9 და 21-ე შენიშვნებში. 
 

(ii) შემდგომი დანახარჯები 
 
ძირითადი საშუალებების ერთეულის კომპონენტის შეცვლის ღირებულება აისახება 
ერთეულის საბალანსო ღირებულებაზე, თუ სავარაუდოა, რომ კომპონენტში 
განივთებული მომავალი ეკონომიკური სარგებელი შემოვა ფონდში და შესაძლებელია 
მისი ღირებულების საიმედოდ შეფასება. შეცვლილი კომპონენტის საბალანსო 
ღირებულების აღიარება წყდება. ძირითადი საშუალებების ყოველდღიური მოვლა-
შენახვის ხარჯები გაწევისთანავე აისახება მოგებაში ან ზარალში. 

(iii) ცვეთა 
 

ძირითადი საშუალებების ერთეულებს ცვეთა ერიცხებათ იმ თარიღიდან, როდესაც 
ისინი დამონტაჟებულია და მზად არის გამოსაყენებლად, ხოლო შიდა წარმოების 
აქტივების შემთხვევაში — იმ თარიღიდან, როდესაც აქტივი დასრულებულია და მზად 
არის გამოსაყენებლად. ცვეთა ანგარიშდება აქტივის თვითღირებულებიდან, რომელსაც 
გამოკლებული აქვს მისი ნარჩენი ღირებულება. 

ცვეთა აღიარდება მოგებაში ან ზარალში წრფივი მეთოდის გამოყენებით, ძირითადი 
საშუალებების ერთეულის თითოეული ნაწილის სავარაუდო სასარგებლო 
მომსახურების ვადის განმავლობაში, ვინაიდან ეს საუკეთესოდ წარმოაჩენს აქტივში 
განივთებული მომავალი ეკონომიკური სარგებლის მოხმარებას. იჯარით აღებულ 
აქტივებს ცვეთა ერიცხებათ იჯარის ვადისა და მათი სასარგებლო მომსახურების 
ვადებიდან უმცირესის განმავლობაში, გარდა იმ შემთხვევისა, როდესაც დამაჯერებლად 
ივარაუდება, რომ ფონდი იჯარის ვადის ბოლოს მიიღებს საკუთრების უფლებას. მიწას 
ცვეთა არ ერიცხება. 

ძირითადი საშუალებების მნიშვნელოვანი ერთეულების სავარაუდო სასარგებლო 
მომსახურების ვადები მიმდინარე და შესადარისი პერიოდებისთვის შემდეგია: 

• შენობა-ნაგებობები                         15 - 50 წელი. 
• სხვა                                                                    2 - 10 წელი. 

ცვეთის მეთოდები, სასარგებლო მომსახურების ვადები და ნარჩენი ღირებულებები 
ყოველი ფინანსური წლის ბოლოს გადაიხედება და, შესაბამის შემთხვევაში, 
კორექტირდება. 

 

(j) საინვესტიციო ქონება 

საინვესტიციო ქონება არის ქონება, რომელიც ფლობილია საიჯარო შემოსავლის 
მისაღებად, კაპიტალის ღირებულების ზრდის მიზნით, ან ორივესთვის, ასევე ქონება, 
რომელიც ფლობილია ამჟამად განუსაზღვრელი სამომავლო გამოყენებისთვის და არა 
ჩვეულებრივი საქმიანობის მიმდინარეობისას გასაყიდად, პროდუქციის წარმოებაში ან 
მომსახურების მიწოდებაში გამოსაყენებლად ან ადმინისტრაციული მიზნებისთვის. 

საწარმოს გეგმაზომიერი დაშლის საფუძვლის გამოყენებამდე, საინვესტიციო ქონება 
ფასდებოდა თვითღირებულების მოდელით — თვითღირებულებით, დაგროვილი 
ცვეთისა და გაუფასურების ზარალების გამოკლებით, ხოლო მიწა აღირიცხებოდა 
თვითღირებულებით, გაუფასურების ზარალების გამოკლებით. 

როგორც მე-2 და 21-ე შენიშვნებშია აღწერილი, საწარმოს გეგმაზომიერი დაშლის 
საფუძველზე გადასვლის შედეგად, საინვესტიციო ქონება ხელახლა შეფასდა 
სამართლიან ღირებულებამდე 2025 წლის 31 დეკემბრის მდგომარეობით. სამართლიანი 
ღირებულება განისაზღვრა ფასს 13-ის შესაბამისად, შეფასების თარიღისთვის ბაზრის 
მონაწილეებს შორის დადებულ სტანდარტულ ოპერაციაზე დაყრდნობით. 

სხვაობა საბალანსო ღირებულებას (უშუალოდ ხელახალ შეფასებამდე) და 2025 წლის 31 
დეკემბრისთვის სამართლიან ღირებულებას შორის — არაფინანსური აქტივების 
სამართლიან ღირებულებამდე ხელახალი შეფასებით მიღებული მოგება/(ზარალი) — 
აღიარდება მოგების ან ზარალის და სხვა სრული შემოსავლის ანგარიშგებაში. 

დამატებითი ინფორმაცია სამართლიანი ღირებულების განსაზღვრისას გამოყენებული 
შეფასების მეთოდებისა და მნიშვნელოვანი ამოსავალი მონაცემების შესახებ 
წარმოდგენილია მე-10 და 21-ე შენიშვნებში. 
 

(i) ცვეთა 

ცვეთა ანგარიშდება აქტივის თვითღირებულებიდან, რომელსაც გამოკლებული აქვს 
მისი ნარჩენი ღირებულება. ფასდება ინდივიდუალური აქტივების მნიშვნელოვანი 
კომპონენტები და თუ კომპონენტს აქტივის დანარჩენი ნაწილისგან განსხვავებული 
სასარგებლო მომსახურების ვადა აქვს, მისი ცვეთა განცალკევებით ხორციელდება. 

ცვეთა აღიარდება მოგებაში ან ზარალში წრფივი მეთოდის გამოყენებით, საინვესტიციო 
ქონების თითოეული ნაწილის სავარაუდო სასარგებლო მომსახურების ვადის 
განმავლობაში, ვინაიდან ეს საუკეთესოდ წარმოაჩენს აქტივში განივთებული მომავალი 
ეკონომიკური სარგებლის მოხმარებას. მიწას ცვეთა არ ერიცხება. 

ცვეთის მეთოდები, სასარგებლო მომსახურების ვადები და ნარჩენი ღირებულებები 
ყოველი ფინანსური წლის ბოლოს გადაიხედება და, შესაბამის შემთხვევაში, 
კორექტირდება. 
 

(k) ფინანსური ინსტრუმენტები 
 

(i) აღიარება და თავდაპირველი შეფასება 

სასესხო მოთხოვნები თავდაპირველად აღიარდება მათი წარმოშობის თარიღისთვის. 
ყველა სხვა ფინანსური აქტივისა და ფინანსური ვალდებულების აღიარება 
თავდაპირველად ხორციელდება მაშინ, როდესაც ფონდი ხდება ფინანსური 
ინსტრუმენტის ხელშემკვრელი მხარე. 

ფინანსური აქტივი (თუ იგი არ არის სავაჭრო მოთხოვნა მნიშვნელოვანი საფინანსო 
კომპონენტის გარეშე) ან ფინანსური ვალდებულება თავდაპირველად ფასდება 
სამართლიანი ღირებულებით, დამატებული — იმ ერთეულებისთვის, რომლებიც არ 
ფასდება სამართლიანი ღირებულებით მოგებაში ან ზარალში ასახვით — მის შეძენასთან 
ან გამოშვებასთან პირდაპირ დაკავშირებული გარიგების ხარჯები. სავაჭრო მოთხოვნა 
მნიშვნელოვანი საფინანსო კომპონენტის გარეშე თავდაპირველად ფასდება გარიგების 
ფასით. 
 

(ii) კლასიფიკაცია და შემდგომი შეფასება 
 
ფინანსური აქტივები 
 

თავდაპირველი აღიარებისას, ფინანსური აქტივი კლასიფიცირდება, როგორც 
შემდგომში შესაფასებელი: ამორტიზებული ღირებულებით; სამართლიანი 
ღირებულებით სხვა სრულ შემოსავალში ასახვით — ინვესტიცია სავალო 
ინსტრუმენტებში; სამართლიანი ღირებულებით სხვა სრულ შემოსავალში ასახვით — 
ინვესტიცია წილობრივ ინსტრუმენტებში; ან სამართლიანი ღირებულებით მოგებაში ან 
ზარალში ასახვით. 

ფინანსური აქტივები თავდაპირველი აღიარების შემდეგ არ რეკლასიფიცირდება, გარდა 
იმ შემთხვევისა, როდესაც ფონდი შეიცვლის ფინანსური აქტივების მართვის ბიზნეს-
მოდელს, რა შემთხვევაშიც ყველა შესაბამისი ფინანსური აქტივი რეკლასიფიცირდება 

ბიზნეს-მოდელის ცვლილების შემდგომი პირველი საანგარიშგებო პერიოდის 
პირველივე დღეს. 

ფინანსური აქტივი ფასდება ამორტიზებული ღირებულებით, თუ იგი აკმაყოფილებს 
ორივე ქვემოთ ჩამოთვლილ პირობას და არ არის კლასიფიცირებული, როგორც 
სამართლიანი ღირებულებით მოგებაში ან ზარალში ასახვით შეფასებული: 

– იგი ფლობილია ისეთი ბიზნეს-მოდელის ფარგლებში, რომლის მიზანია აქტივების 
ფლობა სახელშეკრულებო ფულადი ნაკადების მისაღებად; და 

– მისი სახელშეკრულებო პირობები კონკრეტულ თარიღებში წარმოშობს ფულად 
ნაკადებს, რომლებიც წარმოადგენს მხოლოდ ძირითადი თანხისა და დაუფარავ 
ძირითად თანხაზე დარიცხული პროცენტის გადახდას. 

ინვესტიცია სავალო ინსტრუმენტში ფასდება სამართლიანი ღირებულებით სხვა სრულ 
შემოსავალში ასახვით, თუ იგი აკმაყოფილებს ორივე ქვემოთ ჩამოთვლილ პირობას და 
არ არის კლასიფიცირებული, როგორც სამართლიანი ღირებულებით მოგებაში ან 
ზარალში ასახვით შეფასებული: 

– იგი ფლობილია ისეთი ბიზნეს-მოდელის ფარგლებში, რომლის მიზანი მიიღწევა 
როგორც სახელშეკრულებო ფულადი ნაკადების მიღებით, ისე ფინანსური აქტივების 
გაყიდვით; და 

– მისი სახელშეკრულებო პირობები კონკრეტულ თარიღებში წარმოშობს ფულად 
ნაკადებს, რომლებიც წარმოადგენს მხოლოდ ძირითადი თანხისა და დაუფარავ 
ძირითად თანხაზე დარიცხული პროცენტის გადახდას. 

ყველა ფინანსური აქტივი, რომელიც არ არის კლასიფიცირებული, როგორც 
ამორტიზებული ღირებულებით ან სამართლიანი ღირებულებით სხვა სრულ 
შემოსავალში ასახვით შეფასებული (როგორც ეს ზემოთ არის აღწერილი), ფასდება 
სამართლიანი ღირებულებით მოგებაში ან ზარალში ასახვით. 

ფულადი სახსრები და მათი ეკვივალენტები მოიცავს ფულად ნაშთებს, მოთხოვნამდე 
დეპოზიტებს და მაღალლიკვიდურ ინვესტიციებს, რომელთა დაფარვის ვადა შეძენის 
თარიღიდან სამი თვე ან ნაკლებია და რომლებიც ექვემდებარება მათი სამართლიანი 
ღირებულების ცვლილების უმნიშვნელო რისკს. მოთხოვნამდე დეპოზიტები 
წარმოადგენს ვადიან დეპოზიტებს ბანკებში, რომელთა ვადიანობა შეძენის თარიღიდან 
სამ თვეს აღემატება, მაგრამ რომლებზეც ფონდს აქვს ცალმხრივი უფლება გაიტანოს 
დეპოზიტები შეტყობინების გაგზავნიდან რამდენიმე დღეში მნიშვნელოვანი ჯარიმის ან 
პროცენტის დაკარგვის გარეშე. 

ეს ფინანსური აქტივები შემდგომში ფასდება ამორტიზებული ღირებულებით 
ეფექტური პროცენტის მეთოდის გამოყენებით. ამორტიზებული ღირებულება 
მცირდება გაუფასურების ზარალით. საპროცენტო შემოსავალი, ვალუტის კურსის 
ცვლილებით განპირობებული შემოსულობა და ზარალი და გაუფასურება აღიარდება 
მოგებაში ან ზარალში. აღიარების შეწყვეტიდან მიღებული ნებისმიერი შემოსულობა ან 
ზარალი აღიარდება მოგებაში ან ზარალში. 

ფინანსური ვალდებულებები - კლასიფიკაცია, შემდგომი შეფასება, შემოსულობა და 
ზარალი 
ფინანსური ვალდებულებები კლასიფიცირდება, როგორც ამორტიზებული 
ღირებულებით ან სამართლიანი ღირებულებით მოგებაში ან ზარალში ასახვით 
შეფასებული. ფინანსური ვალდებულება კლასიფიცირდება, როგორც სამართლიანი 

ღირებულებით მოგებაში ან ზარალში ასახვით შეფასებული, თუ იგი 
კლასიფიცირებულია, როგორც სავაჭროდ ფლობილი, წარმოადგენს წარმოებულ 
ფინანსურ ინსტრუმენტს, ან თავდაპირველი აღიარებისას ასეთად იქნა განსაზღვრული. 
სამართლიანი ღირებულებით მოგებაში ან ზარალში ასახვით შეფასებული ფინანსური 
ვალდებულებები ფასდება სამართლიანი ღირებულებით და წმინდა შემოსულობა და 
ზარალი, მათ შორის ნებისმიერი საპროცენტო ხარჯი, აღიარდება მოგებაში ან ზარალში. 
სხვა ფინანსური ვალდებულებები შემდგომში ფასდება ამორტიზებული ღირებულებით 
ეფექტური პროცენტის მეთოდის გამოყენებით. საპროცენტო ხარჯი და ვალუტის კურსის 
ცვლილებით განპირობებული შემოსულობა და ზარალი აღიარდება მოგებაში ან 
ზარალში. აღიარების შეწყვეტიდან მიღებული ნებისმიერი შემოსულობა ან ზარალიც 
აღიარდება მოგებაში ან ზარალში. 
 

(iii) ფინანსური აქტივებისა და ფინანსური ვალდებულებების მოდიფიცირება 
 

ფინანსური აქტივები 
 

თუ ფინანსური აქტივის პირობები მოდიფიცირდება, ფონდი აფასებს, არსებითად 
განსხვავებულია თუ არა მოდიფიცირებული აქტივის ფულადი ნაკადები. თუ ფულადი 
ნაკადები არსებითად განსხვავებულია (რასაც ეწოდება „არსებითი მოდიფიცირება“), 
მაშინ ითვლება, რომ თავდაპირველი ფინანსური აქტივიდან ფულადი ნაკადების 
მიღების სახელშეკრულებო უფლებები ამოიწურა. ამ შემთხვევაში, თავდაპირველი 
ფინანსური აქტივის აღიარება წყდება და ახალი ფინანსური აქტივი აღიარდება 
სამართლიანი ღირებულებით. 

ფონდი ახორციელებს რაოდენობრივ და ხარისხობრივ შეფასებას იმის თაობაზე, არის 
თუ არა მოდიფიცირება არსებითი, ე.ი. არსებითად განსხვავებულია თუ არა 
თავდაპირველი ფინანსური აქტივისა და მოდიფიცირებული ან ჩანაცვლებული 
ფინანსური აქტივის ფულადი ნაკადები. ფონდი აფასებს, არის თუ არა მოდიფიცირება 
არსებითი, რაოდენობრივ და ხარისხობრივ ფაქტორებზე დაყრდნობით შემდეგი 
თანმიმდევრობით: ხარისხობრივი ფაქტორები, რაოდენობრივი ფაქტორები, 
ხარისხობრივი და რაოდენობრივი ფაქტორების ერთობლივი ეფექტი. თუ ფულადი 
ნაკადები არსებითად განსხვავებულია, მაშინ ითვლება, რომ თავდაპირველი ფინანსური 
აქტივიდან ფულადი ნაკადების მიღების სახელშეკრულებო უფლებები ამოიწურა. ამ 
შეფასების განხორციელებისას ფონდი ანალოგიით იყენებს ფინანსური 
ვალდებულებების აღიარების შეწყვეტის მითითებებს. 

ფონდი ასკვნის, რომ მოდიფიცირება არსებითია შემდეგი ხარისხობრივი ფაქტორების 
შედეგად: 

− ფინანსური აქტივის ვალუტის ცვლილება; 
− უზრუნველყოფის ან სხვა საკრედიტო გარანტიის ცვლილება. 

თუ ამორტიზებული ღირებულებით აღრიცხული მოდიფიცირებული აქტივის ფულადი 
ნაკადები არსებითად არ განსხვავდება, მაშინ მოდიფიცირება არ იწვევს ფინანსური 
აქტივის აღიარების შეწყვეტას. ამ შემთხვევაში, ფონდი ხელახლა ითვლის ფინანსური 
აქტივის მთლიან საბალანსო ღირებულებას და მთლიანი საბალანსო ღირებულების 
კორექტირებით წარმოშობილ თანხას აღიარებს, როგორც მოდიფიცირებით 
განპირობებულ შემოსულობას ან ზარალს მოგებაში ან ზარალში. ფინანსური აქტივის 
მთლიანი საბალანსო ღირებულება ხელახლა ითვლება, როგორც ხელახლა 
შეთანხმებული ან მოდიფიცირებული სახელშეკრულებო ფულადი ნაკადების 
მიმდინარე ღირებულება, დისკონტირებული ფინანსური აქტივის თავდაპირველი 

ეფექტური საპროცენტო განაკვეთით. ნებისმიერი გაწეული ხარჯი ან საკომისიო 
აკორექტირებს მოდიფიცირებული ფინანსური აქტივის საბალანსო ღირებულებას და 
ამორტიზდება მოდიფიცირებული ფინანსური აქტივის დარჩენილი ვადის 
განმავლობაში. 

 
ფინანსური ვალდებულებები 
  

ფონდი წყვეტს ფინანსური ვალდებულების აღიარებას, როდესაც მისი პირობები 
მოდიფიცირდება და მოდიფიცირებული ვალდებულების ფულადი ნაკადები 
არსებითად განსხვავებულია. ამ შემთხვევაში, მოდიფიცირებულ პირობებზე 
დაფუძნებული ახალი ფინანსური ვალდებულება აღიარდება სამართლიანი 
ღირებულებით. სხვაობა შეწყვეტილი ფინანსური ვალდებულების საბალანსო 
ღირებულებასა და მოდიფიცირებული პირობებით ახალ ფინანსურ ვალდებულებას 
შორის აღიარდება მოგებაში ან ზარალში. 

თუ მოდიფიცირება (ან გაცვლა) არ იწვევს ფინანსური ვალდებულების აღიარების 
შეწყვეტას, ფონდი იყენებს სააღრიცხვო პოლიტიკას, რომელიც შესაბამისობაშია 
ფინანსური აქტივის მთლიანი საბალანსო ღირებულების კორექტირების მოთხოვნებთან 
იმ შემთხვევაში, როდესაც მოდიფიცირება არ იწვევს ფინანსური აქტივის აღიარების 
შეწყვეტას, ე.ი. ფონდი ამგვარი მოდიფიცირებით (ან გაცვლით) წარმოშობილ 
ფინანსური ვალდებულების ამორტიზებული ღირებულების ნებისმიერ კორექტირებას 
აღიარებს მოგებაში ან ზარალში მოდიფიცირების (ან გაცვლის) თარიღისთვის. 

არსებულ ფინანსურ ვალდებულებებზე ფულადი ნაკადების ცვლილებები არ 
განიხილება მოდიფიცირებად, თუ ისინი გამომდინარეობს არსებული 
სახელშეკრულებო პირობებიდან. ფონდი საპროცენტო განაკვეთის მიმდინარე საბაზრო 
განაკვეთამდე მოდიფიცირებას განიხილავს ცვლადგანაკვეთიანი ფინანსური 
ინსტრუმენტების მითითებების გამოყენებით. ეს ნიშნავს, რომ ეფექტური საპროცენტო 
განაკვეთი კორექტირდება პერსპექტიულად. 

ფონდი ახორციელებს რაოდენობრივ და ხარისხობრივ შეფასებას იმის თაობაზე, არის 
თუ არა მოდიფიცირება არსებითი, ხარისხობრივი ფაქტორების, რაოდენობრივი 
ფაქტორებისა და ხარისხობრივი და რაოდენობრივი ფაქტორების ერთობლივი ეფექტის 
გათვალისწინებით. ფონდი ასკვნის, რომ მოდიფიცირება არსებითია შემდეგი 
ხარისხობრივი ფაქტორების შედეგად: 

− ფინანსური ვალდებულების ვალუტის ცვლილება; 
− უზრუნველყოფის ან სხვა საკრედიტო გარანტიის ცვლილება; 
− კონვერტაციის ოფციონის დამატება; 
− ფინანსური ვალდებულების სუბორდინაციის ცვლილება. 

რაოდენობრივი შეფასებისთვის, პირობები არსებითად განსხვავებულია, თუ ახალი 
პირობებით გათვალისწინებული ფულადი ნაკადების დისკონტირებული მიმდინარე 
ღირებულება, ნებისმიერი გადახდილი საკომისიოს ჩათვლით მიღებული საკომისიოს 
გამოკლებით და დისკონტირებული თავდაპირველი ეფექტური საპროცენტო 
განაკვეთით, სულ მცირე 10 პროცენტით განსხვავდება თავდაპირველი ფინანსური 
ვალდებულების დარჩენილი ფულადი ნაკადების დისკონტირებული მიმდინარე 
ღირებულებისგან. თუ სავალო ინსტრუმენტების გაცვლა ან პირობების მოდიფიცირება 
აღირიცხება, როგორც ვალდებულების შეწყვეტა, ნებისმიერი გაწეული ხარჯი ან 
საკომისიო აღიარდება შეწყვეტიდან მიღებული შემოსულობის ან ზარალის ნაწილად. 

თუ გაცვლა ან მოდიფიცირება არ აღირიცხება, როგორც ვალდებულების შეწყვეტა, 
ნებისმიერი გაწეული ხარჯი ან საკომისიო აკორექტირებს ვალდებულების საბალანსო 
ღირებულებას და ამორტიზდება მოდიფიცირებული ვალდებულების დარჩენილი 
ვადის განმავლობაში. 
 

(iv) აღიარების შეწყვეტა 
 
ფინანსური აქტივები 

ფონდი წყვეტს ფინანსური აქტივის აღიარებას, როდესაც ამოიწურება ფინანსური 
აქტივიდან ფულადი ნაკადების მიღების სახელშეკრულებო უფლებები, ან როდესაც იგი 
გადასცემს სახელშეკრულებო ფულადი ნაკადების მიღების უფლებებს ისეთი 
გარიგებით, რომლითაც გადაეცემა ფინანსური აქტივის საკუთრებასთან 
დაკავშირებული არსებითად ყველა რისკი და სარგებელი, ან რომლითაც ფონდი არც 
გადასცემს და არც ინარჩუნებს არსებითად ყველა რისკსა და სარგებელს და არ 
ინარჩუნებს კონტროლს ფინანსურ აქტივზე. 

ფონდი დებს გარიგებებს, რომლითაც იგი გადასცემს ინდივიდუალურ ფინანსური 
მდგომარეობის ანგარიშგებაში აღიარებულ აქტივებს, მაგრამ ინარჩუნებს გადაცემულ 
აქტივებთან დაკავშირებულ ყველა ან არსებითად ყველა რისკსა და სარგებელს. ამ 
შემთხვევებში, გადაცემული აქტივების აღიარება არ წყდება. 

ფინანსური ვალდებულებები 
 

ფონდი წყვეტს ფინანსური ვალდებულების აღიარებას, როდესაც მისი 
სახელშეკრულებო ვალდებულებები შესრულდება, გაუქმდება ან ამოიწურება. ფონდი 
ასევე წყვეტს ფინანსური ვალდებულების აღიარებას, როდესაც მისი პირობები 
მოდიფიცირდება და მოდიფიცირებული ვალდებულების ფულადი ნაკადები 
არსებითად განსხვავებულია, რა შემთხვევაშიც მოდიფიცირებულ პირობებზე 
დაფუძნებული ახალი ფინანსური ვალდებულება აღიარდება სამართლიანი 
ღირებულებით. 

ფინანსური ვალდებულების აღიარების შეწყვეტისას, სხვაობა შეწყვეტილ საბალანსო 
ღირებულებასა და გადახდილ ანაზღაურებას შორის (ნებისმიერი გადაცემული 
არაფულადი აქტივის ან ნაკისრი ვალდებულების ჩათვლით) აღიარდება მოგებაში ან 
ზარალში. 

(v) ურთიერთგაქვითვა 
 

ფინანსური აქტივები და ფინანსური ვალდებულებები ქვითდება და წმინდა თანხა 
წარმოდგენილია ინდივიდუალურ ფინანსური მდგომარეობის ანგარიშგებაში მაშინ და 
მხოლოდ მაშინ, როდესაც ფონდს აქვს სამართლებრივად აღსრულებადი უფლება 
გაქვითოს ეს თანხები და იგი აპირებს ან დაფაროს ისინი წმინდა საფუძველზე, ან 
ერთდროულად მოახდინოს აქტივის რეალიზაცია და ვალდებულების დაფარვა. 
 

(l) კაპიტალი 

ჩვეულებრივი აქციები კლასიფიცირდება, როგორც კაპიტალი. ჩვეულებრივი აქციებისა 
და აქციებზე ოფციონების გამოშვებასთან პირდაპირ დაკავშირებული დამატებითი 
ხარჯები აღიარდება, როგორც კაპიტალის შემცირება, ნებისმიერი საგადასახადო 
ეფექტის გამოკლებით. 

მესაკუთრის არაფულადი შენატანები, გარდა მეკავშირე საწარმოებსა და ბიზნესის 
შემადგენელ შვილობილ კომპანიებში წილების შენატანებისა, აღიარდება შეტანილი 
აქტივების სამართლიანი ღირებულებით, გადავადებული გადასახადის გამოკლებით, 
შენატანის თარიღისთვის. 

არაფულადი განაწილებები აღიარდება განაწილებული აქტივების საბალანსო 
ღირებულებით, თუ ეს განაწილებები ფასს განმარტებები 17 „არაფულადი აქტივების 
განაწილება მესაკუთრეებზე“-ს მოქმედების სფეროს გარეთაა. 
 

(m) გაუფასურება 
 

(i) არაწარმოებული ფინანსური აქტივები 
 

ფონდი აღიარებს ზარალის რეზერვებს მოსალოდნელ საკრედიტო ზარალზე 
ამორტიზებული ღირებულებით შეფასებულ ფინანსურ აქტივებზე. 

ფონდი ზარალის რეზერვებს აფასებს არსებობის მანძილზე მოსალოდნელი საკრედიტო 
ზარალის ტოლი ოდენობით, გარდა შემდეგისა, რომლებიც ფასდება 12-თვიანი 
მოსალოდნელი საკრედიტო ზარალით: 

– სავალო ფასიანი ქაღალდები, რომლებსაც საანგარიშგებო თარიღისთვის აქვთ დაბალი 
საკრედიტო რისკი; და 

– სხვა სავალო ფასიანი ქაღალდები და საბანკო ნაშთები, რომელთა საკრედიტო რისკი 
(ე.ი. ფინანსური ინსტრუმენტის მოსალოდნელი არსებობის ვადის განმავლობაში 
დეფოლტის დადგომის რისკი) თავდაპირველი აღიარების შემდეგ მნიშვნელოვნად არ 
გაზრდილა. 

სავაჭრო მოთხოვნებზე ზარალის რეზერვები ყოველთვის ფასდება არსებობის მანძილზე 
მოსალოდნელი საკრედიტო ზარალის ტოლი ოდენობით. 

იმის განსაზღვრისას, მნიშვნელოვნად გაიზარდა თუ არა ფინანსური აქტივის 
საკრედიტო რისკი თავდაპირველი აღიარების შემდეგ და მოსალოდნელი საკრედიტო 
ზარალის შეფასებისას, ფონდი ითვალისწინებს გონივრულ და დამხმარე ინფორმაციას, 
რომელიც შესაბამისი და ხელმისაწვდომია არასაჭირო ხარჯებისა და ძალისხმევის 
გაწევის გარეშე. ეს მოიცავს როგორც ხარისხობრივ, ისე რაოდენობრივ ინფორმაციასა და 
ანალიზს, ფონდის წარსულ გამოცდილებაზე დაყრდნობით, ინფორმირებული 
საკრედიტო შეფასებისა და სამომავლოზე ორიენტირებული ინფორმაციის ჩათვლით. 

ფონდი ვარაუდობს, რომ ფინანსური აქტივის საკრედიტო რისკი მნიშვნელოვნად 
გაიზარდა, თუ მას 30 დღეზე მეტი ვადაგადაცილება აქვს. 

ფონდი მიიჩნევს, რომ ფინანსური აქტივი არის დეფოლტში, როდესაც: 

– არ არის სავარაუდო, რომ მსესხებელი სრულად დაფარავს მის საკრედიტო 
ვალდებულებებს ფონდის მიმართ, ფონდის მიერ უზრუნველყოფის რეალიზაციის 
გარეშე (ასეთის არსებობის შემთხვევაში); ან 

– ფინანსური აქტივი 90 დღეზე მეტია ვადაგადაცილებული. 

არსებობის მანძილზე მოსალოდნელი საკრედიტო ზარალი არის მოსალოდნელი 
საკრედიტო ზარალი, რომელიც წარმოიშობა ნებისმიერი შესაძლო დეფოლტის 
შემთხვევებისგან ფინანსური ინსტრუმენტის მოსალოდნელი არსებობის ვადის 
განმავლობაში. 

12-თვიანი მოსალოდნელი საკრედიტო ზარალი არის მოსალოდნელი საკრედიტო 
ზარალის ის ნაწილი, რომელიც წარმოიშობა საანგარიშგებო თარიღიდან 12 თვის 
განმავლობაში მომხდარი დეფოლტის შემთხვევებისგან (ან უფრო მოკლე ვადაში, თუ 
ფინანსური ინსტრუმენტის მოსალოდნელი არსებობის ვადა 12 თვეზე ნაკლებია). 

მოსალოდნელი საკრედიტო ზარალის დადგენისას გამოყენებული მაქსიმალური 
პერიოდი შეესაბამება მაქსიმალურ სახელშეკრულებო პერიოდს, რომლის 
განმავლობაშიც ფონდი ექვემდებარება საკრედიტო რისკს. 

მოსალოდნელი საკრედიტო ზარალის შეფასება 

მოსალოდნელი საკრედიტო ზარალი არის საკრედიტო ზარალების ალბათობით 
შეწონილი შეფასება. საკრედიტო ზარალები ანგარიშდება, როგორც ყველა ფულადი 
დანაკლისის (სხვაობა ხელშეკრულების მიხედვით ფონდის მიერ მისაღებ ფულად 
ნაკადებსა და იმ ფულად ნაკადებს შორის, რომლის მიღებასაც მოელის ფონდი) 
მიმდინარე ღირებულება. 

მოსალოდნელი საკრედიტო ზარალი დისკონტირდება ფინანსური აქტივის ეფექტური 
საპროცენტო განაკვეთით. 

 

საკრედიტო რისკით გაუფასურებული ფინანსური აქტივები 

ყოველი საანგარიშგებო თარიღისთვის, ფონდი აფასებს, არის თუ არა ამორტიზებული 
ღირებულებით აღრიცხული ფინანსური აქტივები გაუფასურებული საკრედიტო 
რისკით. ფინანსური აქტივი „გაუფასურებულია საკრედიტო რისკით“, როდესაც 
ფინანსური აქტივის სამომავლო ფულად ნაკადებზე საზიანო გავლენის მქონე ერთ ან 
მეტ მოვლენას ჰქონდა ადგილი. 

მტკიცებულება იმისა, რომ ფინანსური აქტივი გაუფასურებულია საკრედიტო რისკით, 
მოიცავს შემდეგ დაკვირვებად მონაცემებს: 

– ემიტენტის ან მსესხებლის არსებითი ფინანსური სირთულეები; 

– ხელშეკრულების დარღვევა, მაგალითად დეფოლტი ან 90 დღეზე მეტი 
ვადაგადაცილება; 

– ფონდის მიერ სესხის ან წინსწრების რესტრუქტურიზაცია იმ პირობებით, რომლებსაც 
ფონდი სხვა შემთხვევაში არ განიხილავდა; 

– მოსალოდნელია მსესხებლის გაკოტრება ან სხვა ფინანსური რეორგანიზაცია; ან 

– ფინანსური სირთულეების გამო ფასიანი ქაღალდის აქტიური ბაზრის გაქრობა. 

 

მოსალოდნელი საკრედიტო ზარალის რეზერვის წარდგენა ინდივიდუალურ 
ფინანსური მდგომარეობის ანგარიშგებაში 

ზარალის რეზერვები ამორტიზებული ღირებულებით შეფასებულ ფინანსურ აქტივებზე 
აკლდება აქტივების მთლიან საბალანსო ღირებულებას. 

 

ჩამოწერა 

ფინანსური აქტივის მთლიანი საბალანსო ღირებულება ჩამოიწერება, როდესაც ფონდს 

აღარ აქვს მისი მთლიანობაში ან ნაწილობრივ ამოღების გონივრული მოლოდინი. 
ფონდი ინდივიდუალურად აფასებს ჩამოსაწერ ოდენობასა და ვადებს იმის მიხედვით, 
არის თუ არა გონივრული მოლოდინი იმისა, რომ მოხერხდება თანხის ამოღება. ფონდი 
აღარ ელის მნიშვნელოვანი ოდენობის ამოღებას ჩამოწერილი თანხიდან. თუმცა, 
ჩამოწერილი ფინანსური აქტივები შეიძლება კიდევ დაექვემდებაროს აღსრულების 
მცდელობას ფონდის მხრიდან ვადაგასული თანხების ამოღების პროცედურების 
შესაბამისად. 

 

(ii) არაფინანსური აქტივები 

ფონდის თვითღირებულებით შეფასებული შვილობილ კომპანიებში ინვესტიციებისა და 
სხვა არაფინანსური აქტივების საბალანსო ღირებულებები, რომლებიც არ ფასდება 
სამართლიანი ღირებულებით, ყოველი საანგარიშგებო თარიღისთვის გადაიხედება იმის 
დასადგენად, არსებობს თუ არა გაუფასურების რაიმე ნიშანი. ამგვარი ნიშნების 
არსებობის შემთხვევაში, ფასდება აქტივის ანაზღაურებადი ღირებულება. 
გაუფასურების ზარალი აღიარდება, თუ აქტივის ან მისი შესაბამისი ფულადი სახსრების 
წარმომქმნელი ერთეულის საბალანსო ღირებულება აღემატება მის სავარაუდო 
ანაზღაურებად ღირებულებას. 

ფონდის კორპორაციული აქტივები ცალკე არ წარმოქმნიან ფულად შემოდინებებს და 
გამოიყენება ერთზე მეტი ფულადი სახსრების წარმომქმნელი ერთეულის მიერ. 
კორპორაციული აქტივები ნაწილდება ფულადი სახსრების წარმომქმნელ ერთეულებზე 
გონივრულ და თანმიმდევრულ საფუძველზე და მათი გაუფასურებაზე ტესტირება 
ხდება იმ ერთეულის ტესტირების ფარგლებში, რომელზეც ისინია განაწილებული. 

აქტივის ან ფულადი სახსრების წარმომქმნელი ერთეულის ანაზღაურებადი 
ღირებულება არის უდიდესი მისი გამოყენების ღირებულებასა და სამართლიან 
ღირებულებას შორის, გაყიდვის ხარჯების გამოკლებით. გამოყენების ღირებულების 
შეფასებისას, სავარაუდო სამომავლო ფულადი ნაკადები დისკონტირდება მათ 
მიმდინარე ღირებულებამდე დაბეგვრამდელი დისკონტირების განაკვეთით, რომელიც 
ასახავს ფულის დროით ღირებულებასა და აქტივის ან ერთეულის სპეციფიკურ რისკებს 
არსებული საბაზრო შეფასებების მიხედვით. გაუფასურებაზე ტესტირების 
მიზნებისთვის, აქტივები, რომელთა ინდივიდუალურად ტესტირება შეუძლებელია, 
ჯგუფდება აქტივების იმ უმცირეს ჯგუფად, რომელიც წარმოქმნის ფულად 
შემოდინებებს უწყვეტი გამოყენებიდან და რომელიც არსებითად დამოუკიდებელია 
სხვა აქტივების ან ერთეულების ფულადი შემოდინებებისგან. 

გაუფასურების ზარალი აღიარდება მოგებაში ან ზარალში. ფულადი სახსრების 
წარმომქმნელ ერთეულებთან მიმართებაში აღიარებული გაუფასურების ზარალი 
ნაწილდება ერთეულში შემავალი აქტივების საბალანსო ღირებულებების 
შესამცირებლად პროპორციულ საფუძველზე. 

წინა პერიოდებში აღიარებული გაუფასურების ზარალი ყოველი საანგარიშგებო 
თარიღისთვის ფასდება იმის დასადგენად, არსებობს თუ არა ნიშნები, რომ ზარალი 
შემცირდა ან აღარ არსებობს. გაუფასურების ზარალი აღდგება, თუ შეიცვალა 
ანაზღაურებადი ღირებულების განსაზღვრისთვის გამოყენებული შეფასებები. 
გაუფასურების ზარალი აღდგება მხოლოდ იმ ოდენობით, რომ აქტივის საბალანსო 
ღირებულებამ არ გადააჭარბოს იმ საბალანსო ღირებულებას, რომელიც 
განისაზღვრებოდა ცვეთის ან ამორტიზაციის გამოკლებით, გაუფასურების ზარალის 
აღიარების გარეშე. 

(n) დივიდენდები 
 
ჩვეულებრივ აქციებზე დივიდენდები აისახება, როგორც გაუნაწილებელი მოგების 
განაწილება იმ პერიოდში, რომელშიც ხდება მათი გამოცხადება. 
 

(o) იჯარა 
 
ხელშეკრულების დადებისას, ფონდი აფასებს, არის თუ არა ხელშეკრულება იჯარა ან 
შეიცავს თუ არა იჯარას. ხელშეკრულება არის იჯარა ან შეიცავს იჯარას, თუ 
ხელშეკრულება გადასცემს იდენტიფიცირებული აქტივის გამოყენების კონტროლის 
უფლებას გარკვეული პერიოდის განმავლობაში ანაზღაურების სანაცვლოდ. 
2025 და 2024 წლების 31 დეკემბრის მდგომარეობით ფონდს არ ჰქონდა მნიშვნელოვანი 
საიჯარო ხელშეკრულებები, სადაც იგი მოქმედებს მოიჯარის ან მეიჯარის სტატუსით. 
 
 

23. ახალი სტანდარტები და ინტერპრეტაციები, რომლებიც ჯერ არ არის 
ძალაში შესული 

 

ახალი და შესწორებული სტანდარტები 

ახალი მოთხოვნები, რომლებიც ძალაშია 2025 წლის 1 იანვრიდან 

სტანდარტი / შესწორება გამოცემის 
თარიღი 

ძალაში შესვლის თარიღი 
(ნებადართულია უფრო 

ადრე გამოყენება, თუ 
სხვაგვარად არ არის 

მითითებული) 

შესწორებული 
სტანდარტები / 

ინტერპრეტაციები 

გაუქმებული / 
ჩანაცვლებული 

სტანდარტი 

გაცვლადობის 
ნაკლებობა — ბასს 21-ის 
შესწორებები 

2023 წლის 
აგვისტო 

2025 წლის 1 იანვარი ბასს 21, ფასს 1  

 
მიუხედავად იმისა, რომ ფონდი არ მოეთხოვება აღნიშნული სტანდარტების ვადაზე 
ადრე გამოყენება, ბასს 8-ის („სააღრიცხვო პოლიტიკა, ცვლილებები სააღრიცხვო 
შეფასებებში და შეცდომები“) 30-ე პუნქტი მოითხოვს ფონდისგან იმ ინფორმაციის 
წარდგენას, რომელიც შესაბამისია ახალი სტანდარტების გამოყენებით ფინანსურ 
ანგარიშგებაზე შესაძლო გავლენის შესაფასებლად. 
 
ქვემოთ მოცემულ ცხრილში წარმოდგენილია შესწორებები და სტანდარტები, რომელთა 
ძალაში შესვლის თარიღი 2025 წლის 1 იანვრის შემდგომია. 
 

სააღრიცხვო სტანდარტები და შესწორებები, რომლებიც გამოცემულია, მაგრამ ჯერ არ არის ძალაში 
შესული 2025 წლის 1 იანვრის მდგომარეობით 
სტანდარტი 
/ შესწორება 

გამოცემი
ს 

თარიღი 

ძალაში შესვლის 
თარიღი 

(ნებადართულია უფრო 
ადრე გამოყენება, თუ 
სხვაგვარად არ არის 

მითითებული) 

შესწორებული 
სტანდარტები / 
ინტერპრეტაციე

ბი 

გაუქმებული / 
ჩანაცვლებულ
ი სტანდარტი 

ფასს 18 
„წარდგენა და 
განმარტებითი 
შენიშვნები 
ფინანსურ 
ანგარიშგებაში“ 

2024 წლის 
აპრილი 

2027 წლის 1 იანვარი ფასს 1, ფასს 3, ფასს 
5, ფასს 6, ფასს 7, 
ფასს 8, ფასს 9, ფასს 
12, ფასს 13, ფასს 14, 
ფასს 15, ფასს 16, 
ფასს 17, ბასს 2, ბასს 
7, ბასს 8, ბასს 10, 
ბასს 12, ბასს 16, 
ბასს 19, ბასს 20, 
ბასს 21, ბასს 24, 
ბასს 28, ბასს 29, 
ბასს 32, ბასს 33, 
ბასს 34, ბასს 38, 
ბასს 40, ბასს 41, 
სიკ-1, ფასსკ-14, 
ფასსკ-17, ფასსკ-19, 
ფასსკ-23, სიკ-32 

ბასს 1 

ფასს 19 
„შვილობილი 
საწარმოები 
საჯარო 
ანგარიშვალდ
ებულების 
გარეშე: 
განმარტებით
ი შენიშვნები“ 

2024 
წლის 
მაისი 

2027 წლის 1 იანვარი ფასს 1, ფასს 5, ფასს 
13, ფასს 17, ფასს 18, 
ბასს 32, ბასს 34, 
ფასსკ-14 

 

ფასს 9-ისა და 
ფასს 7-ის 
შესწორებები 
— ფინანსური 
ინსტრუმენტებ
ის 
კლასიფიკაცია 
და შეფასება 

2024 
წლის 
მაისი 

2026 წლის 1 იანვარი ფასს 1, ფასს 7, ფასს 
9, ფასს 10, ბასს 7 

 

ყოველწლიური 
გაუმჯობესებებ
ი ფასს 
აღრიცხვის 
სტანდარტებში 
— ტომი 11 

2024 
წლის 
ივლისი 

2026 წლის 1 იანვარი ფასს 1, ფასს 7, ფასს 
9, ფასს 10, ბასს 7 

 

ბუნებაზე 
დამოკიდებულ 
ელექტროენერ
გიაზე 
მიმართული 
ხელშეკრულებ
ები — ფასს 9-
ისა და ფასს 7-
ის 
შესწორებები 

2024 
წლის 
დეკემბე
რი 

2026 წლის 1 იანვარი ფასს 7, ფასს 9  

ხელმძღვანელობამ შეაფასა ზემოაღნიშნული ახალი და შესწორებული სტანდარტების, 
ინტერპრეტაციებისა და შესწორებების პოტენციური გავლენა ფონდის ფინანსურ 
ანგარიშგებაზე. აღნიშნული შეფასების საფუძველზე, მოსალოდნელია, რომ ფასს 18 
„წარდგენა და განმარტებითი შენიშვნები ფინანსურ ანგარიშგებაში“ გავლენას მოახდენს 
ფინანსური ანგარიშგების წარდგენასა და შესაბამისი განმარტებითი შენიშვნების 
სტრუქტურაზე და მოითხოვს გარკვეული დამატებითი ინფორმაციის წარდგენას. 
თუმცა, მოსალოდნელი არ არის, რომ შესწორება არსებით გავლენას მოახდენს ფონდის 
ფინანსურ მდგომარეობაზე, ფინანსურ შედეგებზე ან ფულად ნაკადებზე. 

სხვა ახალ და შესწორებულ სტანდარტებთან დაკავშირებით, მათ შორის ფასს 19-თან, 
ფასს 9-ისა და ფასს 7-ის შესწორებებთან და ფასს აღრიცხვის სტანდარტების 
ყოველწლიურ გაუმჯობესებებთან, ხელმძღვანელობა ამჟამად აგრძელებს მათი 
პოტენციური გავლენის შეფასებას. წინასწარი შეფასების საფუძველზე, მათი პირველადი 
გამოყენების შედეგად ფონდის ფინანსურ ანგარიშგებაზე არსებითი გავლენა 
მოსალოდნელი არ არის. 

ფასს 19 „შვილობილი საწარმოები საჯარო ანგარიშვალდებულების გარეშე: 
განმარტებითი შენიშვნები“ არ ვრცელდება ფონდზე და შესაბამისად, მისი გამოყენება 
არანაირ გავლენას არ იქონიებს ფონდის ფინანსურ ანგარიშგებაზე. 

 

 

24. შემდგომი მოვლენები 
 

(a) ფონდის გეგმაზომიერი დაშლა 

2026 წლის 16 თებერვალს, საქართველოს მთავრობამ დაიწყო „სს საქართველოს 
განვითარების ფონდის შესახებ“ საქართველოს კანონის ძალადაკარგულად 
გამოცხადების პროცესი და განაცხადა ფონდის საქმიანობის შეწყვეტის განზრახვის 
შესახებ საქართველოს ეკონომიკისა და მდგრადი განვითარების სამინისტროსთან 
თანამშრომლობით. 

2026 წლის 1 მაისს, „სს საქართველოს განვითარების ფონდის შესახებ“ საქართველოს 
კანონი ძალადაკარგულად გამოცხადდა. 2026 წლის 15 მაისს, საქართველოს მთავრობამ 
მიიღო გადაწყვეტილება, რომლითაც განხორციელდა სტრუქტურული ღონისძიებები 
ფონდის დაგეგმილ შეწყვეტასთან დაკავშირებით. განკარგულება, სხვა საკითხებთან 
ერთად, ითვალისწინებდა ცვლილებებს ფონდის სამეთვალყურეო საბჭოსა და 
ხელმძღვანელობის შემადგენლობაში, განისაზღვრა ფონდის ფორმალური 
ლიკვიდაციის პროცესის დაწყებისას ლიკვიდატორების ვინაობა და დაავალა 
საქართველოს ეკონომიკისა და მდგრადი განვითარების სამინისტროს ფონდის 
ლიკვიდაციის გეგმის მომზადება და წარდგენა. 

აღნიშნული მოვლენები მოხდა საანგარიშგებო პერიოდის დასრულების შემდეგ, მაგრამ 
ინდივიდუალური ფინანსური ანგარიშგების გამოცემამდე. როგორც მე-2 შენიშვნაშია 
აღწერილი, ხელმძღვანელობამ დაასკვნა, რომ ფუნქციონირებადი საწარმოს დაშვების 
საფუძველი აღარ იყო შესაფერისი ბაზა ფინანსური ანგარიშგების მომზადებისას და 
შესაბამისად, 2025 წლის 31 დეკემბრით დასრულებული წლის ინდივიდუალური 
ფინანსური ანგარიშგება მომზადებულია საწარმოს გეგმაზომიერი დაშლის 
საფუძველზე. 

შეწყვეტის პროცესი არ არის გამოწვეული ფინანსური სირთულეებით ან 
გადახდისუუნარობით და ხორციელდება საქართველოს მთავრობის მიერ 
კონტროლირებადი ფორმით და გონივრული ვადებით. შესაბამისად, ხელმძღვანელობა 
არ ვარაუდობს, რომ ფონდის აქტივების რეალიზაცია მოხდება იძულებითი გარიგებების 
გზით. მომზადების საფუძველი და შესაბამისი შეფასების პრინციპები აღწერილია მე-2 
და 21-ე შენიშვნებში. 

 
(b) საინვესტიციო ქონების გადაცემა 

2026 წლის 23 მარტს, საქართველოს მთავრობამ მიიღო გადაწყვეტილება, რომლის 
შესაბამისადაც ფონდის გარკვეული საინვესტიციო ქონება, რომელიც მოიცავდა 21 
საკადასტრო ერთეულს, გადაეცა სსიპ „სახელმწიფო ქონების ეროვნულ სააგენტოს“ 
ფონდის კაპიტალის შემცირების გზით. 

ზემოაღნიშნული გადაწყვეტილების შესაბამისად, აღნიშნული საინვესტიციო ქონება 
სახელმწიფოს გადაეცა 2026 წლის განმავლობაში საწარმოს გეგმაზომიერი დაშლის 
პროცესის ფარგლებში. 2026 წლის სექტემბრის მდგომარეობით, 2025 წლის 31 
დეკემბრისთვის არსებული ფონდის საინვესტიციო ქონების დაახლოებით 95% 
გადაცემული იყო სახელმწიფოზე. 

გადაცემები განხორციელდა 2025 წლის 31 დეკემბრის შემდეგ და შესაბამისად, 
შესაბამისი აქტივების აღიარება არ შეწყვეტილა საანგარიშგებო თარიღისთვის მხოლოდ 
ამ შემდგომი გადაცემების შედეგად. საინვესტიციო ქონება შეფასებულია 2025 წლის 31 
დეკემბრის მდგომარეობით მე-2 შენიშვნაში აღწერილი გეგმაზომიერი დაშლის 
საფუძვლისა და მე-10 შენიშვნაში აღწერილი სამართლიანი ღირებულების შეფასების 
პრინციპების შესაბამისად. 

შემდგომში გადაცემული საინვესტიციო ქონების სამართლიანმა ღირებულებამ 2025 
წლის 31 დეკემბრის მდგომარეობით შეადგინა 123,549 ათასი ლარი. 

 
(c) სს „ბორჯომი ლიკანი ინტერნეიშენალის“ გადაცემა 

2026 წლის 8 აპრილს, საქართველოს მთავრობამ მიიღო გადაწყვეტილება, რომლითაც 
განისაზღვრა, რომ სს „ბორჯომი ლიკანი ინტერნეიშენალში“ („BLI“) ფონდის კუთვნილი 
100% აქციები გადაცემულიყო სახელმწიფოს, ფონდის შესაბამისი სასესხო მოთხოვნის 
კაპიტალში კონვერტაციასთან ერთად და მიეთითა, რომ BLI-ის აქციები 
დარეგისტრირებულიყო საქართველოს სახელმწიფოს საკუთრებად. 

BLI წარმოადგენდა ფონდის სრულად საკუთრებაში არსებულ შვილობილ კომპანიას 2025 
წლის 31 დეკემბრის მდგომარეობით. აქციების გადაცემა განხორციელდა საანგარიშგებო 
თარიღის შემდეგ და გამოიწვია ფონდის მიერ BLI-ზე კონტროლის დაკარგვა 2026 წელს. 

 
(d) შემდგომ პერიოდში ლიკვიდაციას დაქვემდებარებული საწარმოები 

საანგარიშგებო თარიღის შემდეგ და ინდივიდუალური ფინანსური ანგარიშგების 
გამოცემამდე, 2026 წლის 14 სექტემბრის მდგომარეობით, მიღებულ იქნა 
გადაწყვეტილება ფონდის ზოგიერთი შვილობილი საწარმოს ლიკვიდაციის შესახებ მე-2 
შენიშვნაში აღწერილი გეგმაზომიერი დაშლის პროცესის ფარგლებში. ფონდის ჯგუფში 
ლიკვიდაციის გადაწყვეტილებას დაქვემდებარებული საწარმოებია: 



სს „საქართველოს განვითარების ფონდი“ 

− სს „საქართველოს განვითარების ფონდი“ 
− შპს „პროექტი“ 
− შპს „საქართველოს შავი ზღვის პორტი“ 
− შპს „თბილისის ლოგისტიკის ცენტრი“ 
− შპს „საქართველოს ხილისა და ბოსტნეულის ექსპორტის კომპანია“ 
− შპს „საქართველოს პროდუქტი“ 
− შპს „ლაგოდეხის სავაჭრო ცენტრი“ 
− შპს „ინფრასტრუქტურის განვითარების საპარტნიორო კომპანია“ 
− შპს „ისთ ვესთ ბრიჯი“ 
− სს „ნენსკრა“ 
− შპს „ბორჯომი ლიკანი“ 

 
(e) გეგმაზომიერი დაშლის პროცესის მიმდინარეობა 

საანგარიშგებო თარიღის შემდეგ, ფონდმა განაგრძო საქართველოს მთავრობის მიერ 
დადგენილი ღონისძიებების განხორციელება საწარმოს გეგმაზომიერი დაშლის 
პროცესის ფარგლებში. საქართველოს მთავრობამ მიიღო რამდენიმე დამატებითი 
გადაწყვეტილება ფონდის აქტივების განკარგვის თაობაზე. აღნიშნული აქტივების 
განკარგვა მიმდინარეობს მე-2 შენიშვნაში აღწერილი გეგმაზომიერი დაშლის საფუძვლის 
შესაბამისად. 

სს „საქართველოს განვითარების ფონდი“ 
მმართველობითი ანგარიში 

2025 წელი 
 

ზოგადი ინფორმაცია ფონდის შესახებ 

 

სს „საქართველოს განვითარების ფონდი" (შემდგომში „ფონდი“) არის 
სახელმწიფო საინვესტიციო კომპანია. ის ფუნქციონირებს  2011 წელს 
დაფუძნებული სს „საპარტნიორო ფონდის“ ბაზაზე, რომელიც ამ სახელწოდებით 
ფონდის რეფორმირებამდე, 2023 წლის სექტემბრამდე ფუნქციონირებდა.  

თავდაპირველად სს „საპარტნიორო ფონდი" შეიქმნა სატრანსპორტო, 
ენერგეტიკისა და ინფრასტრუქტურის სფეროში არსებული მსხვილი სახელმწიფო 
საწარმოების კონსოლიდაციის ბაზაზე. კერძოდ, ფონდის კაპიტალის ფორმირება 
მოხდა შემდეგი სახელმწიფო საწარმოების კონსოლიდაციის საფუძველზე: 

• სს „საქართველოს რკინიგზა“ - აქციების 100% 
• სს „ელექტროენერგეტიკული სისტემის კომერციული ოპერატორი“ - 

აქციების 100% 
• სს „საქართველოს ნავთობისა და გაზის კორპორაცია“ - აქციების 100% 
• სს „საქართველოს სახელმწიფო ელექტროსისტემა“ - აქციების 100% 
• სს „თელასი“ - სახელმწიფო საკუთრებაში არსებული აქციების 24.52902% 

„საქართველოს განვითარების ფონდის“, ყოფილი „საპარტნიორო ფონდის“ 
რეფორმა განხორციელდა ეტაპობრივად, რის შედეგადაც ზემოაღნიშნული 
სახელმწიფო საწარმოები, გარდა სს „თელასისა“, გადაეცა სახელმწიფოს პირდაპირ 
საკუთრებაში. კერძოდ, 2020 წლის აპრილში, სს „ელექტროენერგეტიკული 
სისტემის კომერციული ოპერატორის“ აქციების 100% და სს „საქართველოს 
სახელმწიფო ელექტროსისტემის“ აქციათა 100% გადაეცა სახელმწიფოს, 2020 წლის 
სექტემბერში კი სს „თელასის“ აქციების 24.52902% საჯარო აუქციონის მეშვეობით 
გასხვისდა ადგილობრივ კომპანიაზე. 2022 წლის დეკემბერში სს „საქართველოს 
რკინიგზის“ აქციების 100% და სს „საქართველოს ნავთობისა და გაზის 
კორპორაციის“ აქციების 100% გადაეცა სახელმწიფოს, ხოლო შპს „გარდაბნის 
თბოსადგურში“ ფონდის კუთვნილი 49.092% წილი გასხვისდა სს „საქართველოს 
ნავთობისა და გაზის კორპორაციაზე“. 

2023 წლის განმავლობაში ფონდის კანონში შევიდა ცვლილება და ფონდმა 
ახალი საინვესტიციო მანდატით განაგრძო საქმიანობა. აღნიშნული რეფორმის 
მიზანი იყო, რომ ფონდი მეტად დამოუკიდებელი და ფინანსურად მდგრადი 
გამხდარიყო თავის საქმიანობაში. 

ფონდი არის სახელმწიფოს მიერ დაფუძნებული სააქციო საზოგადოება  და 
იმართება სამეთვალყურეო საბჭოს და დირექტორთა საბჭოს მიერ. სამეთვალყურეო 
საბჭოს პასუხისმგებლობა, დირექტორთა საბჭოს საქმიანობაზე მეთვალყურეობის 
გაწევაა, რაც ძირითადად მოიცავს აღმასრულებელი დირექტორისა და 
დირექტორთა საბჭოს წევრების დანიშვნა და გათავისუფლებას, წლიური 
ანგარიშებისა და დირექტორთა საბჭოს წინადადებების განხილვას, მოგების 
განაწილებასთან დაკავშირებულ საკითხებსა და კომპანიის წლიური ბიუჯეტის და 
კორპორაციული ხედვისა და სტრატეგიის დამტკიცებას. 

2025 წლის 31 დეკემბრის მდგომარეობით, სამეთვალყურეო საბჭოს წევრები 
იყვნენ შემდეგი პირები: 

− დავით საგანელიძე - სამეთვალყურეო საბჭოს თავმჯდომარე 
− მერაბ კაკულია - სამეთვალყურეო საბჭოს თავმჯდომარის მოადგილე 
− ავთანდილ სილაგაძე - სამეთვალყურეო საბჭოს წევრი 
− ნანა ადეიშვილი - სამეთვალყურეო საბჭოს წევრი  
− ვაზილ ჰუდაკი - სამეთვალყურეო საბჭოს წევრი  

2026 წლის 20 მაისიდან ფონდის აქციონერის, საქართველოს მთავრობის 
გადაწყვეტილებით ფონდის სამეთვალყურეო საბჭოს წევრებად დაინიშნენ 
შემდეგი პირები: 

− ირაკლი ნადარეიშვილი - სამეთვალყურეო საბჭოს თავმჯდომარე, 
საქართველოს ეკონომიკისა და მდგრადი განვითარების მინისტრის 
მოადგილე 

− გიორგი კაკაურიძე - სამეთვალყურეო საბჭოს თავმჯდომარის მოადგილე, 
საქართველოს ფინანსთა მინისტრის პირველი მოადგილე 

− ნინო ენუქიძე - სამეთვალყურეო საბჭოს წევრი, საქართველოს 
ეკონომიკისა და მდგრადი განვითარების მინისტრის პირველი მოადგილე 

− ვახტანგ ცინცაძე - სამეთვალყურეო საბჭოს წევრი, საქართველოს 
ეკონომიკისა და მდგრადი განვითარების მინისტრის მოადგილე 

− გურამ დუმბაძე - სამეთვალყურეო საბჭოს წევრი, საქართველოს 
მთავრობის ადმინისტრაციის ეფექტიანობის დეპარტამენტის უფროსი 

− ირაკლი შენგელია - სამეთვალყურეო საბჭოს წევრი, სსიპ - სახელმწიფო 
ქონების ეროვნული სააგენტოს თავმჯდომარე 

დირექტორთა საბჭო არის მმართველობითი ორგანო, რომელიც 
პასუხისმგებელია ფონდის ყოველდღიურ მართვაზე (გარდა იმ ფუნქციებისა, 
რომლებიც აქციონერისა და სამეთვალყურეო საბჭოს პრეროგატივას წარმოადგენს). 
2025 წლის 31 დეკემბრის მდგომარეობით, დირექტორთა საბჭოს წევრები იყვნენ: 

− ბესიკ ბუგიანიშვილი - აღმასრულებელი დირექტორი, დირექტორთა 
საბჭოს თავმჯდომარე  

− ვახტანგ ჯორბენაძე - აღმასრულებელი დირექტორის მოადგილე,  
დირექტორთა საბჭოს წევრი 

ფონდის სამეთვალყურეო საბჭოს 2026 წლის 20 მაისის გადაწყვეტილებით, 
ზემოაღნიშნული პირები გათავისუფლდნენ თანამდებობებიდან და დირექტორთა 
საბჭოს წევრების მოვალეობის შემსრულებლებად დაინიშნენ შემდეგი პირები: 

− დავით კერესელიძე - ფონდის აღმასრულებელი დირექტორის / 
დირექტორთა საბჭოს თავმჯდომარის მოვალეობის შემსრულებელი  

− იოსებ მამუკელაშვილი — ფონდის აღმასრულებელი დირექტორის 
მოადგილის / დირექტორთა საბჭოს წევრის მოვალეობის შემსრულებელი    

− ნათია ლომიძე — ფონდის აღმასრულებელი დირექტორის მოადგილის / 
დირექტორთა საბჭოს წევრის მოვალეობის შემსრულებელი 

ფონდი ფინანსურ პარტნიორობას უწევდა კერძო ინვესტორებს, რაც 
საშუალო და გრძელვადიან თანადაფინანსებაში გამოისახებოდა. იგი პასიური 
პარტნიორის როლში იღებდა მონაწილეობას როგორც ე.წ. Greenfield (ახალი ბიზნეს 
ინიციატივები), ისე ე.წ. Brownfield პროექტებში (ინვესტიცია არსებულ ბიზნესში), 
წინასწარ განსაზღვრული გასვლის სტრატეგიით. 

ფონდის ინდივიდუალური ფინანსური ანგარიშგების მიხედვით, 2025 წლის 
განმავლობაში ფონდის შემოსავლები მოიცავს შემდეგ ძირითად მუხლებს: 

• საპროცენტო და სხვა ფინანსური შემოსავალი - 12.2 მლნ ლარი; 
• სხვა საინვესტიციო შემოსავალი - 1.7 მილიონი ლარი. 

2025 წლის ფონდის ინდივიდუალური ფინანსური ანგარიშგების მიხედვით, 
წმინდა მოგება შეადგენს - 108 მლნ ლარს. 

 
განვითარების გეგმები 

2026 წლის 16 თებერვალს საქართველოს მთავრობამ დაიწყო „სააქციო 
საზოგადოების − საქართველოს განვითარების ფონდის შესახებ“ საქართველოს 
კანონის ძალადაკარგულად გამოცხადების პროცესი და განაცხადა ფონდის 
მოსალოდნელი ლიკვიდაციის განზრახვის შესახებ. 2026 წლის 1 მაისს ფონდის 
შესახებ კანონი ძალადაკარგულად გამოცხადდა. 2026 წლის 15 მაისს მთავრობამ 
მიიღო გადაწყვეტილება სტრუქტურული ღონისძიებების შესახებ, რომლის 
შედეგადაც განხორციელდა ზემოაღნიშნული საკადრო ცვლილებები და 
საქართველოს ეკონომიკისა და მდგრადი განვითარების სამინისტროს დაევალა 
ფონდის მოსალოდნელი ლიკვიდაციის პროცესის წარმართვა. 

ზემოაღნიშნულიდან გამომდინარე, ფინანსური ანგარიშგების დამტკიცების 
თარიღისთვის ფონდის სამომავლო საქმიანობის ძირითადი მიმართულება აღარ 
წარმოადგენს ახალი საინვესტიციო პროექტების განვითარებას და 
ორიენტირებულია ფონდის მოსალოდნელი ნებაყოფლობითი ლიკვიდაციის 

პროცესის მოქმედი კანონმდებლობის შესაბამისად წარმართვასა და 
დასრულებაზე. 

 
აქტივების განკარგვა და ქონების გადაცემა 

 
2026 წლის განმავლობაში, გეგმაზომიერი დაშლის პროცესის ფარგლებში 

განხორციელდა მნიშვნელოვანი ცვლილებები: 
 

− საინვესტიციო ქონება: 2026 წლის 23 მარტის მთავრობის გადაწყვეტილებით, 
ფონდის კაპიტალის შემცირების გზით, სსიპ „სახელმწიფო ქონების 
ეროვნულ სააგენტოს“ გადაეცა საინვესტიციო ქონება (21 საკადასტრო 
ერთეული). 2026 წლის სექტემბრისთვის გადაცემული იყო 2025 წლის 
ბოლოსთვის არსებული საინვესტიციო ქონების დაახლოებით 95%, რომლის 
სამართლიანი ღირებულება 123,549 ათას ლარს შეადგენდა.    
 

− სს „ბორჯომი ლიკანი ინტერნეიშენალი“: 2026 წლის 8 აპრილს მთავრობამ 
მიიღო გადაწყვეტილება კომპანიის 100% აქციების სახელმწიფოსთვის 
გადაცემის და სს „ბორჯომი ლიკანი ინტერნეიშენალზე“ გაცემული სესხის 
კაპიტალში კონვერტაციის შესახებ.  

 
შვილობილი საწარმოების ლიკვიდაცია 

 
ფონდის გეგმაზომიერი დაშლის ფარგლებში, საანგარიშგებო თარიღის 

შემდეგ, მიღებულ იქნა გადაწყვეტილება ფონდის რიგი შვილობილი საწარმოების 
ლიკვიდაციის ან/და შერწყმის შესახებ. ეს საწარმოებია:    

− შპს „პროექტი“ 
− შპს „საქართველოს შავი ზღვის პორტი“ 
− შპს „თბილისის ლოგისტიკის ცენტრი“ 
− შპს „საქართველოს ხილისა და ბოსტნეულის ექსპორტის კომპანია“ 
− შპს „საქართველოს პროდუქტი“ 
− შპს „ლაგოდეხის სავაჭრო ცენტრი“ 
− შპს „ინფრასტრუქტურის განვითარების საპარტნიორო კომპანია“ 
− შპს „ისთ ვესთ ბრიჯი“ 
− სს „ნენსკრა“ 
− შპს „ბორჯომი ლიკანი“    

 
საკრედიტო, საბაზრო, ლიკვიდურობის და ფულადი ნაკადების რისკების 
მიმოხილვა და ინფორმაცია ამ რისკების მართვის მექანიზმების შესახებ 

ფონდის მოსალოდნელი ლიკვიდაციის პროცესიდან გამომდინარე, ფონდის 
მიდგომა ლიკვიდურობის მართვასთან დაკავშირებით ორიენტირებულია 

საკმარისი ლიკვიდური რესურსების შენარჩუნებაზე არსებული ვალდებულებების 
დასაფარად და გეგმაზომიერი დაშლის პროცესის აუცილებელი ხარჯების 
დასაფარად მათი დადგომისთანავე.   ხელმძღვანელობა რეგულარულად ადგენს 
მოსალოდნელი ფულადი შემოდინებებისა და გადინებების პროგნოზს, მათ შორის 
ფინანსური აქტივებიდან ამოღებების, ვალდებულებების დაფარვისა და 
გეგმაზომიერი დაშლის პროცესის ადმინისტრირებისთვის საჭირო ხარჯების 
ჩათვლით. ფონდი ინარჩუნებს ფულად ნაშთებს მისი მიმდინარე ლიკვიდურობის 
მდგომარეობისა და მოსალოდნელი ფულადი მოთხოვნილებების 
გათვალისწინებით. ხელმძღვანელობა არ ვარაუდობს, რომ ფონდს დასჭირდება 
აქტივების რეალიზაცია იძულებითი გარიგებების გზით თავისი ფინანსური 
ვალდებულებების შესასრულებლად. 

 
კორპორაციული მართვა 

ეფექტური  კორპორაციული  მმართველობა  წარმოადგენს  წარმატებული  
ბიზნესის  საფუძველს.  ფონდის კორპორაციული  მმართველობის  სისტემა  
მიმართულია  ინვესტორებთან, აქციონერებთან და სხვა დაინტერესებულ 
პირებთან სანდო და საიმედო ურთიერთობების შენარჩუნებაზე და მის 
განვითარებაზე, რაც ზრდის ფონდის საინვესტიციო მიმზიდველობას. 

ფონდში დასაქმებული ყველა თანამშრომელს გააჩნია სამუშაოს 
აღწერილობა და თანამშრომლების სამსახურში აყვანა და გათავისუფლება 
ხორციელდება საქართველოს კანონმდებლობისა და საერთაშორისო 
სტანდარტების დაცვით. 

2026 წელს მიღებული ნებაყოფლობითი ლიკვიდაციის შესახებ 
გადაწყვეტილების შემდეგ, კორპორაციული მართვის სტრუქტურები აგრძელებენ 
საქმიანობას ფონდის აქტივებისა და ვალდებულებების ეფექტიანი მართვის, 
მარეგულირებელი მოთხოვნების შესრულებისა და ლიკვიდაციის პროცესის 
სათანადოდ წარმართვის მიზნით. 

 
შიდა კონტროლის სისტემა 

ფონდის შიდა კონტროლის სისტემა ეფუძნება რისკზე დაფუძნებულ 
მიდგომას, რაც გულისხმობს, რომ მონიტორინგის რესურსები და ყურადღება 
უპირატესად მიემართება იმ აქტივებსა და სფეროებზე, რომლებიც მაღალი რისკის 
დონით ხასიათდება ან ფონდისთვის სტრატეგიული მნიშვნელობა გააჩნია. 
მონიტორინგის სიღრმე და სიხშირე განისაზღვრება აქტივის ტიპის, მისი 
ფინანსური მდგომარეობისა და საბაზრო გარემოს გათვალისწინებით. ეს მიდგომა 
უზრუნველყოფს რესურსების ოპტიმალურ გამოყენებას და კრიტიკულ 
საკითხებზე დროულ რეაგირებას. 

ფონდის შიდა კონტროლის სისტემა არის დინამიკური და ექვემდებარება 
პერიოდულ გადახედვასა და დახვეწას, რათა მუდმივად შეესაბამებოდეს 
საუკეთესო საერთაშორისო პრაქტიკასა და ფონდის ცვალებად სტრატეგიულ 
მიზნებს. საბოლოო ჯამში, შიდა კონტროლის მოდელი ემსახურება ფონდის, 
როგორც განვითარებაზე ორიენტირებული ინსტიტუტის, მთავარ პრინციპებს — 
გამჭვირვალობას, ანგარიშვალდებულებასა და კაპიტალის ეფექტიან მართვას. 

 
გარემოს დაცვა 

 გარემოს დაცვასთან დაკავშირებული რისკების გაცნობიერება, 
გაკონტროლება და მათზე ადეკვატური რეაგირება ფონდის გარემოსდაცვითი 
სტრატეგიის ნაწილია. ფონდის შესაბამის საინვეტიციო პროექტში გარემოს 
დაცვითი საკითხების შესწავლა ხორციელდება შესაბამისი კომპეტენციის მქონე 
ადგილობრივი და საერთაშორისი ექსპერტების მიერ. 

 
კორპორაციული სოციალური პასუხისმგებლობა 

ფონდის ხედვებიდან,  ფასეულობებიდან  და  სტრატეგიული  მიზნებიდან  
გამომდინარე, ფონდი განსაკუთრებულ ყურადღებას აქცევს სოციალურ 
პასუხისმგებლობას. თანამშრომლებზე და გარემოზე ზრუნვა, ქველმოქმედება და 
სხვა სოციალურად საჭირო აქტივობები არის ის ძირითადი  მიმართულებები,  
რომლებზეც  კონცენტრირებულია  ფონდის  სოციალური  პასუხისმგებლობის 
კუთხით. 

 

წინამდებარე მმართველობითი ანგარიშგება დამტკიცებულია მენეჯმენტის მიერ 
2026 წლის 14 სექტემბერს და ხელმოწერილია: 

 

   
დავით კერესელიძე 
აღმასრულებელი დირექტორის 
მოვალეობის შემსრულებელი 

 იოსებ მამუკელაშვილი 
აღმასრულებელი დირექტორის 
მოადგილის მოვალეობის 
შემსრულებელი 

